
То вақте, ки тамоми ҷомеа ба мактаб ва низоми маориф рӯй наоварад, миллат 

дастнигар, хору зор, таҳқиргашта ва афроди он моил ба ҳама гуна ҷиноятҳои 

сангину пешгӯйинашаванда боқӣ хоҳанд монд. Аз ин лиҳоз метавон хулоса кард, 

ки сифати давлат на ба шумораи аҳолӣ, балки ба сифати аҳолӣ вобаста мебошад. 

 ҲАМОВОЗӢ 
 

 

 ТАМАДДУН ВА ФАРҲАНГИ СУЛҲ 
 

(Андешаҳо дар ҳошияи Қатъномаи Маҷмаи Умумии Созмони 

Милали Муттаҳид таҳти унвони «Даҳсолаи байналмилалӣ оид 

ба таҳкими сулҳ барои наслҳои оянда, солҳои 2027-2036», ки бо 

ташаббуси Пешвои муаззами миллат муҳтарам Эмомалӣ 

Раҳмон қабул гардид). 
 

Дар оғози садаи XXI инсоният ба марҳалаи нави рушди 
тамаддун ворид гардидааст. Пешрафти илмӣ ва технологӣ 
кишвару мамолики ҷаҳонро ба ҳам наздиктар намуда 
бошанд ҳам, ҳамзамон, таҳдидҳои глобалӣ, аз ҷумла, 
низоъҳои мусаллаҳона, терроризм, ифротгароӣ, буҳронҳои 
экологӣ ва тағйирѐбии иқлим зарурати таҷдиди назар ба 
арзишҳои бунѐдии ҳаѐти инсонро ба миѐн овардаанд. Дар 
чунин вазъ сулҳ дигар танҳо як мафҳуми сиѐсӣ нест, балки 
ба масъалаи бақою ҳастии инсоният табдил ѐфтааст. 
 
Аз ҳамин дидгоҳ, қабули Қатъномаи Маҷмаи Умумии Созмони Милали Муттаҳид таҳти 

унвони «Даҳсолаи байналмилалӣ оид ба таҳкими сулҳ барои наслҳои оянда, солҳои 2027-2036», 

ки бо ибтикори Ҷумҳурии Тоҷикистон, бахусус, Пешвои миллат муҳтарам Эмомалӣ Раҳмон 

пешниҳод гардид, аҳаммияти хоси фалсафӣ ва тамаддунӣ касб мекунад. Ин пешниҳод ҷомеаи 

ҷаҳониро ба дарки нави сулҳ ҳамчун арзиши олии маънавӣ, масъулияти муштараки инсонӣ ва 

омили рушди устувори тамаддун даъват менамояд. 

Тамаддун ва фарҳанги сулҳ падидаи тавъаманд. Ҳар як тамаддун бо низоми арзишҳои 

худ зинда мемонад. Агар арзиши асосии ҷомеа хушунат бошад, он ҷомеа дер ѐ зуд ба буҳрон рӯ 

ба рӯ мегардад. Аммо агар меҳвари рушди он фарҳанги сулҳ, таҳаммул ва эҳтироми инсон 

бошад, он ҷомеа имкони рушди устувор пайдо мекунад. Аз ин рӯ, имрӯз сухан танҳо дар бораи 

ҳифзи сулҳ набуда, балки дар бораи ташаккули фарҳанги сулҳ меравад. Фарҳанги сулҳ маънои 

онро дорад, ки ҳар як инсон, ҳар як оила, ҳар як муассисаи таълимӣ ва ҳар як давлат сулҳро 

ҳамчун арзиши олии зиндагӣ қабул намояд. Дар чунин ҷомеа рақобат ҷойи худро ба ҳамкорӣ, 

низоъ ба муколама ва боварии мута-

қобил ба манфиатҳои кӯтоҳмуддат ме-

диҳад. Маҳз ҳамин фарҳанг метавонад 

инсониятро аз давраҳои нави муқови-

матҳои харобиовар эмин нигоҳ дорад. 

Аз нигоҳи фалсафаи иҷтимоӣ сулҳ 

на танҳо арзиши ахлоқӣ, балки шарти 

зарурии рушди устувори ҷомеа мебо-

шад. Дар шароити низоъ ва нооромӣ на 

иқтисод имкони рушди муназзам дорад, 

на низоми маориф метавонад рисолати 

худро иҷро намояд, на илм ва техно-

логия пешрафт мекунанд ва на масъ-

алаҳои ҳифзи муҳити зист ба таври 

самаранок ҳал мегарданд. Баръакс, ҷанг ва бесуботӣ захираҳои инсониву иқтисодиро хароб 

мекунад, рушди иҷтимоӣ ва фарҳангиро маҳдуд месозад. Танҳо дар фазои сулҳу субот ҷомеа 

метавонад барои рушди сармояи инсонӣ, такмили низоми маориф, пешрафти илм, ҳифзи муҳити 

зист ва таҳкими иқтисоди миллӣ заминаи устувор фароҳам оварад. Аз ин рӯ, сулҳро метавон на 

Насиба 

НУРУЛЛОЗОДА – 

директори Маркази 

таълимии 

занон «Сарвар», 

доктори илми 

фалсафа 

танҳо ҳадафи сиѐсати давлатӣ, балки сабаби бунѐдии рушди устувор арзѐбӣ намуд. Ба ибораи 

дигар, агар рушди устувор натиҷаи пешрафти ҷомеа бошад, пас сулҳ муҳимтарин шарти ба вуҷуд 

омадани он мебошад. 

Тоҷикистон аз ҷумлаи давлатҳоест, ки арзиши сулҳро аз таҷрибаи таърихии худ омӯхтааст. 

Ҷанги шаҳрвандӣ нишон дод, ки халалдор кардани сулҳ дар муддати кӯтоҳ имконпазир аст, вале 

барқарор намудани он солҳо заҳмати сиѐсӣ, иҷтимоӣ ва маънавиро талаб мекунад. Мактаби 

сулҳи тоҷикон исбот намуд, ки муколама, созиш ва иродаи сиѐсӣ аз ҳар гуна муқовимат 

пурқувваттаранд. Маҳз ҳамин таҷриба имрӯз Тоҷикистонро ба яке аз таблиғгарони фарҳанги 

сулҳ дар сатҳи байналмилалӣ табдил додааст. 

Ташаббуси нави байналмилалии Сарвари тоҷикон низ идомаи ҳамин сиѐсати 

сулҳпарварона буда, ҳадафи он на танҳо пешгирии низоъҳо, балки ташаккули тафаккури нави 

инсондӯстона мебошад. Вижагии муҳимми ин ташаббус он аст, ки дар меҳвари он наслҳои оянда 

қарор доранд. Аз ин рӯ, дар фалсафаи муосир мафҳуми масъулияти байнинаслӣ аз арзишҳои 

меҳварӣ ба шумор меравад. Ҳар як насл на танҳо соҳибони имрӯз, балки амонатдорони фардои 

башарият мебошанд. 

Ҷангҳо на танҳо ҳаѐти имрӯзаро аз байн мебаранд, балки имконоти рушди наслҳои баъдиро 

маҳдуд месозанд. Баръакс, сулҳ барои рушди илм, маориф, фарҳанг, иқтисод ва тарбияи инсони 

комил замина фароҳам меорад. Аз ин рӯ, «Даҳсолаи байналмилалии таҳкими сулҳ ба хотири 

наслҳои оянда» танҳо як барномаи сиѐсӣ нест, он даъват ба масъулияти ахлоқии тамоми 

инсоният мебошад. 

Асосгузори сулҳу ваҳдати миллӣ – Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон дар Паѐми шодбошӣ ба муносибати қабули Қатъномаи Маҷмаи 

Умумии Созмони Милали Муттаҳид таҳти унвони «Даҳсолаи байналмилалӣ оид ба таҳкими сулҳ 

барои наслҳои оянда, солҳои 2027-2036» ва Рӯзи Ваҳдати миллӣ таъкид намуданд, ки сулҳ танҳо 

набудани ҷанг нест, балки фарҳанги ҳамзистӣ, маърифат, рушд, эҳтироми мутақобил, 

таҳаммулгароӣ ва ҳамкории созандаи байни давлатҳо ва мардумон мебошад. Чунин тафсири 

сулҳ аз фаҳмиши маҳдуди сиѐсӣ фаротар рафта, онро ҳамчун арзиши бунѐдии тамаддуни башарӣ 

ва яке аз шартҳои асосии рушди устувори ҷомеаи ҷаҳонӣ муаррифӣ мекунад. Аз ин рӯ, 

ташаббуси мазкур на танҳо аҳаммияти сиѐсӣ ва дипломатӣ, балки дорои заминаҳои амиқи 

фалсафӣ низ мебошад. Пешвои миллат сулҳро ҳамчун сармояи маънавии башар шарҳ доданд. 

Дар иқтисод сармоя воситаи рушди ҷомеа мебошад, аммо дар фалсафа арзишҳое ҳастанд, ки аз 

ҳар гуна сармояи моддӣ болотаранд. Сулҳ маҳз чунин сармояи маънавист. 

Дар таърихи афкори фалсафӣ сулҳ ҳамеша аз муҳимтарин масъалаҳои ҳастишиносӣ ва 

ахлоқӣ маҳсуб меѐфт. Аз замони қадим мутафаккирони Юнони Қадиму Шарқ сулҳро ҳамчун 

ҳолати мувозинати инсон бо худ, ҷомеа ва коинот маънидод намудаанд. Дар фалсафаи Шарқ 

инсон танҳо дар муҳити ҳамоҳанг метавонад ба камолоти маънавӣ бирасад. Ҳикмати тоҷик низ 

сулҳро пояи зиндагии арзанда мешуморад. Беҳуда нест, ки ниѐгони мо гуфтаанд: «Ободии ҷаҳон 

аз сулҳу ваҳдат аст». Ин андеша танҳо як ҳикмати иҷтимоӣ нест, балки таҷассуми ҷаҳонбинии 

инсондӯстона мебошад. Аз дидгоҳи фалсафӣ чунин равиш бо анъанаҳои гуманистии тафаккури 

Шарқ ва Ғарб ҳамоҳанг буда, дар онҳо ақлу хирад, адолат, масъулияти ахлоқӣ ва ҳамкорӣ ҳамчун 

асосҳои сулҳи пойдор ва рушди устувори ҷомеаи инсонӣ эътироф шудаанд. Чунин дидгоҳ бо 

анъанаҳои инсондӯстонаи тафаккури Шарқ ҳамоҳангии назариявӣ дорад. Абунасри Форобӣ дар 

таълимоти худ оид ба «шаҳри фозила» ҷомеаи идеалиро бар пояи адолат, ҳамкорӣ ва талоши 

муштарак барои расидан ба саодати умумӣ тавсиф менамояд. Ба андешаи ӯ, яке аз муҳимтарин 

шартҳои ташаккул ва пойдории ҷомеаи комил, мавҷудияти низоми устувори сиѐсӣ ва иҷтимоӣ 

мебошад. Ӯ хусусияти асосии «Мадинаи фозила»-ро дар сиѐсати оқилона ва идоракунии 

адолатпарварона медонист. Ба таъкиди Форобӣ, ҳадафи ниҳоии роҳбарӣ дар ҷомеаи пешрафта 

фароҳам овардани шароит барои расидан ба саодати аҳли ҷомеа мебошад. Аз ин рӯ, танҳо дар 

фазои сулҳу субот, амният ва идоракунии одилона инсон метавонад ба камолоти маънавӣ, 

ахлоқӣ ва саодати ҳақиқӣ ноил гардад, ки ин омилҳо пояҳои асосии ҷомеаи устувор ва рушди 

устувори давлатро ташкил медиҳанд [5, с.101].  

Дар осори Абуалӣ ибни Сино низ ақл, маърифат ва камолоти ахлоқии инсон ҳамчун 

заминаҳои асосии рушди ҷомеа арзѐбӣ гардида, татбиқи онҳо дар муҳити орому босубот бештар 

имконпазир шумурда мешавад. Аз таълимоти иҷтимоӣ ва ахлоқии ӯ бармеояд, ки инсон 

наметавонад нисбат ба сарнавишти ҷомеа бетараф бошад. Ҳар як шахс вазифадор аст, ки ҳамчун 

узви фаъоли ҷомеа дар ҳифзи сулҳу субот, таҳкими адолат ва пешгирии падидаҳои номатлубе, ки 

ба амният, суботи ҷомеа ва ҳаѐти инсон таҳдид мекунанд, саҳмгузор бошад. Бепарвоӣ ва 

канораҷӯӣ аз чунин масъулияти иҷтимоӣ, аз нигоҳи таълимоти Ибни Сино, ба манфиати ҷомеа 

набуда, метавонад ба суст гардидани асосҳои субот ва ҳамзистии осоишта мусоидат намояд [1, 

с.344]. 

Ҷалолиддини Балхӣ сарчашмаи сулҳу ҳамдигарфаҳмиро, пеш аз ҳама, аз такомули 

маънавии инсон дониста, таъкид менамояд, ки ислоҳи ботини инсон заминаи муносибатҳои 

созанда дар ҷомеа мебошад. «Ҷалолиддини Балхӣ (Румӣ) дар «Маснавии маънавӣ» ба аҳаммияти 

поксозии ботин ва таъсири он ба муносибатҳои инсонӣ таъкид намуда, зикр мекунад, ки сулҳ ва 

ҳамзистии осоишта аз ҳолати маънавии инсон сарчашма мегиранд. Ба андешаи ӯ, ислоҳи ботинӣ 

ва покии қалб заминаи ташаккули муҳаббат, ҳамдигарфаҳмӣ ва дурӣ аз низоъ дар ҷомеа 

мебошад. Ҳамин маъно дар осори ӯ ба таври рамзӣ чунин ифода меѐбад, ки оромии берунӣ бе 

оромии ботинӣ имконнопазир аст». [3]. 

Пас, забони маҳрамӣ худ дигар аст, 

Ҳамдилӣ аз ҳамзабонӣ беҳтар аст. 

Ҷанги халқон ҳамчу ҷанги кӯдакон, 

Ҷумла бемаъниву бемағзу муҳон. 

По тиҳӣ гаштан беҳ аст аз кафши танг, 

Дарди ғурбат беҳ, ки андар хона ҷанг [4, с. 396-403]. 

Ҳамин тавр, дар анъанаи фалсафаи Шарқ сулҳ ҳамчун арзиши маънавӣ, ахлоқӣ ва иҷтимоӣ 

маънидод гардида, бо рушди ақлу хирад ва камолоти инсон робитаи ногусастанӣ дорад. 

Дар фалсафаи Ғарб Иммануил Кант дар асари машҳури худ «Сулҳи ҷовидонӣ» сулҳро на 

ҳамчун ҳолати муваққатӣ, балки натиҷаи волоияти ҳуқуқ, истифодаи оқилонаи ақл ва ҳамкории 

давлатҳо дар асоси меъѐрҳои ахлоқӣ арзѐбӣ намудааст. Ба андешаи файласуф, сулҳи пойдор 

танҳо дар сурате имконпазир аст, ки муносибатҳои байналмилалӣ бар пояи адолат, эҳтироми 

мутақобил ва масъулияти умумӣ нисбат ба сарнавишти инсоният ташаккул ѐбанд [2]. Ин 

таълимот то имрӯз аҳаммияти назариявӣ ва амалии худро нигоҳ дошта, ҳамчун яке аз асосҳои 

фалсафии фарҳанги сулҳ арзѐбӣ мегардад. 

Дар ин замина метавон аз ҳамоҳангии арзишии андешаҳои И. Кант бо ташаббусҳои 

байналмилалии Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон, 

аз ҷумла, пешниҳоди «Даҳсолаи байналмилалӣ оид ба таҳкими сулҳ барои наслҳои оянда, солҳои 

2027-2036» ѐдовар шуд. Дар меҳвари ҳар ду дидгоҳ нақши ақлу хирад, муколама, ҳамкории 

байналмилалӣ ва масъулияти муштарак дар ҳалли масъалаҳои глобалӣ қарор дорад. Агар Кант 

ақлро асоси ташаккули низоми одилонаи ҳуқуқӣ ва сулҳи пойдор медонад, пас дар суханрониҳо 

ва ташаббусҳои байналмилалии Президенти Ҷумҳурии Тоҷикистон низ маҳз ақли созанда, 

ҳамдигарфаҳмӣ ва дипломатияи сулҳпарварона ҳамчун василаи муҳимми пешгирии низоъҳо ва 

таҳкими амнияти байналмилалӣ таъкид мегардад. Аз ин рӯ, метавон гуфт, ки ташаббуси Пешвои 

миллат аз нигоҳи фалсафӣ бо арзишҳои кантии ақлгароии ахлоқӣ ва масъулияти умумибашарӣ 

ҳамоҳанг буда, ба таҳкими фарҳанги сулҳ ва ҳамкории байналмилалӣ мусоидат менамояд. Бояд 

таъкид намуд, ки дар Қатъномаи «Даҳсолаи байналмилалӣ оид ба таҳкими сулҳ барои наслҳои 

оянда, солҳои 2027-2036» ба таври возеҳ таъкид мегардад, ки талош барои барқарорсозӣ ва 

таҳкими сулҳ бояд бар пояи нияти самимӣ, эътимоди мутақобил ва дурӣ аз ҳар гуна ихтилофоти 

ниҳонӣ сурат гирад. Зеро танҳо сулҳе, ки аз иродаи воқеӣ ва пок сарчашма мегирад, метавонад 

пойдор ва устувор бошад. Ин маънӣ бо андешаи И. Кант ҳамоҳанг аст, ки мегӯяд: «Ҳеҷ гуна 

шартномаи сулҳ эътибор надорад, агар дар он пинҳонӣ асос барои ҷанги оянда нигоҳ дошта шуда 

бошад» [2, с.5]. 

Ҳамин тариқ, чунин хулоса баровардан мумкин аст, ки имрӯз инсоният дар назди интихоби 

таърихӣ қарор дорад: ѐ роҳи муқовимат ва рақобати харобиоварро идома медиҳад, ѐ фарҳанги 

сулҳ, ҳамкорӣ ва масъулияти муштаракро интихоб менамояд. 

Фалсафа моро меомӯзонад, ки арзиши ҳар як тамаддун на бо шумораи ихтироот ѐ қудрати 

низомии он, балки бо қобилияти ҳифзи инсон ва ҳаѐти ӯ муайян мегардад. Аз ин рӯ, метавон 

гуфт, ки рисолати аслии тамаддуни муосир бунѐди ҷаҳоне мебошад, ки дар он сулҳ на як 

истисно, балки меъѐри зиндагии башарият бошад. Танҳо дар чунин сурат инсоният метавонад ба 

оянда бо эътимод нигарад ва ба наслҳои оянда мероси арзанда – фарҳанги сулҳ, адолат ва 

ҳамдигарфаҳмию эҳтиромро ба ѐдгор гузорад. 

Аз ин нигоҳ, ташаббуси Пешвои муаззами миллат муҳтарам Эмомалӣ Раҳмон оид ба 

«Даҳсолаи байналмилалӣ оид ба таҳкими сулҳ барои наслҳои оянда, солҳои 2027-2036» ҳамчун 

саҳми назариявӣ ва амалии Тоҷикистон дар таҳкими фарҳанги сулҳ, масъулияти байналмилалӣ 

ва рушди устувори инсоният арзѐбӣ мегардад. Сулҳ замина ва сабаби рушди устувор аст, рушди 

устувор бошад, натиҷаи он мебошад. 

СУЛҲ 
Сулҳ баҳорест, баҳор оварад, 

Равнақу шодию барор оварад. 

Сулҳ бувад шаршараи ҷӯйи об, 

Сулҳ диҳад ҳусни пур аз обутоб. 

 

Сулҳ чароғи раҳи оянда аст, 

Сулҳ зи иқбол намоянда аст. 

Сулҳ шакарханди лаби кӯдакон, 

Сулҳ ҳамоҳанги дили модарон! 

Аминҷон Шукӯҳӣ 

 

https://medcollkulob.tj/2024/02

 ДАР ҲОШИЯИ ОЗМУНИ «ШОҲНОМАХОНӢ» 

 

 ТАРБИЯИ ВАТАНДӮСТӢ, 

ИНСОНПАРВАРӢ ВА 

ОЗОДАНДЕШӢ ДАР «ШОҲНОМА» 

 
 Адабиѐти асрҳои миѐнаи тоҷику форс волотарин 

арзишҳои тарбияи ватанпарастиро парваридааст, ки 

таъсири онҳо ба адабиѐти ҷаҳон ниҳоят густарда мебошад. 

Яке аз барҷастатарин осори тарбиявӣ дар ин замина 

«Шоҳнома»-и безаволи Ҳаким Абулқосим Фирдавсӣ 

мебошад. Ин асар аз ҷониби ҷомеаи башарӣ ҳамчун 

мероси гаронарзиши маънавию тарбиявӣ эътироф 

гардидааст. 

 
Аз ҷумла, адабиѐтшиноси маъруф, шодравон Камол Айнӣ дар 

муқаддимаи ҷилди якуми достонҳои «Шоҳнома», ки соли 1987 ба 

нашр расидааст, таъкид менамояд, ки ин асар шореҳи сарнавишти пурмоҷарои инсони 

бофарҳангу хирадманд, муборизу диловар ва ватанпараст мебошад. Ба андешаи ӯ, «Шоҳнома» 

номаи розу ниѐз, набарду пирӯзӣ, ваҳдату ҳамбастагии халқҳо дар мубориза бар зидди бедодиву 

ситам, зулмату бадманишӣ, инчунин, тараннумгари башардӯстӣ, ахлоқи ҳамида, азамат, хирад ва 

неруи созандаи инсон аст [8, с. 6]. 

Дарвоқеъ, «Шоҳнома» ба ҳайси ганҷинаи маънавӣ тамоми паҳлуҳои ҳаѐти инсонро дар бар 

гирифта, мардумро бо таърих, фарҳанг ва асолати миллӣ ошно месозад. Ҳамзамон, инсонро 

ҳушдор медиҳад, ки аз ин мероси гаронбаҳо ҳамчун сарчашмаи таърихшиносӣ, фарҳангшиносӣ, 

адабиѐтшиносӣ ва бостоншиносӣ баҳра бигирад. 

Абулқосим Фирдавсӣ ин шоҳкорро ба гунае офаридааст, ки бо гузашти асрҳо аҳаммият ва 

арзиши он боз ҳам бештар мегардад ва ҳамчун сипари маънавии Ватан барои миллатҳои 

ориѐинажод боқӣ мемонад. Чунонки худи ӯ мефармояд: 

Пай афгандам аз назм кохе баланд, 

Ки аз боду борон наёбад газанд. 

Бад-ин нома гар умрҳо бигзарад, 

Бихонад ҳар он кас, ки дорад хирад [8, с. 434]. 

Тибқи фармудаи шоир, ин номаи безавол барои инсони 

хирадманду комил яке аз бузургтарин арзишҳои маънавӣ ва 

сармояи гаронбаҳои инсонӣ ба шумор меравад, зеро муҳтавои онро 

меҳру муҳаббат ба Ватан, ҳимояи Ватан – Модар, инсондӯстӣ, 

донишандӯзӣ ва хирад ташкил медиҳад. Инсон аз рӯзи таваллуд ба 

тарбия ниѐз дорад ва «Шоҳнома» ҳамчун махзани бузурги 

маърифат ва ахлоқ метавонад ин ниѐзи фитрии инсонро таъмин 

намояд. 

Маълум аст, ки «Шоҳнома» асрҳои зиѐд миѐни мардум 

маҳбубият ва шуҳрати хос дошта, ҳамеша мавриди таваҷҷуҳи на 

танҳо сокинони Шарқ, балки халқҳои тараққихоҳи ҷаҳон қарор 

гирифтааст [8, с. 6]. Ин асар бо ғояҳои инсондӯстӣ, ватандорӣ ва 

адолатпарварии худ тавонистааст дар ташаккули ҷаҳонбинии маънавии наслҳо нақши муассир 

гузорад. 
Шоир ва мутафаккири ватандӯст Абулқосим Фирдавсӣ ин номаи саропо қаҳрамониро дар 

ҳаҷми шаст ҳазор байт офарида, онро ба се бахш – асотирӣ, паҳлавонӣ ва таърихӣ ҷудо 

Холназар  

НАЗАРЗОДА –  

дотсенти кафедраи 

забон ва  фарҳанги 

Донишгоҳи 

байналмилалии 

 сайѐҳӣ ва соҳибкории 

Тоҷикистон 

намудааст. Ҳар як сатр ва байти асар дорои ҳикмат ва арзишҳои волои тарбиявӣ мебошад. Ӯ 
ғояҳои ватандӯстӣ ва қаҳрамониро дар симои шахсиятҳои далеру меҳанпарвар, чун Ҳушанг, 
Сиѐмак, Фаридун, Коваи оҳангар, Рустами Дастон, Суҳроб, Сиѐвуш, Гурдофарид ва дигарон ба 
таври бисѐр ҷаззобу таъсирбахш тасвир кардааст. 

Ҳангоми мутолиаи асар ҳодисаҳо чунон воқеӣ ва зинда пеши назар ҷилвагар мешаванд, ки 
хонанда худро ҳамроҳи қаҳрамонон дар саҳнаҳои мубориза, ҷоннисорӣ ва ҳифзи Ватан эҳсос 
мекунад. Маҳз ҳамин хусусияти таъсиргузории асар аст, ки хурду бузург, пиру ҷавони миллат аз 
асар баҳра гирифта, ҳифзи марзу буми Ватанро муқаддастарин арзиш меҳисобанд ва барои 
саодату ободии халқу Ватан омодаи талош мебошанд. 

Дар «Шоҳнома» тарбияи ватандӯстӣ ва ғурури миллӣ меҳвари асосии ҳар як достонро 
ташкил медиҳад. Дар ин ҳамосаи бузург ҳимояи Ватан барои инсон муқаддастарин рисолат ва 
волотарин арзиши маънавӣ маҳсуб меѐбад. Шоири ватандӯст ҳушдор медиҳад, ки Меҳан хонаи 
умеду ормони инсонҳост ва онро бояд мисли модар дӯст дошт, ҳифз ва ҳимоят кард. 

Фирдавсии суханвар дар симои ҳар як қаҳрамони мусбати асар эҳсоси баланди ғурури 
миллӣ, худшиносӣ ва меҳанпарастиро ба таври ҷаззобу таъсирбахш тасвир намудааст. Аз ин рӯ, 
ҳар як образи «Шоҳнома» намунаи қаҳрамонӣ, матонат ва садоқат ба Ватан буда, ҳангоми 
мутолиаи асар дар қалби хонанда ҳисси ифтихори миллӣ ва эҳсоси ватандориро бедор месозад. 
Ин андешаро академик Бобоҷон Ғафуров низ дар асари машҳури худ «Тоҷикон» таъкид намуда 
менависад, ки Фирдавсӣ бо нишон додани гузаштаи пурифтихори халқ ҳадафи асосии худро дар 
бедор намудани ҳисси ватандӯстии мардум медид [1, с. 432]. 

Бо вуҷуди он ки «Шоҳнома» бо ситоиши хирад оғоз мегардад, муҳтавои асосии онро 
ғояҳои ватандӯстӣ, худшиносии миллӣ ва ҳифзи марзу буми аҷдодӣ ташкил медиҳанд. Дар ин 
асар мардони боғуруру ватандӯст Ватанро аз ҳама муқаддасот болотар дониста, бо эҳсоси 
баланди худогоҳию худшиносии миллӣ барои бақою ҳастӣ ва ҳифзу ҳимояти он ҷоннисорӣ 
мекунанд. 

Дар «Шоҳнома» ҳам нақши мард ва ҳам нақши зан бо эҳсоси ғурури миллӣ ва 
меҳанпарастӣ пайваст буда, қаҳрамонони асосии он ҷавонони далеру бовиқор мебошанд. 
Муаллиф дар симои Рустам, Сиѐвуш, Гурдофарид ва дигар паҳлавонон муборизаи фидокоронаи 
фарзандони миллатро дар роҳи ҳифзи истиқлол ва озодии Ватан бо маҳорати баланд тасвир 
намудааст [1, с. 433]. 

Имрӯз низ масъалаҳои меҳанпарастӣ, озодӣ, ваҳдат ва сулҳу субот дар меҳвари сиѐсати 
созандаи асосгузори сулҳу ваҳдати миллӣ – Пешвои миллат, Президенти кишвар, муҳтарам 
Эмомалӣ Раҳмон қарор дорад. Пешвои миллат борҳо таъкид намудаанд, ки танҳо тавассути дӯст 
доштани Ватан, меҳнати софдилона ва хидмати содиқона метавон кишварро обод карда, ба 
фатҳи қуллаҳои баланди тараққиѐт расид. 

Яке аз роҳҳои муҳимми таҳкими эҳсоси ватандӯстӣ ва худшиносии миллӣ, мутолиаи 
«Шоҳнома» мебошад, ки соли 2025 бо ташаббуси муҳтарам Эмомалӣ Раҳмон ба ҳар як хонадони 
тоҷик эҳдо гардид. Ин иқдоми фарҳангиву маърифатӣ барои бедор намудани ҳисси худшиносӣ 
ва ифтихори миллӣ дар замири наврасону ҷавонон ва тамоми қишрҳои ҷомеа аҳаммияти бузург 
дорад. Тавре ки Пешвои миллат таъкид намудаанд: «Дар ҳақиқат, Абулқосим Фирдавсӣ дар 
«Шоҳнома», ки дар миѐни халқҳои ҷаҳон ҳамто надорад, таърихи пурифтихор, шодию андуҳ, 
ормон ва сарнавишти миллати худро бо хуни дил иншо намуда, ба ин васила таърих, фарҳанг, 
фалсафа, ҳикмат, асотир ва ойину суннатҳои ориѐиро зиндаву ҷовидон гардонидааст» [7, с. 7]. 

Қобили зикр аст, ки Абулқосим Фирдавсӣ дар эҷоди «Шоҳнома» то ҳадди имкон аз 
истифодаи вожаҳои бегона, махсусан, арабӣ худдорӣ намуда, асолати забони форсии тоҷикиро 
ҳифз кардааст. Дар ин хусус рӯзноманигор Марзбоналӣ Қурбонзода низ таъкид менамояд, ки 
аҳаммияти бузурги «Шоҳнома», пеш аз ҳама, дар покизагии забон ва кам будани вожаҳои арабӣ 
зоҳир мегардад [2, с. 23]. 

Барои ба даст овардани ҳувияти миллӣ ва таҳкими худшиносии миллӣ насли тоҷикро 
мебояд, ки ҳамарӯза ба мутолиаи «Шоҳнома» рӯ оварад, онро амиқ омӯзад ва дар ҷараѐни 
таълиму тарбия аз арзишҳои маънавию ахлоқии он истифода намояд. Ин ҳамосаи бузургро 
метавон «китоби ватандорӣ» номид, зеро дар саросари он муборизаҳои шадид барои ҳифзи 
Ватан, озодӣ ва истиқлоли миллӣ тасвир шудаанд. 

Яке аз сабабҳои ба дили мардум наздик гардидани «Шоҳнома» дар он аст, ки Абулқосим 
Фирдавсӣ солҳои зиѐд миѐни мардум зиндагӣ карда, афсонаҳо, ривоятҳои асотирӣ, паҳлавонӣ ва 

таърихиро ҷамъоварӣ намудааст. Ӯ дар заминаи ганҷинаи шифоҳии мардумӣ ин асари 
оламшумулро офарид. Дар ҳақиқат, Абулқосим Фирдавсӣ барои таълифи «Шоҳнома» ранҷу 
машаққати зиѐдеро паси сар намудааст. Бо вуҷуди заҳматҳои гарон, ин асар аз ҷониби ҳокими 
замон – Султон Маҳмуди Ғазнавӣ ба таври шоиста қадр карда нашуд. Академик Бобоҷон 
Ғафуров дар ин хусус менависад, ки Маҳмуди Ғазнавӣ дар ин ҳамоса, пеш аз ҳама, хавфи 
сиѐсиро эҳсос мекард, зеро дар асар муборизаи аҷдодони тоҷик бар зидди турониѐн васф 
гардидааст [1, с. 433]. 

 «Шоҳнома» ҳамчун бузургтарин ҳамосаи миллӣ то имрӯз арзиш ва аҳаммияти худро ҳифз 
намудааст. Ин асар таърихи пурифтихори миллати тоҷику форсро аз аҳди бостон то асри XI фаро 
гирифта, ҳамчун сарчашмаи муҳимми худшиносӣ, ватандӯстӣ ва тарбияи ахлоқӣ хидмат 
мекунад. Аз ҳамин ҷиҳат, аҳаммияти тарбиявии он бисѐр бузург буда, инсонро ба камолоти 
маънавӣ, хирадмандӣ ва эҳсоси баланди миллӣ раҳнамун месозад. 

Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон дар китоби 
«Забони миллат – ҳастии миллат» таъкид менамоянд, ки «мавзуи асосии «Шоҳнома» ситоиши 
донишу хирад, тарғиби ватандӯстию ватанхоҳӣ, пайкори неку бад, муборизаи дод бар бедод... 
мебошад» [5, с. 289]. Аз ин рӯ, тамоми хонадони тоҷик, муассисаҳои таҳсилоти томактабӣ, 
муассисаҳои таҳсилоти ибтидоӣ ва миѐнаи умумӣ, муассисаҳои таҳсилоти миѐна ва олии касбӣ, 
инчунин, дигар муассисаҳои давлатӣ ва ғайридавлатӣ бояд аз ин китоби муқаддас ба таври васеъ 
истифода намоянд. Зарур аст, ки муҳтавои ин ҳамосаи безавол ба наврасону ҷавонон расонида 
шуда, мутолиа ва қироати он дар доираи хонишҳои маърифатӣ ва сиѐсӣ роҳандозӣ гардад, то 
мардум бо гузаштаи пурифтихори ватандӯстона ва фарҳанги миллии худ бештар ошно шаванд. 

Вобаста ба ин масъала, Пешвои миллат муҳтарам Эмомалӣ Раҳмон дар суханрониҳои худ 
пайваста насли ҷавон ва ҷомеаро ба ҳушѐриву зиракии сиѐсӣ даъват намуда, таъкид менамоянд, 
ки фарзандон бояд дар руҳияи баланди худогоҳӣ, хештаншиносӣ ва ватандӯстӣ тарбия ѐбанд. 
Дар ҳамин замина, баргузории озмуни ҷумҳуриявии «Шоҳномахонӣ», ки яке аз ташаббусҳои 
фарҳангпарваронаи Сарвари давлат маҳсуб мешавад, дар таҳкими эҳсоси ватандӯстӣ, 
худшиносии миллӣ ва бедории маънавии ҷомеа нақши муҳим дорад. 

Шоири бузург Абулқосим Фирдавсӣ низ дар асари безаволи худ ҳимояи марзу буми 
кишварро яке аз арзишҳои олӣ дониста, чунин мефармояд: 

Нигаҳ кун бад-ин лашкари номдор, 
Ҷавонони шоистаи корзор. 
Зи баҳри бару буму фарзанди хеш, 
Ҳама кӯдаки хурду пайванди хеш, 
Ҳама сар ба сар тан ба куштан диҳем, 
Аз он беҳ, ки кишвар ба душман диҳем [3, с. 484]. 

Аз ин абѐт бармеояд, ки ҳифзи Ватан барои инсон аз ҳама арзишмандтар аст. Дар роҳи 
ҳимояи сарзамин мардонавор ҷангидан ва ҳатто ҷони худро фидо намудан нишонаи ҷавонмардӣ 
ва ватандорист. Ин ғоя дар симои қаҳрамони асосии ҳамоса – Рустам ба таври равшан таҷассум 
ѐфтааст. Дар вуҷуди ӯ ғурури миллӣ, ҳисси ватандӯстӣ ва ҷавонмардӣ чунон қавӣ буд, ки тамоми 
зиндагии худро ба ҳифзи меҳан бахшидааст. 

Пеш аз набард Суҳроб аз Рустам чунин мепурсад: 
Якояк нажодат маро ѐд дор, 
Зи гуфтори хубат маро шод дор! 
Ман эдун гумонам, ки ту Рустамӣ, 
Ки аз тухмаи номвар Найрамӣ!» [7, с. 212]. 
Рустам, ки аз фиреби душманон бехабар буд ва намедонист рақибаш фарзанди худи ӯст, 

худро ошкор намекунад: 
Чунин дод посух, ки: «Рустам наям, 
Ҳам аз тухмаи Соми Найрам наям. 
Ки ӯ паҳлавон асту ман кеҳтарам, 
На бо тахту гоҳам, на бо афсарам!» 
Аз уммед Суҳроб шуд ноумед, 
Бад-ӯ тира шуд рӯи рӯзи сафед [7, с. 212]. 

Ҳарчанд қиссаи кушта шудани Суҳроб аз ҷониби падараш дар дили хонанда ҳисси андуҳ ва 
ҳатто маломат нисбат ба Рустамро ба вуҷуд меорад, бояд дар назар дошт, ки ғурури Рустам 

ғурури ватандорӣ буд. Ӯ барои ҳифзи сарзамин ва шарафи миллат омода буд аз ҳама чиз, ҳатто 
аз ҷони худ бигзарад. Рустам дар тамоми набардҳо, чи бо Деви Сафед, чи бо зани ҷодугар, чи бо 
Гаждаҳам ва чи бо дигар душманони ғаддор ҳамеша пирӯз мегардад. Сабаби ин пирӯзиҳо 
садоқати ӯ ба халқу Ватан ва муборизаи самимонааш барои озодӣ ва ободии кишвар буд. Дар 
лаҳзаҳои душвор маҳз муҳаббат ба Ватан ба ӯ неру ва қудрат мебахшид. 

Аз муҳтавои «Шоҳнома» бармеояд, ки гузаштагони мо Ватанро сидқан дӯст дошта, онро аз 
ҳамлаи душманон ҳифз намудаанд. Дар саросари асар ғояҳои инсондӯстӣ, адолатхоҳӣ ва 
мубориза бар зидди зулму бедодгарӣ ҷойгоҳи муҳим доранд. Адабиѐтшиноси маъруф Холиқ 
Мирзозода бар он назар аст, ки ватандӯстии Фирдавсӣ мазмуни воқеӣ ва иҷтимоӣ дорад. Яке аз 
ҷанбаҳои муҳимми ин мафҳум дастгирии оилаҳои онҳое мебошад, ки барои ҳимояи Ватан ба 
майдони ҷанг мераванд. Фирдавсӣ мардумро ба чунин амалҳои ҷавонмардона даъват намуда 
мегӯяд: 

Ғанимат бар ӯ бахш, к-ӯ ҷанг ҷуст, 
Ба мардӣ дил аз ҷони ширин бишуст. 
Ҳар он кас, ки шуд кушта дар корзор, 
В-аз ӯ хурду кӯдак бувад ёдгор... 
Ҳама размро дил пур аз кин кунем, 
Тани душманон ҷойи зубин кунем [3, с. 485]. 

Тарбияи ватандӯстӣ ва инсонпарварӣ дар саросари «Шоҳнома» ҷойгоҳи меҳварӣ дорад. 
Дар ин асари безавол намудҳои гуногуни тарбия, аз ҷумла, тарбияи ватандӯстӣ, инсонпарварӣ, 
меҳнатдӯстӣ, ахлоқӣ ва зеҳнӣ бо маҳорати баланд инъикос ѐфтаанд. Ҳадафи асосии Абулқосим 
Фирдавсӣ аз офаридани чунин шоҳасар ҳифз ва ба наслҳои оянда интиқол додани таърих, 
фарҳанг, суннату анъанаҳо ва арзишҳои маънавии ниѐгон буд. Аз ҳамин ҷост, ки «Шоҳнома» 
барои тоҷикон ва тамоми форсизабонони ҷаҳон асари азизу муқаддас ба шумор меравад. Бисѐре 
аз достонҳои он аз овони кӯдакӣ тавассути нақлу ривоятҳои модару бибӣ ва падару бобо ба гӯши 
мо расидаанд. Ин ҳамосаи бузург имрӯз низ ҳамчун сарчашмаи муҳимми худшиносӣ, маърифат 
ва тарбияи миллӣ хидмат менамояд. 

Президенти Ҷумҳурии Тоҷикистон муҳтарам Эмомалӣ Раҳмон дар китоби «Чеҳраҳои 
мондагор» Ҳаким Абулқосим Фирдавсиро ҳамчун «ситоишгари адлу ростӣ ва нуру хирад» васф 
намуда, «Шоҳнома»-ро бузургтарин асари ватандӯстона ва пандномаи беназир арзѐбӣ кардаанд. 
Ба таъкиди Пешвои миллат: «Шоҳнома» танҳо китоби базму разм, диловарию қаҳрамонӣ ва 
ривояту афсона нест, балки пандномаи бузурги ахлоқӣ ва дастури омӯзандаи хулқу атвори неки 
инсонист. Аз достонҳои он мо таърихи пурифтихори халқҳои ориѐинажод, ойинҳои давлатдорӣ, 
раиятпарварӣ, ватандӯстӣ, истиқлолхоҳӣ, озодагӣ ва дӯстиву рафоқатро меомӯзем [6, с. 242]. 

Ҳамин тариқ, фарҳангу тарбияи ватандӯстӣ, инсонпарварӣ ва озодандешие, ки дар 
«Шоҳнома» таҷассум ѐфтааст, ба хонанда таъсири амиқи маънавӣ расонида, барои тарбияи 
наслҳои оянда ҳамчун роҳнамои арзишманд хидмат хоҳад кард. Аз ин рӯ, ҳар як фарди ҷомеаро 
зарур аст, ки аз ин ганҷинаи бебаҳои маънавӣ баҳра гирифта, аз гузаштаи худ ифтихор намояд ва 
дар роҳи ҳифзу ободии Ватан саҳми арзандаи худро гузорад. 

 ТАҲХОНАИ ТАЪРИХ 
 

 

 УСТОД АЙНӢ ВА  

МАНИФЕСТИ АМИР ОЛИМХОН 

 
 Устод Садриддин Айнӣ дар оғози давлатдории 

навини тоҷикон бо фаъолияти густурдаи адабӣ,  илмӣ ва 

публитсистии худ, аз ҷумла, тавассути мақолаҳои сиѐсиву 

иҷтимоӣ ва асарҳои пурмуҳтавою гуногунжанр дар 

ташаккули заминаҳои маънавию фикрии таъсиси 

Ҷумҳурии Мухтори Шуравии Сотсиалистии Тоҷикистон 

ва баъдан Ҷумҳурии Шуравии Сотсиалистии Тоҷикистон 

саҳми бузург гузоштааст. Осори ӯ на танҳо арзиши баланди адабӣ доранд, балки 

ҳамчун ҳуҷҷати муҳимми таърихӣ ҷараѐни таҳаввулоти сиѐсиву иҷтимоии ибтидои 

асри ХХ-ро низ ба таври мукаммал инъикос менамоянд. 

 

 Дар давраи инқилобӣ, ки ҷомеаи Осиѐи Марказӣ ва махсусан, Аморати Бухоро 

таҳаввулоти амиқи сиѐсиро аз сар мегузаронд, фаъолияти эҷодии устод Айнӣ низ хусусияти нав 

касб намуд. Агар то ин давра ӯ бештар ҳамчун шоир шинохта мешуд, минбаъд таваҷҷуҳи асосии 

худро ба навиштани мақолаҳои публитсистӣ равона сохт. Ин тағйири самти фаъолияти эҷодӣ 

натиҷаи мустақими талаботи замон ва вокуниши адиб ба рӯйдодҳои босуръати сиѐсӣ буд. Дар 

чунин шароит маҳз публитсистика ҳамчун василаи муассири баѐни андешаҳои иҷтимоӣ, танқиди 

низоми кӯҳна ва тарғиби ғояҳои ислоҳотхоҳӣ нақши барҷастаро иҷро мекард. Аз ин рӯ, осори 

публитсистии устод Айнӣ дар ин марҳала ҷойгоҳи меҳварӣ пайдо кард. 

Арзиши фаъолияти илмӣ ва фарҳангии устод Айниро олимони бузурги дохилӣ ва хориҷӣ 

низ эътироф намудаанд. Аз ҷумла, академик Евгений Павловский (1884-1965), собиқ раиси 

филиали Академияи илмҳои Иттиҳоди Шуравӣ дар Ҷумҳурии Тоҷикистон, чунин таъкид 

кардааст: «Устод Садриддин Айнӣ оғозгари таҳқиқоти илмӣ дар соҳаи улуми иҷтимоӣ дар қарни 

бист дар Тоҷикистон аст. Воқеан, С. Айнӣ муаллифи аввалин таҳқиқоти таърихшиносӣ, нахустин 

адабиѐтшинос ва мунаққид, инчунин, аввалин шахсест, ки дар осори худ масъалаҳои муҳимми 

иқтисодиро мавриди баррасӣ қарор дода-

аст»1. Ин арзѐбӣ аз мақоми устод Айнӣ 

ҳамчун поягузори як қатор самтҳои муҳим-

ми илмҳои ҷамъиятшиносӣ дар Тоҷикистон 

шаҳодат медиҳад. 

Дар ин мақола муносибати устод 

Садриддин Айнӣ ба Манифести амир 

Олимхон аз 7 апрели соли 1917 мавриди 

таҳлил қарор дода мешавад, зеро ин санади 

сиѐсӣ дар ҳаѐти ҷамъиятӣ ва ҷаҳонбинии 

сиѐсии адиб гардиши муҳим ба шумор 

меравад. Устод Айнӣ на танҳо шоҳиди 

бевоситаи ин рӯйдод буд, балки ҳамчун 

иштирокчии фаъоли воқеаҳо мушоҳидаҳои 

худро бо дақиқию саҳеҳӣ ба қалам дода, барои муҳаққиқони минбаъда маъхазҳои гаронбаҳои 

таърихиро боқӣ гузоштааст. 

Маълумоти муфассал оид ба ин масъала дар асари маъруфи устод «Мухтасари тарҷимаи 

ҳоли худам» ҷой гирифтааст. Ин асар, ки дар заминаи мушоҳидаҳои шахсӣ ва иштироки 

                                                           
1
 Садои Шарқ. – 2003. – №4-6. – С. 120. 

мустақими муаллиф вобаста ба воқеаҳои таърихӣ навишта шудааст, яке аз сарчашмаҳои 

боэътимоди омӯзиши вазъи сиѐсӣ ва иҷтимоии Аморати Бухоро дар солҳои 1917-1920 ба ҳисоб 

меравад. 

Устод Айнӣ тавсифи ин воқеаҳоро аз рӯйдодҳои Инқилоби феврали соли 1917 дар Русия 

оғоз мекунад. Ба навиштаи ӯ: «Танҳо 4 марти соли 1917 бо омадани рӯзномаҳои Русия ба Бухоро 

мардум аз сарнагун шудани мутлақият огоҳ шуд. Вақте ки сарнагун шудани ҳукумати мутлақаи 

Русия расман эълон шуд, дар Когон ва дар назди дарвозаи шаҳри Бухоро намоишҳо ва митингҳо 

баргузор шудан гирифтанд. Танҳо аҳолии Бухоро аз иштирок кардан дар чунин митингҳо ва 

намоишҳо маҳрум буданд»1.  

Тавре ки устод Айнӣ ѐдовар мешавад, дар Когон ва назди дарвозаи шаҳри Бухоро 

кормандони қӯшбегӣ ва намояндагони ҳукумати амир пайваста навбатдорӣ мекарданд. Ҳар гоҳе 

ки як ѐ чанд нафар аз сокинони Бухоро мехостанд ба намоишҳо ѐ митингҳо наздик шаванд, 

онҳоро маҷбуран дур месохтанд. Ин ҳолат аз тарси мақомоти амирӣ нисбат ба паҳншавии ғояҳои 

инқилобӣ ва маҳдуд намудани ҳуқуқи шаҳрвандон ба иштирок дар ҳаѐти сиѐсӣ шаҳодат медиҳад. 

Чунонки устод Садриддин Айнӣ қайд мекунад, пас аз Инқилоби февралии Русия дар байни 

аҳолии Бухоро низ ҳаракати ислоҳотхоҳона шакл гирифт. Аммо дар марҳалаи аввал талаботи ин 

ҳаракат хусусияти нисбатан маҳдуд дошт. Ислоҳотхоҳон асосан тағйири тарзи идоракунии 

дарбори амир, танзими фаъолияти мақомоти давлатӣ, ислоҳи низоми маориф, таҷдиди мактабу 

мадрасаҳо, ислоҳи андозбандии замин ва дигар масъалаҳои иҷтимоиро талаб мекарданд. Ба 

андешаи устод Айнӣ, чунин талабот падидаи нав набуд, зеро масъалаи гузаронидани ислоҳот дар 

Аморати Бухоро ҳанӯз солҳои пеш аз инқилоб низ аз ҷониби зиѐиѐни пешқадам матраҳ гардида 

буд2.  

Ба таъкиди устод Садриддин Айнӣ, масъалаи гузаронидани ислоҳот дар Аморати Бухоро то 

Инқилоби февралии соли 1917 низ дар матбуоти Русия мавриди баррасӣ қарор мегирифт. 

Ҳукумати подшоҳии Русия тавассути гумоштагони сиѐсии худ мекӯшид, ки ин равандро таҳти 

назорат қарор диҳад. Аммо, тавре устод Айнӣ менависад, ҳар боре ки амир намояндагони 

ҳукумати подшоҳиро бо туҳфа ва ришва розӣ месохт, масъалаи ислоҳот аз рӯзномаи сиѐсӣ канор 

мерафт: «Ҳамин ки амир онҳоро аз пора сер мекард, боз ин масъала мехобид»3. Ин андешаи 

устод Айнӣ баѐнгари он аст, ки сиѐсати ислоҳот нисбат ба Бухоро бештар хусусияти 

манфиатҷӯѐна дошта, аз иродаи сиѐсии ҳукумати подшоҳии Русия вобаста буд. 

Пас аз пирӯзии Инқилоби февралии соли 1917 роҳбарии ҳаракати ислоҳотталабонро 

намояндагони ҷараѐни ҷадидия, аз ҷумла, Фитрат ва Усмонхӯҷа ба уҳда гирифтанд. Ба гуфтаи 

устод Айнӣ, онҳо дар Туркия таҳсил намуда, ғояҳои пантуркистиро тарғиб мекарданд: «Мисли 

Фитрат ва Усмонхӯҷа ҷадидон гузаштанд, ки онҳо дар Туркия хонда омада, ташвиқоти пантуркӣ 

мекарданд»4. Ҳатто дар муоширати байниҳамдигарӣ онҳо на бо забони ӯзбекӣ, балки бо забони 

туркии усмонӣ сухан мегуфтанд, ки ин хусусияти ҷаҳонбинии сиѐсӣ ва фарҳангии онҳоро 

инъикос мекард. 

Бо эълони Инқилоби февралии Русия фаъолияти ҷадидон ҷиҳати талаби ислоҳот вусъат 

пайдо кард. Бо вуҷуди ин, ба андешаи устод Айнӣ, онҳо барои амалӣ сохтани ҳадафҳои худ на 

заминаи иҷтимоӣ доштанд ва на барномаи мушаххаси сиѐсӣ. Тавре ки ӯ таъкид мекунад, ҷадидон 

танҳо бо гирд овардани гурӯҳи зиѐди ҷонибдорон ба таблиғи ғояҳои ислоҳот машғул буданд ва 

ин гурӯҳро «Ҷамъияти махфӣ» меномиданд: «Мо ислоҳот талаб мекунем», – мегуфтанд ва номи 

ин тӯдаро «Ҷамъияти махфӣ» гузошта буданд5. Бо мақсади ҷалби дастгирии мақомоти Русия, 

ҷадидон ба Ҳукумати Муваққатии Русия дар Петроград муроҷиат намуда, хоҳиш карданд, ки 

амири Бухоро ба гузаронидани ислоҳот водор карда шавад. Ҳамзамон, чунин муроҷиат ба 

губернатори генералии Туркистон низ ирсол гардид. Ба андешаи устод Айнӣ, фаъолияти амалии 

ҷадидон асосан бо ҳамин иқдом маҳдуд мешуд. 

                                                           
1
 Айнӣ, С. Осори баргузида дар ду ҷилд. Ҷ. 1. Акнун навбати қалам аст. – Душанбе: Ирфон, 1977. – С. 71. 

2
 Ҳамон асар. – С. 71. 

3
 Ҳамон асар. – С. 71. 

4
 Ҳамон асар. – С. 71. 

5
 Ҳамон асар. – С. 72.  

Минбаъд устод Айнӣ фаъолияти ҷамъияти махфии худро шарҳ медиҳад. Ин ҷамъият, ки 

«Тарбияи атфол» ном дошт, асосан бо масъалаҳои маорифпарварӣ ва баланд бардоштани сатҳи 

маърифати ҷомеа машғул буд. Қабул ба узвияти он тибқи меъѐрҳои қатъӣ сурат мегирифт ва на 

ҳар шахс имкони шомил шудан ба онро дошт. Чунонки худи устод Айнӣ қайд мекунад, ҳатто 

Абдурауф Фитрат дар ибтидо ба сафи ин ҷамъият пазируфта нашуда буд. 

Ба гуфтаи устод Айнӣ, пас аз суқути ҳукумати подшоҳӣ, дар Русия аъзои ҷамъияти 

«Тарбияи атфол» се маротиба ҷамъ омаданд. Вале ҳар се маҷлис бо ихтилофи назар ва баҳсҳои 

шадид анҷом ѐфт. Қисме аз аъзои ҷамъияти мазкур чунин мешумориданд, ки баъди пирӯзии 

инқилоб дар Русия дигар зарурати фаъолияти махфӣ вуҷуд надорад ва ҷамъият бояд барҳам дода 

шавад. Дар натиҷа, аксари аъзои он аз мавқеи Абдурауфи Фитрат ҷонибдорӣ намуда, фаъолияти 

ҷамъият амалан қатъ гардид. 

Азбаски Аморати Бухоро кишвари аграрӣ ба ҳисоб мерафт ва қисми зиѐди аҳолии он ба 

кишоварзӣ машғул буданд, устод Айнӣ барои шиносоӣ бо вазъи воқеии деҳқонон ба деҳоти 

атроф, аз ҷумла, то Вобканд сафар мекунад. Дар ҷараѐни мулоқоту суҳбатҳо ӯ ба чунин хулоса 

мерасад, ки аксари деҳқонон ҳанӯз ҷаҳонбинии суннатӣ ва таассуби динӣ доштанд. Онҳо 

амалҳои амирро мутобиқ ба шариат медонистанд, вале ҷонибдорони ислоҳотро «кофир» 

мехонданд1. Ин мушоҳида нишон медиҳад, ки сатҳи пасти маърифати сиѐсӣ ва таъсири қавии 

руҳониѐни муҳофизакор яке аз омилҳои асосии суст пеш рафтани ҳаракати ислоҳотхоҳӣ дар 

Бухоро буд. 

Бо вуҷуди чунин вазъ, муроҷиати ислоҳотталабон ба Ҳукумати Муваққатии Русия, ба 

таъкиди устод Айнӣ, комилан бенатиҷа намонд. Дере нагузашта, ба номи гумоштаи сиѐсии Русия 

дар Бухоро ва амир Олимхон аз Петроград телеграммае ворид гардид. Мазмуни он тақрибан 

чунин буд: «Аҳолии Бухоро ислоҳот талаб мекунанд. Талаботи онҳо дар доираи ризои ҷаноби 

олӣ қонеъ гардонида шавад»2. Устод Айнӣ қайд мекунад, ки мазмуни ин телеграммаро аз шахсе 

шунидааст, ки ҳам бо қӯшбегии амир ва ҳам бо консулгарии Русия робитаи наздик дошт. Аз ин 

рӯ, гарчанде худи ӯ матни расмии телеграммаро надида бошад ҳам, онро ҳамчун маълумоти 

боэътимоди шифоҳӣ дар хотироти худ сабт кардааст. 

Маҳз ҳамин телеграмма ба оғози омодасозии Манифести амир Олимхон аз 7 апрели соли 

1917 замина гузошт. Ин ҳуҷҷат, сарфи назар аз хусусияти маҳдуди ислоҳотии худ, дар таърихи 

сиѐсӣ ва иҷтимоии Аморати Бухоро марҳалаи навро оғоз намуда, ба рушди минбаъдаи ҳаракати 

ислоҳотхоҳӣ ва фаъолияти сиѐсиву публитсистии устод Садриддин Айнӣ таъсири амиқ расонд. 

Пас аз расидани телеграммаи Ҳукумати Муваққатии Русия, дар байни аҳолии Бухоро 

овозаҳо паҳн гардиданд, ки амир ният дорад, ислоҳот анҷом диҳад. Бо вуҷуди ин, ҳеҷ кас 

намедонист, ки ин ислоҳот чӣ мазмун дошта, дар кадом самтҳо ва то кадом андоза татбиқ хоҳад 

шуд. Норавшанӣ ва интизории ҷомеа фазои сиѐсиро боз ҳам ҳассостар гардонида буд. 

Дар ҳамин айѐм раиси Агентии сиѐсии Русия дар Бухоро Миллер чанд нафар аз 

намояндагони ҷадидонро ба ҳузури худ даъват намуда, оид ба талаботи онҳо маълумот мегирад. 

Тавре ки устод Садриддин Айнӣ қайд мекунад, худи ӯ дар ин мулоқот иштирок надошт. 

Намояндагони ҷадидия дар ин вохӯрӣ, пеш аз ҳама, масъалаҳои ислоҳи мактабу мадраса ва сипас 

дигар тағйироти идориву иҷтимоиро пешниҳод намуданд. Миллер дар ҷавоб изҳор доштааст: 

«Барои ислоҳоти мактаб ва мадраса ҳанӯз барвақт аст, зеро муллоҳои калон муқобиланд; дигар 

корҳо бошад, бо марҳамати ҷаноби олӣ хуб хоҳад шуд»3. Ин посух нишон медиҳад, ки 

намояндагони ҳукумати Русия кӯшиш мекарданд, миѐни талаботи ислоҳотталабон ва мавқеи 

муҳофизакоронаи дарбори амир мувозинатро нигоҳ доранд. 

Ба гуфтаи устод Айнӣ, дар ҳамин давра лоиҳаи фармони ислоҳот аз ҷониби Агентии сиѐсии 

Русия омода мегардид. Гарчанде матни расмии он ҳанӯз нашр нашуда буд, мазмуни эҳтимолии 

ислоҳот ба таври шифоҳӣ дар байни мардум паҳн мешуд. Дар ҷомеа фазои интизорӣ ва умед ба 

вуҷуд омада ҳукумати амир низ барои нишон додани омодагии худ ба ислоҳот баъзе тағйироти 

кадрӣ анҷом дод. Аз ҷумла, қозикалон ва раиси Бухоро, ки ошкоро зидди ислоҳот буданд, аз 

вазифа сабукдӯш гардида, ба ҷойи онҳо Қозӣ Шарифҷон ба вазифаи қозикалон ва 

Абдусамадхӯҷа ба вазифаи раиси Бухоро таъйин шуданд. Ба таъкиди устод Айнӣ, ҳар ду шахс 

нисбат ба масъалаи ислоҳот мавқеи мусбаттар доштанд. 

Ҷолиби таваҷҷуҳ он аст, ки ҳангоми супоридани фармони таъйин қӯшбегӣ ба 

мансабдорони нав таъкид кардааст, ки мувофиқи фармони дарпешистодаи амир фиристодани 

«пешкаши шукрона» ба амир ва баргузории маросими «муборакбодӣ» манъ мебошад, ҳарчанд 

худи фармони ислоҳот ҳанӯз расман эълон нашуда буд. Аммо, тавре ки устод Айнӣ менависад, 

баъди чанд рӯз худи ҳамон қӯшбегӣ ба Қозӣ Шарифҷон нома ирсол намуда, аз ӯ талаб мекунад, 

ки «пешкаши шукрона» ба амир фиристода шавад. Устод Айнӣ таъкид мекунад, ки ин номаро 

шахсан дар хонаи Шарифҷон Махдум, ки замоне соҳибхонааш буд, дида ва мутолиа кардааст. Ин 

воқеа аз мавҷудияти зиддият миѐни эълонҳои расмии дарбор ва амалияи воқеии идоракунӣ 

шаҳодат медиҳад. 

Раванди омодасозии ислоҳот бо мушкилиҳои зиѐд сурат мегирифт, зеро худи амир 

Олимхон ба гузаронидани он чандон ҳавасманд набуд. Ба навиштаи устод Айнӣ, амир пайваста 

ба намояндагони Ҳукумати Муваққатии Русия туҳфа ва маблағ мефиристод, то аз фишори онҳо 

ҷиҳати татбиқи ислоҳот ҷилавгирӣ намояд. Дар натиҷа, масъалаи гузаронидан ѐ нагузаронидани 

ислоҳот тадриҷан ба ихтиѐри худи амир вогузор гардид. 

Устод Айнӣ аз ин тағйироти сиѐсӣ роҳбарони ҷараѐни ислоҳотталабонро огоҳ месозад ва 

пешниҳод мекунад, ки барои ҳимояи талаботи мардум чораҳои ҷиддитар андешида шаванд. Ба 

андешаи ӯ, танҳо тавассути омода сохтани мардум ба муборизаи сиѐсӣ метавон ба ислоҳоти 

воқеӣ ноил гардид. Аммо роҳбарони ҷадидия ин пешниҳодро ҷонибдорӣ накарданд. Баръакс, 

тамоми неруи худро ба омодагӣ барои баргузории ҷашни сипосгузорӣ ба муносибати эълони 

фармони ислоҳот равона намуданд. Тавре ки устод Айнӣ менависад, ҷадидон барои ин маросим 

парчамҳои махмалин омода карда, бар онҳо бо риштаҳои заррин шиорҳое, чун «Зинда бод амири 

ҳурриятпарвар амир Олимхон!» ва дигар ибораҳои ситоишомезро гулдӯзӣ мекарданд. Аз нигоҳи 

устод Айнӣ, чунин тарзи амал нишон медод, ки роҳбарони ҷадидия бештар ба ваъдаҳои дарбор 

умед баста, аз истифодаи усулҳои фаъоли муборизаи сиѐсӣ худдорӣ менамуданд. Ба гуфтаи 

устод Айнӣ, шоми 6 апрели соли 1917 (бо тақвими куҳна), ки ба рӯзи панҷшанбе рост меомад, 

намояндагони қӯшбегӣ ба қозикалон, раиси Бухоро, саркардагони калон, тоҷирони сарватманд ва 

руҳониѐни бонуфуз хабар расониданд, ки рӯзи дигар – ҷумъа, 7 апрели соли 1917, соати даҳи 

субҳ дар Арки Бухоро ҳозир шаванд. Дар вақти муқарраршуда ҳамаи даъватшудагон ба Арк 

ҳозир гардиданд. Дар ин ҷамъомад худи амир Олимхон низ иштирок дошт. Бо ишораи қӯшбегӣ 

қозикалон матни фармони ислоҳотро қироат намуд. Пас аз анҷоми қироат чанд нусхаи фармон ба 

майдони Регистони Арк бароварда шуда, миѐни мардум паҳн гардид. Бо ҳамин Манифести амир 

Олимхон аз 7 апрели соли 1917 расман эълон шуд ва ба яке аз рӯйдодҳои муҳимми таърихи 

сиѐсии Аморати Бухоро табдил ѐфт. 

Пас аз мутолиаи матни фармони амир Олимхон, устод Садриддин Айнӣ онро бо ибораи 

маъруфи худ чунин арзѐбӣ мекунад: «Мурда кирои гиристан намекард». Ин баҳои мухтасар 

муносибати интиқодии ӯро нисбат ба мазмун ва аҳаммияти воқеии ин санад ифода менамояд. Ба 

гуфтаи устод Айнӣ, фармон бо ҳуруфи арабӣ, ба забони тоҷикӣ ва дар матбааи сангӣ ба таври 

дастӣ чоп шуда буд. 

Аз рӯйи тавсифи устод Айнӣ, мазмуни асосии фармон аз чанд нуктаи умумӣ иборат буд: 

амир ваъда медод, ки сохтори дарборро ислоҳ намуда, барои хидматчиѐни давлатӣ маоши 

муайян муқаррар мекунад; худсарии мансабдорон маҳдуд мегардад; ҷамъоварии закот, хироҷ ва 

дигар андозҳо ба низоми муайян дароварда мешавад; додани инъом, эҳсон ва пешкашҳои 

дарборӣ барҳам дода мешавад; дар Бухоро матбаа таъсис меѐбад; аз ҳисоби «мардуми доно ва 

соҳибдониш» маҷлиси машваратӣ ташкил карда мешавад; инчунин, даромаду хароҷоти хазинаи 

давлатӣ ба ҳисоб гирифта мешавад1. Бо вуҷуди ин, чунонки устод Айнӣ таъкид мекунад, ҳамаи 

ин ваъдаҳо дар шакли умумӣ ва бо ибораҳои мураккабу норавшан баѐн гардида буданд. Матни 

фармон ҳамагӣ як саҳифаи калонро дар бар мегирифт, аммо дар он ҳеҷ гуна механизми амалии 

татбиқи ислоҳот пешбинӣ нашуда буд. Аз ин рӯ, санад бештар хусусияти эъломиявӣ дошт, на 

барномаи мушаххаси ислоҳоти давлатӣ. 

Ба мушоҳидаи устод Айнӣ, дар чанд ҷойи фармон махсус таъкид гардида буд, ки 

«...ислоҳот ва табаддулоти ҳукуматии мо бар вафқи шаръи шариф аст»1. Ба андешаи ӯ, маҳз 

ҳамин таъкид нишон медод, ки ислоҳоти воқеӣ амалӣ нахоҳад гардид, зеро ҳар гуна пешниҳоди 

нави ислоҳотталабон метавонист бо далели «мухолифи шаръи шариф будан» рад карда шавад. 

Аз ин рӯ, устод Айнӣ ин ибораро ҳамчун воситаи маҳдуд намудани ҳар гуна тағйироти ҷиддии 

сиѐсӣ ва иҷтимоӣ арзѐбӣ менамояд. 

Бо вуҷуди маҳдудияти мазмуни фармон, 7 апрели соли 1917 (бо тақвими куҳна), ки ба рӯзи 

ҷумъа рост меомад, роҳбарони ҷараѐни ҷадидия дар кӯчаҳои Бухоро гирдиҳамоиҳо баргузор 

намуда, мазмуни фармонро ба мардум шарҳ медоданд ва ба амир барои эълони он изҳори сипос 

мекарданд. Аммо онҳо бо ҳамин иқдом қонеъ нашуда, тасмим гирифтанд, ки рӯзи шанбе, 8 апрел 

ба муносибати эълони ислоҳот намоиши бошукӯҳи сипосгузорӣ баргузор намоянд. 

Шоми 7 апрел намояндагони ҷадидия дар яке аз ҳавлиҳо ҷамъ омада, масъалаи ташкили ин 

намоишро баррасӣ карданд. Устод Садриддин Айнӣ низ дар ин маҷлис иштирок дошт ва бо 

қатъият зидди баргузор намудани чунин раҳпаймоӣ баромад. Ба андешаи ӯ, мазмуни фармони 

амир ҳеҷ асосе барои таҷлилу шодмонӣ надошт. Баръакс, чунин намоиш метавонист барои 

неруҳои муҳофизакор ва зиддиислоҳотӣ баҳонаи муносибе фароҳам оварад, то ба ҷонибдорони 

ислоҳот ҳамла намоянд. 
Аммо роҳбарони ҷадидия ба ин андешаи устод Айнӣ аҳаммият надоданд. Онҳо шиорҳои аз 

пеш омодакардаи худро, аз қабили «Зинда бод амири ҳурриятпарвар амир Олимхон!» ва «Зинда 
бод амири озодихоҳ!»-ро, ки бо ҳарфҳои заррин рӯйи парчамҳои махмалин навишта шуда 
буданд, барои истифода дар намоиш омода карданд. Аз рафтори онҳо бармеояд, ки роҳбарони 
ҷадидия ҳанӯз ҳам ба ваъдаҳои амир эътимод дошта, эълони фармонро оғози ислоҳоти воқеӣ 
мепиндоштанд. Илова бар ин, роҳбарони ҷадидия тасмим гирифтанд, ки тавассути раиси 
Агентии сиѐсии Русия Миллер барои баргузории намоиш иҷозат гирифта, ҳамзамон аз ҳукумати 
амир иштироки дастаи мусиқии ҳарбиро низ дархост намоянд, то маросими сипосгузорӣ боз ҳам 
тантанавӣ баргузор гардад. 

Шаби 8 апрели соли 1917 устод Айнӣ бо чанд нафар аз дӯстони наздикаш мулоқот намуда, 
онҳоро водор сохт, ки аз ташкили намоиш даст кашанд. Ӯ бо итминон изҳор мекард, ки неруҳои 
зиддиислоҳотӣ аз ин ҷамъомад ҳамчун баҳона истифода карда, ба ҷонибдорони ислоҳот ҳамла 
хоҳанд кард. Ин пешгӯии устод Айнӣ бар асоси маълумоти боэътимод ва таҳлили воқеии вазъи 
сиѐсӣ сурат гирифта буд. 

Субҳи рӯзи шанбе устод Айнӣ ба гузаргоҳи маъруфи Бухоро – пасаж, ки маҳалли доимии 
ҷамъомади ислоҳотталабон ба шумор мерафт, ҳозир шуд. Қобили зикр аст, ки худи 
намояндагони ин ҳаракат худро «ҷадид» намегуфтанд, балки «ҷавонбухориѐн» меномиданд. 
Истилоҳи «ҷадид» бештар аз ҷониби мардум барои ишора ба навгароӣ ва ислоҳотхоҳии онҳо ба 
вуҷуд омада буд. 

Дар пасажи Бухоро шумораи зиѐди мардум ҷамъ омада буданд. Иштирокчиѐн бо руҳияи 
баланд ва парчамҳое, ки дар онҳо шиорҳо бо ҳарфҳои заррин навишта шуда буданд, ба оғози 
раҳпаймоӣ омодагӣ медиданд. Бо вуҷуди ин, устод Айнӣ пас аз мушоҳидаи вазъ боз ба ҳуҷраи 
худ баргашт ва ба воситаи яке аз шахсони наздики худ номае ирсол намуд, ки дар он аз 
иштирокчиѐн қатъиян талаб мекард, ки аз баргузории намоиш худдорӣ намоянд, зеро оқибатҳои 
он метавонад бисѐр сангин бошад. Худи ӯ низ ният дошт, ки ҳамзамон бо оғози намоиш шаҳрро 
тарк намояд. Аммо, тавре ки устод Айнӣ менависад, фиристодаи ӯ дигар барнагашт ва нома низ 
ба таъйиноти худ нарасид. 

8 апрели соли 1917 (бо тақвими куҳна) ҷавонбухориѐн, ки дар адабиѐти таърихӣ бештар бо 
номи ҷадидон низ шинохта мешаванд, тақрибан панҷсад нафар ҷонибдорони худро барои 
баргузории намоиши шукрона ба муносибати эълони Манифести амир Олимхон ба кӯчаҳои 
Бухоро бароварданд. Иштирокчиѐни намоиш парчамҳо ва шиорҳое, аз ҷумла, «Зинда бод амири 
Бухоро!» ва дигар ибораҳои ситоишомезро дар даст дошта, ба сӯи қароргоҳи амир – Арки Бухоро 
ҳаракат мекарданд. Ба роҳбарии намоиш Мирзо Абдулвоҳид Бурҳонов (Мунзим), Абдурауф 

Фитрат, Файзулло Хоҷаев ва дигар намояндагони ҷавонбухориѐн машғул буданд. Тавре ки аз 
хотироти устод Садриддин Айнӣ бармеояд, аксари иштирокчиѐн ба мазмуни фармони амир 
хушбин буда, онро оғози ислоҳоти воқеӣ мепиндоштанд. 

Корвони намоишчиѐн аз кӯчаҳои танги Бухоро мегузашт ва ба гуфтаи устод Айнӣ, бархе аз 
сокинон аз болои бому айвонҳо ба нишони истиқбол ба ҷониби онҳо гул мепошиданд. Ин ҳолат 
аз он шаҳодат медиҳад, ки дар оғози намоиш қисми муайяни аҳолӣ нисбат ба ҳаракати 
ҷавонбухориѐн муносибати мусбат дошт. Аммо рӯйдодҳо хеле зуд тағйир ѐфтанд. Ҳангоме ки 
намоишчиѐн ба майдони назди Арки Бухоро расиданд, онҳоро издиҳоми зиѐди руҳониѐни 
муҳофизакор ва ҷонибдорони дарбор пешвоз гирифт. Ба навиштаи Камолуддин Абдуллоев, 
руҳониѐни мутаассиб, ки бо либосҳои сафед ва саллаҳои калон ҳозир шуда буданд, бо нидоҳои 
«Занед, ин роҳзанҳоро, душманони Бухорои шариф ва дини исломро!» пайравони худро ба ҳамла 
таҳрик медоданд1. Дар натиҷаи ин таҳрикот вазъият ба низои ошкоро мубаддал гардид. Сафҳои 
намоишчиѐн дар муддати кӯтоҳ пароканда шуда, қисми зиѐди онҳо барои наҷоти ҷони худ фирор 
карданд. Аммо пароканда шудани намоиш иштирокчиѐнро аз таъқиб ва ҷазо эмин нагардонд. 
Амир Олимхон, ки то ин замон нисбат ба баъзе намояндагони ҷадидия муносибати нисбатан 
мулоим нишон медод, зери фишори руҳониѐни муҳофизакор қарор гирифта, фармон дод, ки 
роҳбарон ва фаъолони ҳаракати ҷавонбухориѐн боздошт ва ҷазо дода шаванд. Ҳамзамон, 
Манифести 7 апрели соли 1917 амалан бекор гардид ва кӯшиши татбиқи ислоҳот аз боло бидуни 
натиҷа анҷом ѐфт. 

Субҳи барвақти 9 апрели соли 1917 навкарони амир ба манзили истиқоматии устод 
Садриддин Айнӣ ҳуҷум карданд. Онҳо тирезаи ҳуҷраро шикаста, адибро бо зӯр аз ошѐна ба поѐн 
партофта, баъдан бо латукӯби сахт то Арки Бухоро бурданд. Бо фармони қӯшбегӣ ӯро дар 
маҳбаси маъруфи «Обхона», ки дар дохили Арк ҷойгир буд, ҳабс намуданд. 

Пас аз боздошт, бо фармони шахсии амир Олимхон устод Айнӣ ба ҷазои 75 зарбаи чӯб 
маҳкум гардид. Ба гуфтаи худи устод, таъйини чунин ҷазо танҳо дар салоҳияти амир қарор дошт. 
Ин яке аз сахттарин ҷазоҳои ҷисмонӣ дар низоми судии Аморати Бухоро маҳсуб мешуд ва бисѐр 
маҳкумшудагон пас аз иҷрои он ҷони худро аз даст медоданд. 

Пас аз иҷрои ҷазо устод Айниро дубора ба маҳбаси «Обхона» интиқол доданд. Маҳбусони 
дигар ба ӯ ѐрӣ расонида, кӯшиш карданд, ки дарди ӯро сабуктар намоянд. Бо вуҷуди вазъи 
вазнини ҷисмонӣ, устод Айнӣ рӯйдодҳои минбаъдаро бо тафсил дар хотироти худ сабт кардааст. 

Ба нақли ӯ, тахминан соати чори баъд аз зуҳри ҳамон рӯз яке аз маҳбусон – туркмане, ки 
панҷ сол боз дар зиндон нигоҳ дошта мешуд, аз сӯрохии зери сақфи маҳбас ба майдони 
Регистони Арк нигоҳ карда, ногаҳон бо шодӣ нидо бардошт: «Солдатҳо омаданд ва моро халос 
мекунанд!» 

Дере нагузашта, садои пойи сарбозон ба гӯш расид. Пас аз кушода шудани дари зиндон яке 
аз сарбозони рус нахуст ба забони русӣ ва сипас бо забони ӯзбекии омехта бо русӣ чунин эълон 
кард: «Бароетон, шумоѐнро револютсияи Русия озод кард»2. Ба гуфтаи устод Айнӣ, шунидани 
ҳамин ҷумла ба ӯ ва ҳамроҳаш Мирзо Назрулло қувваи тоза бахшид. Онҳо, ки то он вақт аз 
шиддати ҷароҳат ба сахтӣ ҳаракат мекарданд, бо пои худ аз зиндон берун омаданд. Сарбозони 
рус ҳамаи маҳбусони Аркро озод намуда, онҳоро аз қалъа берун оварданд. Маҷруҳони вазнинро 
ба аробаҳо (фойтунҳо) савор карда, аз шаҳри Бухоро берун бурданд. Бо ҳамин, яке аз 
фоҷиабортарин саҳифаҳои таърихи ҳаракати ҷавонбухориѐн ва ҳаѐти устод Садриддин Айнӣ 
анҷом ѐфт. 

Ин рӯйдод на танҳо сарнавишти шахсии устод Айниро тағйир дод, балки ба ҷаҳонбинии 
сиѐсӣ ва фаъолияти минбаъдаи ӯ низ амиқан таъсир бахшид. Аз ҳамин давра фаъолияти 
публитсистӣ ва ҷамъиятии ӯ бештар ба мубориза бар зидди истибдод, ҳимояи арзишҳои 
маорифпарварӣ ва зарурати ислоҳоти воқеии ҷомеа равона гардид. 

Пас аз озод шудани маҳбусон, дар беруни дарвозаи Қалъачаи шаҳри Бухоро гирдиҳамоӣ 
баргузор гардид. Дар он ҷо парчами сурх ҳамчун рамзи инқилоб барафрохта шуда буд. Устод 
Садриддин Айнӣ он лаҳзаро бо эҳсоси амиқ чунин тасвир мекунад: «Ман бо хӯрдани 75 чӯби 
амир гиря накарда, ҳатто «воҳ» нагуфта мардонавор истода будам, аммо дар ин ҷо аз гиря 

                                                           
1
Абдуллоев, К. Н. От Синцзяна до Хорасана: Из истории среднеазиатской эмиграции ХХ века. – Душанбе: 

Ирфон, 2009. – С. 125. 
2
 Айнӣ, С. Осори баргузида дар ду ҷилд. Ҷ. 1. Акнун навбати қалам аст. – Душанбе: Ирфон, 1977. – С. 84. 

худдорӣ карда натавонистам. Ин гиряи шодӣ буд, ки дар адабиѐт хонда будам, вале имрӯз онро 
дар ҳолати худ бо чашмони худ медидам»1. Ин иқтибос на танҳо эҳсоси шахсии адибро инъикос 
мекунад, балки ҳамчун шаҳодати зиндаи таърихӣ арзиши муҳимми маърифатӣ дорад. 

Минбаъд устод Айнӣ сабабҳои озод гардидани худ ва дигар маҳбусонро шарҳ медиҳад. Ба 
гуфтаи ӯ, пас аз саркӯбии намоиши ҷавонбухориѐн, 8 апрели соли 1917 неруҳои зиддиислоҳотӣ 
дар Бухоро ба ҳамлаи ошкоро гузаштанд. Дар посух намояндагони ҳаракати ҷавонбухориѐн ба 
шаҳрҳои Тошканд, Самарқанд ва Каркӣ муроҷиат намуда, барои ҳимояи ҷони худ ва идомаи 
мубориза ѐрӣ талаб карданд. Ба навиштаи устод Айнӣ, намояндагони Ҳукумати Муваққатии 
Русия ба ин муроҷиатҳо амалан вокуниши муассир нишон надоданд. Баръакс, маҳз шуроҳои 
депутатҳои коргарону сарбозон (совдепҳо)-и ин шаҳрҳо тасмим гирифтанд, ки ба Бухоро 
гурӯҳҳои сарбозони ҷонибдори инқилобро фиристанд. 

Тавре ки устод Айнӣ менависад, 9 апрели соли 1917 Совдепи Когон баъди шунидани 
хабари ҷазои ҷисмонии маҳбусон тасмим гирифт, ки бо қувваи мусаллаҳ ба Бухоро ворид шавад. 
Ҳангоме ки намояндаи Ҳукумати Муваққатии Русия дарк намуд, ки вазъ метавонад ба задухӯрди 
мусаллаҳона бианҷомад, аз амир талаб кард, ки ҳамаи маҳбусон фавран озод карда шаванд. 
Аммо сарбозон ба ваъдаи мақомоти амир эътимод накарданд ва изҳор доштанд: «Мо рафта, 
маҳбусонро бо дасти худ озод мекунем»2. Маҳз чунин мавқеи қатъии сарбозони инқилобӣ ба 
озод гардидани устод Айнӣ ва дигар маҳбусон мусоидат намуд. 

Пас аз озодӣ устод Айнӣ муддати 52 рӯз дар беморхонаи шаҳри Когон таҳти муолиҷа қарор 
гирифт. Дар ин муддат ӯ 25 маротиба ҷарроҳӣ шуд, то тавонист аз ҷароҳатҳои вазнини 
бардоштааш тадриҷан шифо ѐбад. Дар ҳамин айѐм ҳамсаф ва дӯсти наздикаш Мирзо Назрулло, 
ки низ ҳангоми таъқиб ҷароҳатҳои вазнин бардошта буд, 12 апрели соли 1917 даргузашт. Ин 
талафот ба устод Айнӣ таъсири амиқи равонӣ расонд. Пас аз беҳтар гардидани вазъи саломатиаш 
устод Садриддин Айнӣ Бухороро барои ҳамеша тарк намуда, дар шаҳри Самарқанд муқимӣ шуд. 
Маҳз аз ҳамин давра фаъолияти илмию адабӣ ва ҷамъиятии ӯ оғоз гардид. Дар солҳои минбаъда 
устод Айнӣ ҳамчун яке аз пешоҳангони эҳѐи давлатдории навини тоҷикон дар рушди адабиѐти 
миллӣ, ташаккули илми тоҷик ва ҳифзи ҳувияти миллӣ нақши таърихӣ бозид. Осори ӯ барои 
таҳкими худшиносии миллӣ ва асоснок намудани ҳуқуқи тоҷикон ба давлатдории миллӣ 
аҳаммияти бузурги илмӣ ва сиѐсӣ дошт. Бо дарназардошти чунин хидматҳои арзанда, бо 
Фармони Президенти Ҷумҳурии Тоҷикистон муҳтарам Эмомалӣ Раҳмон аз 8 сентябри соли 1997 
ба устод Садриддин Айнӣ нахустин унвони олии давлатии «Қаҳрамони Тоҷикистон» дода шуд. 
Ин қадрдонӣ нишонаи эътирофи саҳми беназири ӯ дар ташаккули давлатдорӣ, фарҳанг, илм ва 
адабиѐти тоҷик мебошад. 

Оромгоҳи устод Садриддин Айнӣ имрӯз дар қисми шимолии шаҳри Душанбе воқеъ буда, 
ба яке зиѐратгоҳҳои муҳимми фарҳангӣ ва маънавии кишвар табдил ѐфтааст. Бо ташаббуси 
Пешвои миллат, Президенти Ҷумҳурии Тоҷикистон муҳтарам Эмомалӣ Раҳмон маҷмааи оромгоҳ 
пурра азнавсозӣ гардида, ба як боғи фарҳангии замонавӣ табдил дода шудааст. Ҳар сол ҳазорҳо 
нафар сокини кишвар ва меҳмонони хориҷӣ барои арҷгузорӣ ба хотираи ин фарзанди фарзонаи 
миллат аз он боздид менамоянд. 

Дар арафаи таҷлили 35-солагии Истиқлоли давлатии Ҷумҳурии Тоҷикистон бознигарии 
мероси сиѐсӣ, адабӣ ва маърифатии устод Садриддин Айнӣ аҳаммияти махсус пайдо мекунад. 
Мероси гаронбаҳои ӯ то имрӯз ҳамчун яке аз пояҳои муҳимми худшиносии миллӣ, давлатдории 
тоҷикон ва рушди афкори илмӣ хидмат намуда, барои наслҳои имрӯз ва фардо аҳаммияти 
бузурги тарбиявӣ ва маънавӣ дорад. 

Беҳуда нест, ки донишманди маъруфи эронӣ Саид Нафисӣ дар бораи устод Садриддин 
Айнӣ чунин навиштааст: «...Осори марде, ки саросар зиндагиро вақфи хидмат ба одамизодагон 
кард ва партаве бар ҷаҳони маърифат тофт, ки ҳаргиз фурӯ нахоҳад нишаст, дар миѐн ҳаст ва 
хоҳад буд ва ҷовидона хоҳад шуд»3. Ин суханон имрӯз низ аҳаммияти худро гум накардаанд. 
Осори устод Садриддин Айнӣ ҳамчун сарчашмаи боэътимоди омӯзиши таърихи сиѐсӣ, иҷтимоӣ 
ва фарҳангии тоҷикон ва мактаби бузурги худшиносии миллӣ ҷойгоҳи устувори худро дар илму 
фарҳанги тоҷик ҳифз кардааст. 

                                                           
1
 Айнӣ, С. Осори баргузида дар ду ҷилд. Ҷ. 1. Акнун навбати қалам аст. – Душанбе: Ирфон, 1977. – С. 84. 

2
 Ҳамон асар. – С. 85. 

3
 Розиқзода, А. Мушкилоти рӯзгори устод Айнӣ / Садои Шарқ. – 2023. – №11. – С. 153. 

 БА ИСТИҚБОЛИ 115-СОЛАГИИ СОТИМ УЛУҒЗОДА 
 

 

 ТАЪЛИМИ РОМАНИ «ВОСЕЪ» 

ДАР СИНФИ ЁЗДАҲ 
 

 Дар барномаи таълими адабиѐти тоҷик дар синфҳои 

V-XI (2007) ба омӯзиши эҷодиѐти Сотим Улуғзода дар умум, 

шаш соат ҷудо карда шудааст. Вобаста ба салоҳдиди 

омӯзгор, мавзуъҳо бояд мувофиқ ба эҷодиѐти нависанда ба 

хонандагон омӯзонда шаванд. Дар барнома мавзуъҳо ба 

соатҳои алоҳида ҷудо карда нашуданд.  

 
Аз ин хотир, мо лозим донистем, ки таълими романи «Восеъ»-и 

Сотим Улуғзодаро дар ду соати дарсӣ ба хонандагон омӯзонем. 
Омӯзгор дар ҷараѐни ин соати дарсӣ метавонад дар бораи шӯриши 
Восеъ, ки дар Дараи Мухтор ба амал омада буд, инчунин, дар хусуси 
зиндагии Восеъ ва мардуми тоҷик дар солҳои пеш, қаҳрамониҳои ӯ, 
моҳияти тарбиявию эстетикӣ ва дигар ҷанбаҳои иҷтимоии асар ба хонандагон маълумот диҳад. 
Шӯриши Восеъ соли 1888 дар Бухорои Шарқӣ ба амал омада, пояи ҳукумати аморати Бухороро 
ба ларза овард. Дар насри бадеӣ асари калонҳаҷме, ки образи Восеъро бо тамоми паҳлуҳои он 
мавриди тасвир қарор додааст, романи «Восеъ»-и устод Сотим Улуғзода ба шумор меравад. 
Аҳвол ва шароити зисту зиндагонии Восеъ, хӯву хислати ӯ (инсондӯстӣ, хоксорӣ, далерӣ, 
нотарсӣ, мардонагӣ ва қавииродагӣ) ва тимсоли инҳоро шарҳу эзоҳ дода, сабаби сар задани 
шӯриш дар он замон, муносибати Восеъ бо муфтхӯрону сарватмандон ва нисбат ба онҳо нафрат 
доштани ӯ, дар бораи оила, дӯстон ва наздикони Восеъ ва тақдири фоҷеабори Восеъ ба тафсил 
барои хонандагон равшанӣ андохтан, дар соатҳои ҷудогона ба мақсад мувофиқ аст. Ин методи 
баѐни мавзуъро омӯзгор бояд моҳирона истифода карда, кӯшиш намояд, ки хонандагон моҳияту 
ғоя ва ҳадафи асарро аз худ карда тавонанд.  

Дар дарси аввал мазмун ва таҳлили ғоявию бадеии романро ба хонандагон шарҳу тавзеҳ 
медиҳем. Дарси дуюм таҳлили образҳои асосии роман мебошад. Бо ин мақсад омӯзгор, дар 
навбати аввал, худаш бояд романро ба таври мукаммал мутолиа карда бошад. Дар нақшаи 
яксоатаи худ низ баъзе лаҳзаҳои шавқовари романро таҳлил намояд.  

Маълумоти муқаддимавии дарси аввал доир ба романи 
«Восеъ» тақрибан чунин аст:  

Омӯзгор дар бораи мазмуну мундариҷаи роман ба таври 
мухтасар маълумот медиҳад. Масалан, хонандаро аввал ба 
амалиѐти ҳарисонаи Мирзоакрамбой ном мансабдори аморати 
Бухоро шинос намуда, баъдан ба тасвири зиндагии Восеъ ва аҳли 
оилаи ӯ мегузарад. Восеи ҷувозкаш бо ҳалолкорӣ ва 
қавииродагияш дар байни мардум обрӯю эътибори калон пайдо 
мекунад.  

Дар Бухорои Шарқӣ хушксолӣ ба вуҷуд меояд, хусусан, 
мардуми мавзеъҳои Ховалинг, Балҷувон ва Сарихосор ба 
мушкилиҳои зиѐд рӯ ба рӯ мегарданд. Дар ин вазъияти мураккаб 
амири нави Бухоро – Абдулаҳадхон (1885-1910) Мирзоакрамбойро 
мири Балҷувон таъйин мекунад ва супориш медиҳад, ки аз аҳолӣ 
андози сесоларо ҷамъ кунад. Ин амри беадолатона боиси сар 
задани шӯриш гардид. Деҳқонону чӯпонон ва дигар табақаҳои 
камбизоати аҳолӣ шӯриш бардошта, сарбозони беки Балҷувонро 

торумор намуданд. Бек фирор кард. Амир Абдулаҳадхон барои ѐрӣ ба ӯ ҳазор тан сарбози 
варзидаву мусаллаҳ фиристод. Ҳокими Ҳисор Остонақул ба сарбозони аз Бухоро омада дастаеро 
илова намуда, ба Балҷувон сафар кард. Шӯришгарон ба муқобили сарбозони мусаллаҳ 
истодагарӣ карда натавонистанд ва ба ҳар тараф паҳну парешон гардиданд.  

Зайниддини 

АБДУЛҲАМИД – 

 номзади илмҳои 

филологӣ,  

 омӯзгори МТМУ 

№98, ноҳияи Сино 

Шӯриш бебарор анҷом ѐфта, Восеъ ва дӯстонаш (Назир, Одина, Саид-мерган, Давлат ва 
Айюб)-ро дастгир мекунанд. Аввал дӯстонашро ба қатл мерасонанд. Восеъро ба ҳузури амир 
Абдулаҳадхон мебаранд, чунки амир мехост, ки ин шӯришгари ҷасурро бо чашмонаш бинад ва 
дар пеши назари ӯ ба дор овезанд. Чун амир дар Шаҳрисабз буд, Восеъро баъди ба амир нишон 
додан ба дор мекашанд.  

Омӯзгор, зимнан, аз он ѐдовар мешавад, ки ҳамдиѐрон ҷувозкундаи Восеъро то ҳол аз 
харобшавӣ эмин дошта, деҳаи Дараи Мухтор (зодгоҳи Восеъ)-ро ба зиѐратгоҳ табдил додаанд. 
Баъд аз чунин маълумот дар байни хонандагон методи саволу ҷавоб доир ба таҳлили боби аввали 
«Восеъ» оғоз мегардад. Дар меҳвари асосии саволу ҷавоб омӯзгор фаъол мегардад. Хонандагон 
ба воситаи саволу ҷавоб маълумоти пурраро аз омӯзгор гирифта метавонанд. Аз ин хотир, 
омӯзгор бояд ба таври мукаммал аз мундариҷаи асар огоҳ бошад.  

 Қисмати ҷамъбаст ва арзѐбӣ метод ва усуле мебошад, ки омӯзгор бештар бо тартиб додани 
нақшаи саволу ҷавоб ба хонандагон муроҷиат мекунад. Масалан, омӯзгор метавонад бо ин 
саволҳо ҷамъбаст ва арзѐбиро ба роҳ монад:  

1. Романи «Восеъ»-ро кадом нависанда эҷод кардааст?  
2. Ин роман кай навишта шудааст?  
3. Мақсади нависанда аз эҷоди роман аз чӣ иборат аст?  
4. Ин шӯриш кай ва дар кадом минтақаи Тоҷикистон сар зад?  
5. Сабабҳои сар задани шӯриш аз чӣ иборат буд?  
6. Мазмун ва мундариҷаи романи «Восеъ»-ро фаҳмонед. 
 Луғатомӯзӣ метод ва усуле мебошад, ки мувофиқи характеру хусусияташ, дар лаҳзаҳои 

гуногуни дарс бо тарзу усулҳои мувофиқ истифода мешавад. Луғатомӯзӣ дар тамоми лаҳзаҳои 
дарси адабиѐт идома ѐфта метавонад. Ҳам дар лаҳзаи такрори дарсҳои гузашта, ҳам дар лаҳзаи 
хулосабарорӣ аз дарси гузашта, ҳам дар лаҳзаҳои баѐни мавзуи нав ва мустаҳкамкунӣ 
луғатомӯзиро ба роҳ мондан мумкин аст. Аз ин рӯ, ба омӯзгор лозим аст, ки ба луғатомӯзӣ 
диққат дода, дар вақти тайѐрӣ ба дарс хусусияту характери луғатҳо ва мавридҳои фаҳмондани 
онҳоро пешакӣ муайян намояд. Чунончи, дар вақти тайѐрӣ ба мавзуи боло эзоҳи калима ва 
ибораҳои душворфаҳми онро аз рӯйи чунин хусусиятҳо муайян кардан мумкин аст:  

1. Калима ва ибораҳои душворфаҳме, ки шарҳи онҳо бо пай дар пай фаҳмидани мазмуни 
матн ѐрӣ мерасонанд. Чунин луғатҳоро муаллим дар суҳбати муқаддимавӣ эзоҳ медиҳад. 
Чунончи: Сарҳуй – бесар, бепарастор, бе роҳбар; адирӣ – бехонумон, оворагард; зика – зебо, 
нозанин; аспи гулибодом – аспи кабуд ѐ хокистарранге, ки холҳои сафед дорад.  

2. Калима ва ибораҳое, ки зоҳиран ба хонандагон шинос бошанд ҳам, лекин дар эзоҳи онҳо 
душворӣ мекашанд. Аз ин ҷост, ки бе эзоҳи ин гуна калимаю ибораҳо хонандагон мазмуни 
матнро пурра аз худ карда наметавонанд. Чунин луғатҳо ҳангоми хониши ифоданок ва нақли 
мазмуни матн шарҳ дода мешаванд. Чунончи: Почакӣ – оташдони муваққатии аз санг сохта 
шуда, саракҳои таҳловӣ – яъне, тагиаловӣ, дар хокистари гарм пухташуда. Дид, ки воқеан ҳам, 
дар он ҷо марди нимбараҳнае почакӣ сохта, алов карда, чизеро дар аланга тоб дода нишастааст. 
Саракҳоро таҳловӣ кунӣ, бомаззатар мешуд, – рӯйи пахолҳо нишаста гуфт Восеъ.  

3. Баъзан дар матн ибора ва луғатҳое дучор меоянд, ки барои фаҳмидани мундариҷаи 

мавзуъ халал намерасонанд, лекин донистани маънои чунин калимаю ибораҳо барои ғанӣ 

гардидани фонди луғавии хонандагон заруранд. Ин гуна ибора ва луғатҳоро пеш аз 

мустаҳкамкунии мавзуъ ва ѐ пас аз он эзоҳ додан мумкин аст. Чунончи: Бесаранҷом – сарсон, 

саргардон, хотирпарешон, серташвиш, шахсе, ки чизеро ѐ касеро интизор аст; анбор – хона, 

таҳхона ѐ ҷое, ки дар он ғалладона ва ѐ чизҳои дигарро захира карда мемонанд; фақирон – 

камбағалон, бечорагон, бенавоѐн, муздурон, шахсоне, ки зиндагии вазнину фақирона доранд.  

Азбаски дар таълими романи «Восеъ» калимаю ибораҳои душворфаҳм зиѐд ҷой доранд, 

таҳлилу баррасии онҳо дар рафти дарс барои омӯзгор ва хонандагон душворӣ меорад. Бинобар 

ин, омӯзгор метавонад, пешакӣ ҳамчун асбоби аѐнӣ лавҳаи луғат тартиб дода, луғатҳоро 

мувофиқи мавзуи дарсӣ шарҳу эзоҳ диҳад. Дар асбоби аѐнӣ луғатҳоро бо ранги сурх ва шарҳи 

онҳоро бо ранги сабз ишора намоянд, хуб аст.  

Баъди таҳлили луғатҳо омӯзгор мавзуи навро ҷамъбаст менамояд.  

Супориши хонагӣ яке аз лаҳзаҳои муҳимми дарс мебошад. Вазифаи хонагиро тарзе ба роҳ 

мондан лозим аст, ки дар қалби шогирдон малакаҳои заҳматдӯстӣ ва мустақилона кор карданро 

тарбия намуда, иродаи онҳоро нисбат ба илму дониш устувор намоем.  

 АХЛОҚ ВА МАЪНАВИЁТ 

 

 НАҚШИ МАКТАБ ДАР ТАРБИЯИ 

ХУДШИНОСИИ МИЛЛӢ 

  
Дар шароити муосири рушди ҷомеа, ки бо равандҳои 

босуръати ҷаҳонишавӣ, тағйироти куллии иҷтимоӣ-

иқтисодӣ ва рушди босуръати технологияҳои иттилоотӣ 

тавсиф меѐбад, масъалаи тарбияи ахлоқӣ ва маънавии 

насли наврас аҳаммияти ҳаѐтан муҳим касб мекунад. 

Хонандагони имрӯза, ки фардои ҷомеа ва давлат маҳсуб меѐбанд, дар зери таъсири 

фарҳангу равандҳои гуногуни дохилӣ ва хориҷӣ қарор доранд. Мутаассифона, дар 

баробари дастовардҳои илмию техникӣ, омилҳои манфие низ пайдо шудаанд, ки ба 

паст шудани сатҳи ахлоқ, коҳиши арзишҳои маънавӣ ва пайдоиши рафторҳои 

ғайримеъѐрӣ (девиантӣ) дар байни хонандагон замина мегузоранд. 
 
Асосгузори сулҳу ваҳдати миллӣ – Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон дар суханрониҳои худ борҳо таъкид менамоянд, ки тарбияи насли 

наврас дар руҳияи ахлоқи ҳамида, ватандӯстӣ ва худшиносии миллӣ аз вазифаҳои стратегии 

давлат ва ҷомеа ба шумор меравад. Қабули Қонуни Ҷумҳурии Тоҷикистон «Дар бораи масъулият 

барои таълиму тарбияи кӯдак» гувоҳи барҷастаи диққати махсуси ҳукумат ба ин масъала аст. 

Паст шудани сатҳи ахлоқи хонандагон на танҳо мушкили шахсӣ ѐ оилавӣ, балки таҳдид ба 

амнияти миллию фарҳангии давлат мебошад. Аз ин рӯ, омӯзиши ҳамаҷонибаи омилҳои ин 

падида ва дарѐфти роҳҳои самарабахши баланд бардоштани маънавияти хонандагон амри зарурӣ 

аст. 

Зимнан, мо ба масъалаи омилҳои пайдоиши рафторҳои ғайриахлоқӣ, сабабҳои коҳиши 

маънавият ва нақши муассисаи таълимӣ дар ташаккули ҳисси ватандӯстӣ ва худшиносии миллии 

хонандагон таваҷҷуҳ мекунем. Мақсади асосӣ муайян намудани сабабҳои асосии паст шудани 

сатҳи ахлоқи хонандагон ва таҳлили илмию методии нақши мактаб дар баланд бардоштани 

маънавият ва тарбияи ватандӯстии онҳо мебошад. Аз нигоҳи донишмандони соҳа барои расидан 

ба ин мақсад вазифаҳои зерин муайян карда шудаанд: 

 1. Муайян кардани мафҳуми ахлоқ ва 

рафтор дар педагогика ва психологияи 

муосир. 

 2. Таҳлили омилҳои дохилӣ ва 

хориҷие, ки ба рафтори хонандагон таъсири 

манфӣ мерасонанд. 

 3. Нишон додани таъсири шабакаҳои 

иҷтимоӣ ва технологияҳои муосир ба 

ахлоқи ҷавонон. 

 4. Коркарди тавсияҳо ва методҳои 

самарабахш барои омӯзгорон ва волидон 

ҷиҳати ислоҳи рафтори хонандагон. 

 5. Муайян кардани нақш ва мақоми 

муассисаи таълимӣ дар таҳкими худшиносии миллӣ ва ватандӯстӣ. 

Мафҳуми «ахлоқ» (аз калимаи арабии «хулқ» гирифта шуда, маънояш сират ва табиат аст) 

дар илми педагогика ҳамчун маҷмуи меъѐрҳо, қоидаҳо ва принсипҳои рафтори инсон дар ҷомеа 

фаҳмида мешавад. Ахлоқ инъикоскунандаи муносибати инсон ба худаш, ба дигарон, ба меҳнат 

ва ба Ватан мебошад. Дар педагогикаи классикии тоҷику форс, ки бузургоне, чун Абуалӣ ибни 

Бахтовар 

ҲУКУМЗОДА – 

муовини директор оид 

ба  корҳои тарбия дар 

Литсейи давлатии 

«Ориѐно»-и  

шаҳри Бохтар 

Сино, Саъдии Шерозӣ, Носири Хусрав ва Аҳмади Дониш асосгузорони он ҳастанд, тарбияи 

ахлоқӣ ҳамеша дар ҷойи аввал меистад. 

Маънавият ҷузъи ахлоқ аст. Он ҷаҳони ботинии инсон, эътиқод, виҷдон ва арзишҳои 

олиеро, ки фаъолияти ӯро идора мекунанд, дар бар мегирад. Рафтор шакли берунаи зоҳиршавии 

ахлоқ ва маънавият аст. Рафтори хонанда натиҷаи таъсири мутақобилаи хислатҳои фардӣ ва 

муҳити иҷтимоӣ мебошад. Дар педагогикаи муосир рафтор ба ду гурӯҳи асосӣ ҷудо мешавад: 

 1. Рафтори нормативӣ (меъѐрӣ): Рафторе, ки ба қонунҳо, қоидаҳои мактаб ва меъѐрҳои 

умумибашарии ахлоқ мувофиқат мекунад. 

 2. Рафтори девиантӣ (ғайримеъѐрӣ): Рафторе, ки аз меъѐрҳои қабулшудаи ҷомеа дур шуда, 

хусусияти халалдоркунанда, дағалона ва баъзан ҷинояткорона мегирад. 

Тарбияи ахлоқӣ раванди мақсадноки ташаккули ҳиссиѐти ахлоқӣ, сифатҳои ҳамидаи 

инсонӣ ва одатҳои рафтори нек мебошад. 

Барои муайян кардани сатҳи ахлоқи хонандагон, педагогика ва психологияи мактабӣ аз як 

қатор меъѐрҳо истифода мебаранд. Ин меъѐрҳо имкон медиҳанд, ки ба дараҷаи ташаккули 

ахлоқии хонанда баҳо дода шавад: 

1. Муносибат ба калонсолон ва омӯзгорон: эҳтиром, риояи одоби муошират, иҷрои 

супоришҳо ва нигоҳ доштани субординатсия. 

2. Муносибат ба ҳамсолон (ҳамсинфон): дӯстӣ, кумаки мутақобила, набудани хушунат ва 

зӯроварӣ, таҳаммулпазирӣ. 

3. Муносибат ба хониш ва меҳнат: масъулиятшиносӣ, кӯшиш барои гирифтани дониш, 

риояи интизоми дарсӣ ва ҳифзи молу мулки мактаб. 

4. Муносибат ба худ: ростгӯӣ, хоксорӣ, риояи гигиенаи шахсӣ ва намуди зоҳирии 

озода. 

Сатҳи ахлоқро метавон ба се дараҷа ҷудо кард:  

1. Баланд (хонандаи намунавӣ ва фаъол). 

2. Миѐна (хонандае, ки гоҳо ба хатоҳо роҳ медиҳад, вале қобили ислоҳ аст). 

3. Паст (хонандаи беодоб, ки интизомро мунтазам вайрон мекунад). 

Паст шудани сатҳи ахлоқи хонандагон аксар вақт бо давраҳои буҳронии рушди 

психофизиологии онҳо алоқаманд аст. Махсусан, наврасӣ (синни 11-15-солагӣ) яке аз 

душвортарин давраҳо ба шумор меравад. Дар ин давра дар организми наврас тағйироти шадиди 

гормоналӣ ба амал меояд, ки боиси зудранҷӣ, таҷовузкорӣ (агрессия) ва ноустувории эҳсос 

мегардад. 

Аз нуқтаи назари психологӣ, сабабҳои рафтори манфии наврасон инҳоянд: 

1. Буҳрони худифодакунӣ: Наврас мехоҳад собит созад, ки ӯ аллакай калонсол аст. Агар ӯ 

роҳи дурусти нишон додани худро дар илм ѐ варзиш наѐбад, ба роҳҳои манфӣ, мисли кашидани 

сигор, истифодаи алфози қабеҳ ѐ дағаливу сарпечӣ аз супоришҳо рӯ меорад. 

2. Аксентуатсияи хислатҳо: Муболиға ва аз ҳад зиѐд зоҳир шудани баъзе хислатҳои 

хислати кӯдак (мисли гипертимӣ, депрессивӣ ѐ эҳсосӣ будан). 

3. Камбудиҳои диққат: Вақте ки кӯдак аз ҷониби волидон ва омӯзгорон диққати кофӣ 

намебинад, ӯ тавассути рафтори бад ва вайрон кардани интизом диққати атрофиѐнро ба худ ҷалб 

кардан мехоҳад. 

Нақши оила ва муҳити хонаводагӣ дар ташаккули рафтори ғайримеъѐрӣ. Оила 

аввалин ва муҳимтарин мактаби тарбияи кӯдак аст. Ҳамаи хислатҳои нек ва бад маҳз аз оила 

сарчашма мегиранд. Имрӯзҳо дар муҳити хонаводагӣ мушкилоти зиѐде мавҷуданд, ки ба ахлоқи 

хонандагон таъсири мустақими манфӣ мерасонанд: 

 1. Муҳоҷирати меҳнатии волидон: Ин яке аз мушкилоти ҷиддитарин дар ҷомеаи 

кунунии мо мебошад. Вақте ки падару модар ѐ яке аз онҳо дар муҳоҷират мебошанд, кӯдакон дар 

тарбияи бобою бибӣ ѐ дигар хешовандон мемонанд. Набудани назорати қатъии волидон ва 

норасоии меҳру муҳаббати падарию модарӣ боиси озодии аз ҳад зиѐд ва дур шудани кӯдак аз 

таълиму тарбия мегардад. 

 2. Оилаҳои ноустувор ва ҷудошавии никоҳҳо: Ҷанҷолу адоват дар оила, талоқ ва муҳити 

носолими психологӣ кӯдакро ба стресси доимӣ гирифтор мекунанд. Кӯдаконе, ки дар чунин 

оилаҳо калон мешаванд, нисбат ба ҷомеа хашмгин ва бераҳм мешаванд. 

 3. Гиперопека (парастории аз ҳад зиѐд) ѐ Гипоопека (беназоратӣ): Дар ҳолати аввал, 

волидон ҳамаи хоҳишҳои кӯдакро иҷро карда, ӯро худхоҳ (эгоист) ба воя мерасонанд. Дар ҳолати 

дуюм, кӯдак пурра ба ҳоли худ гузошта мешавад. 

Таъсири технологияҳои иттилоотӣ, шабакаҳои иҷтимоӣ ва ҷаҳонишавӣ. Асри XXI 

асри технология аст, аммо истифодаи нодурусти он ба яке аз омилҳои асосии таназзули ахлоқии 

хонандагон табдил ѐфтааст. Телефонҳои ҳушманд ва интернет ба кӯдакон имкон медиҳанд, ки ба 

ҳар гуна иттилооти зараровар дастрасӣ дошта бошанд. 

1. Таъсири бозиҳои компютерии хушунатбор: Бозиҳое, ки дар онҳо куштор, зӯроварӣ ва 

харобкорӣ тарғиб мешаванд, ҳисси раҳму шафқатро дар ниҳоди кӯдак мекушанд ва ӯро ба 

бераҳмӣ одат мекунонанд. 

2. Назорати суст дар шабакаҳои иҷтимоӣ: Шабакаҳои иҷтимоӣ ба мисли TikTok, 

Instagram, YouTube пур аз видеоҳое мебошанд, ки дар онҳо рафторҳои ғайриахлоқӣ, беҳурматӣ 

ба калонсолон ва тарзи ҳаѐти сабукфикрона ҳамчун «намунаи муваффақият» нишон дода 

мешаванд. Наврасон бо тақлид ба ин блогерон рафтори худро дигар мекунанд. 

3. Дашномҳои виртуалӣ: Муоширати беназорат дар гурӯҳҳои маҷозӣ (мессенҷерҳо) боиси 

паҳн шудани алфози қабеҳ ва таҳқири ҳамдигар гашта, ки ин баъдан ба муҳити реалӣ (мактаб) 

мегузарад. 

Мушкилоти иҷтимоӣ-иқтисодӣ ва таъсири муҳити атроф (кӯча). Муҳити иҷтимоии 

берун аз мактаб низ нақши муҳим дорад. Гузариши ҷомеа ба муносибатҳои бозаргонӣ боиси он 

гардид, ки баъзе хонандагон арзиши инсонро танҳо дар пулу мол ва бойигарӣ бинанд. Ин 

мафкураи маводгароӣ (материализм) боиси коҳиши арзишҳои маънавӣ мисли виҷдон, шараф ва 

инсонигарӣ мешавад. 

Таъсири «кӯча» ва гурӯҳҳои ғайрирасмии наврасон (ҷӯрабоз, маҳалгароӣ дар байни 

наврасон) аксар вақт сабаби ба ҷинояткорӣ, дуздӣ ва авбошӣ ҷалб шудани хонандагон мегардад. 

Дар ин гурӯҳҳо қонунҳои худии рафтор ҳукмфармо буда, онҳо комилан муқобили меъѐрҳои 

мактаб ва ҷомеа мебошанд. 

Такмили раванди таълиму тарбия дар мактаб ва ҳамкории он бо оила. Барои баланд 

бардоштани сатҳи ахлоқи хонандагон лозим аст, ки раванди тарбия дар мактаб аз усулҳои 

кӯҳнашудаи фармонфармоӣ ба усулҳои гуманистӣ ва ҳамкорӣ гузарад. 

1. Усули намунаи ибрат: Омӯзгор худаш бояд намунаи ахлоқи ҳамида, одоби муошират 

ва фарҳанг бошад. Кӯдак он чизеро, ки мебинад, такрор мекунад, на он чизеро, ки мешунавад. 

2. Мустаҳкам намудани се ниҳод: оила – ҷомеа – мактаб: Баргузор кардани маҷлисҳои 

волидони инфиродӣ ва тренингҳо дар мавзуъҳои психологияи оилавӣ. Волидон бояд дарк 

кунанд, ки масъулияти асосии тарбия ба дӯши онҳост. 

3. Ҷалби хонандагон ба маҳфилҳои фоиданок: Ташкили маҳфилҳои илмӣ, адабӣ, ҳунарӣ 

ва варзишӣ дар берун аз вақти дарс. Хонандае, ки вақти холии худро бо варзиш ѐ китобхонӣ 

мегузаронад, барои рафторҳои ношоиста вақт ва ҳавас нахоҳад дошт. 

Нақши психолог ва ходимони тарбия дар пешгирии ҳуқуқвайронкунӣ. Хидмати 

психологии мактабӣ бояд тақвият бахшида шавад. Психолог бояд корҳои амалиро ба роҳ монад: 

 1. Ташхиси барвақтӣ: Гузаронидани тестҳо ва пурсишҳо барои муайян кардани 

хонандагони дорои рафтори девиантӣ (ѐ девиатсионӣ рафторест, ки ба меъѐрҳои қабулшудаи 

ҷомеа, қонунҳо ва қоидаҳои ахлоқӣ мувофиқат намекунад ва аз онҳо берун мебарояд) ва 

хашмгин. 

 2. Тренингҳои идоракунии хашм: Омӯзонидани наврасон ба он ки чӣ тавр эҳсосоти 

худро идора кунанд ва мушкилотро бо роҳи осоишта, на бо ҷанг, ҳал намоянд. 

 3. Терапияи фардӣ: Суҳбатҳои махфӣ ва дӯстона бо «кӯдакони душвортарбия» бе паст 

задани шаъну шарафи онҳо. 

Мафҳумҳои ватандӯстӣ ва худшиносии миллӣ дар контексти сиѐсати давлатӣ – ватандӯстӣ 

(патриотизм), муҳаббати самимӣ ба Ватан, замин, забон, фарҳанг ва омода будан ба ҳифзи 

соҳибихтиѐрии давлат аст. Худшиносии миллӣ дарки амиқи мансубияти худ ба миллати муайян, 

донистани таърих, тамаддун ва ифтихор аз ниѐгони хеш мебошад. 

Дар шароити ҷаҳонишавӣ, ки хавфи аз байн рафтани фарҳангҳои миллӣ ва «диверсияҳои 

идеологӣ» мавҷуд аст, тарбияи ватандӯстӣ ба сипари асосии муҳофизатии давлат табдил меѐбад. 

Мактаб вазифадор аст, ки дар зеҳни хонандагон мафҳуми «Ватан муқаддас аст»-ро ҷой намояд. 

Ин раванд дар асоси Қонуни Ҷумҳурии Тоҷикистон «Дар бораи тарбияи ватандӯстии 

шаҳрвандон» амалӣ карда мешавад. 

Механизмҳои амалӣ намудани тарбияи ватандӯстӣ дар дарсҳо ва берун аз дарс. 

Муассисаи таълимӣ метавонад тавассути воситаҳои зерин тарбияи ватандӯстиро амалӣ созад: 

1. Истифодаи рамзҳои давлатӣ: Рӯзи дарсӣ бояд бо хондани Суруди миллӣ ва эҳтиром ба 

Парчам ва Нишони давлатӣ оғоз шавад. Ин амал дар руҳияи кӯдакон ҳисси ифтихори миллиро 

бедор мекунад. 

2. Ҳамгироии мавзуъҳо дар дарсҳо: Дар дарсҳои Таърихи халқи тоҷик, Забон ва адабиѐти 

тоҷик, Худшиносии миллӣ ва Тарбияи ахлоқ, омӯзгорон бояд корнамоиҳои қаҳрамонони миллат 

(Деваштич, Темурмалик, Восеъ) ва бузургон (устод Рӯдакӣ, Фирдавсӣ, Садриддин Айнӣ, 

Бобоҷон Ғафуров)-ро ба таври васеъ тарғиб кунанд. 

3. Чорабиниҳои беруназсинфӣ: Баргузор намудани озмунҳои «Шоҳномахонӣ», «Фурӯғи 

субҳи доноӣ китоб аст», «Тоҷикистон – Ватани азизи ман». Ташкили экскурсияҳо ба ҷойҳои 

таърихӣ (Қалъаи Ҳисор, Хуҷанд, Панҷакенти қадим) ва осорхонаҳо. 

 Омилҳои таърихию фарҳангӣ ҳамчун пойдевори худшиносии миллии насли наврас. 

Худшиносии миллӣ вақте ташаккул меѐбад, ки хонанда аз гузаштаи бузурги миллати худ 

бохабар бошад. Китоби «Тоҷикон»-и академик Бобоҷон Ғафуров бояд китоби рӯимизии ҳар як 

хонанда гардад. Хонандагон бояд дарк кунанд, ки тоҷикон миллати соҳибтамаддун, шаҳрсоз, 

китобдор ва сулҳпарваранд. 

Муассисаи таълимӣ бояд ба хонандагон фаҳмонад, ки худшиносии миллӣ рад кардани 

фарҳангҳои дигар нест, балки эҳтиром ба фарҳанги худ ва ҳифзи он аз унсурҳои бегона (мисли 

либоспӯшии бегона, расму оинҳои маҳалгароѐна ва ифротгароӣ) мебошад. 

Хулоса, таҳқиқ ва таҳлили ҳамаҷонибаи мавзуи зикршуда моро ба хулосаҳои зерин меорад: 

 1. Паст шудани сатҳи ахлоқи хонандагон як раванди бисѐрҷабҳа буда, аз омилҳои 

психологӣ (буҳронҳои синнусолӣ), оилавӣ (беназоратӣ ва муҳоҷирати волидон) ва технологӣ 

(таъсири манфии интернет ва шабакаҳои иҷтимоӣ) сарчашма мегирад. 

 2. Барои баланд бардоштани сатҳи ахлоқи хонандагон, танҳо чораҳои ҷазодиҳӣ ѐ танбеҳ 

додан кифоя нест. Лозим аст, ки раванди таълиму тарбия инсонпарварона гардонида шуда, 

ҳамкории зич ва воқеии мактаб бо оила таъмин карда шавад. Қонуни Ҷумҳурии Тоҷикистон «Дар 

бораи масъулият барои таълиму тарбияи кӯдак» бояд ҳамчун роҳнамои асосии ин ҳамкорӣ 

хидмат кунад. 

 3. Нақши муассисаи таълимӣ дар шароити муосир на танҳо додани донишҳои илмӣ, балки 

сохтани «шаҳрванди ватандӯст» ва «худшинос» мебошад. Тарбияи ватандӯстӣ ва худшиносии 

миллӣ сипари боэътимодест, ки насли наврасро аз таъсири гурӯҳҳои тундрав, экстремистӣ ва 

фарҳангҳои бегона ҳифз менамояд. 

 4. Истифодаи дурусти мероси таърихию фарҳангии халқи тоҷик, тарғиби корнамоиҳои 

қаҳрамонони Тоҷикистон ва ҷалби фаъоли хонандагон ба корҳои ҷамъиятиву маҳфилҳои эҷодӣ 

метавонад сатҳи маънавият ва интизоми онҳоро ба таври куллӣ беҳтар созад. 

Мактаб, оила ва ҷомеа якҷо метавонанд насли солим, боахлоқ ва ватандӯстро ба воя 

расонанд, зеро маҳз чунин насл ояндаи дурахшони Тоҷикистони соҳибистиқлолро таъмин 

хоҳанд кард.  

 ТАВСИЯ 
 

 

 МОҲИЯТИ НАҚШАИ КОРӢ 

БАРОИ РАВОНШИНОСИ МАКТАБ 
 

 Ба роҳ мондани фаъолияти равоншиноси мактаб дар 

он зоҳир меѐбад, ки ӯ дар ҷараѐни нигоҳдорӣ ва ҳифзи 

ҳолати равонии хонандагон, расондани ѐрӣ ва дастгирии 

мактаббачагоне, ки дар рафти таълиму тарбия ва 

ташаккули шахсияташон ба мушкилиҳо дучор омадаанд, 

саҳми худро мегузорад. 

 
Барои ташкил ва ба кори равоншиносии мактаб ҷалб намудани 

мутахассисон чораҳои зиѐд андешида мешаванд. Дуруст аст, ки дар 
ин ҷода дар қатори муваффақиятҳо, як қатор мушкилӣ низ мавҷуданд. Пеш аз ҳама, мушкилӣ дар 
набудан ва пайдо намудани равоншиносони соҳибихтисос мебошад, зеро то солҳои охир дар 
кишварамон мутахассисони мазкур тайѐр карда намешуданд. Аз соли 1994 инҷониб дар назди 
кафедраи равоншиносии ДМТ ихтисоси равоншинос ба фаъолият оғоз намуд, ки 25 нафарро дар 
як сол тайѐр мекард. Албатта, ин шумора барои таъмин намудани талаботи ҷумҳурӣ (5 ҳазор 
равоншиноси мактабӣ), кифоягӣ намекунад. Бинобар ин, солҳои охир шумораи донишгоҳ ва 
донишкадаҳое, ки мутахассисони соҳаро тайѐр мекунанд, бештар гардиданд. Новобаста аз ин, 
талабот ба равоншиноси мактабӣ қонеъкунанда нест. Бо мақсади таъмин кардани муассисаҳои 
таҳсилоти миѐнаи мактабӣ бо равоншинос зарурат пайдо шуд, ки муаллимони ботаҷрибаи 
ихтисосҳои дигари педагогӣ ба кор ҷалб карда шаванд. Ин иқдом, яъне, ҷалби муаллимони 
ботаҷрибаи ихтисосҳои дигари педагогӣ ҳамчун равоншиноси мактабӣ тарафҳои мусбат ва 
манфии худро дорад. Тарафи мусбат дар он зоҳир меѐбад, ки чунин муаллимон бо фаъолияти кор 
дар муассисаҳои таҳсилоти миѐнаи мактабӣ шиносоӣ доранд. Тарафи манфӣ ҳамин буд, ки онҳо 
намедонистанд, ин вазифаро чӣ тавр иҷро намоянд. Мушкилии дигар ва асосии ташкили кори 
равоншиноси мактабӣ барои муаллимони ботаҷрибаи ихтисосҳои дигари педагогӣ ҳамин буд, ки 
онҳо ҷиҳати тартиб додани нақшаи корӣ барои ҳафта, моҳ ва соли хониш мушкилӣ мекашиданд. 

Ҳар як равоншиноси мактабиро мебояд вазифаҳои зеринро дар муассисаҳои таҳсилоти 
миѐнаи мактабӣ ба анҷом расонад: 

- роҳбарии равоншиносӣ-педагогӣ ба хонандагони душвортарбия;  
- гузарондани корҳои фаҳмондадиҳӣ дар асоси натиҷаи тести иҷтимоӣ-равоншиносӣ;  
- роҳбарӣ бо волидон оид ба маърифати равоншиносӣ дар масъалаҳои таълим, тарбия ва 

муносибату муошират бо мактаббачаҳо;  
- ташкили корҳои фаҳмондадиҳӣ оид ба дур 

кардани стресс аз имтиҳонҳои хатм аз мафкураи 
хонандагон ва бомуваффақият супоридани имти-
ҳонҳо;  

- ташкили гурӯҳҳои инкишофдиҳӣ барои 
хонандагони синфҳои 1-4, ки ҷиҳати азхудкунии 
барномаҳои таълимӣ мушкилӣ мекашанд;  

- корбарӣ бо хонандагон, волидон ва омӯз-
горон дар самти маърифати равоншиносӣ;  

- ташкили кор бо омӯзгорон оид ба муайян 
намудан ва пешгирии паҳлуҳои хислатҳои манфии 
хонандагон;  

- муайян кардани бачагони лаѐқатманд ва инкишофи қобилияти онҳо. 
Бо мақсади амалӣ намудани ин вазифаҳо равоншиноси мактабӣ мебояд аз чунин фаъолиятҳо 

истифода барад: ташхиси равоншиносӣ; машварати равоншиносӣ; кори пешгирӣ ва инкишофдиҳӣ; 
маърифати равоншиносӣ (баромад ва семинарҳо); кори ташкилӣ-методӣ (таҳлили равоншиносии дарсу 
машғулиятҳо). 

Нодир АМОНОВ – 

 номзади илмҳои 

педагогӣ,  

дотсенти кафедраи 

психологияи ДМТ 

Бо мақсади пурсамар гардондани кори равоншиноси мактабӣ зарурат меояд, ки ин фаъолияту 
вазифаҳоро ба эътибор гирифта, нақшаи солонаи худро тартиб диҳад. Барои намуна як намуди васеи 
нақшаи солонаи равоншиноси мактабӣ пешниҳод карда мешавад. Ҳар як равоншинос метавонад дар 
асоси он  нақшаи мушаххаси худро тартиб диҳад. Нақшаи мазкур имкон медиҳад, ки равоншиносони 
мактабӣ вазифа ва роҳҳои амалӣ намудани онро дуруст дарк карда, мувофиқи талабот ва дастовардҳои 
илми равоншиносӣ амал намоянд. 

 
НАҚШАИ НАМУНАВИИ СОЛОНАИ РАВОНШИНОСИ МАКТАБӢ 

№ Номгӯи фаъолият 
Ҳолати иҷрои 

кор 
Муҳлати 

иҷро 
Натиҷаи пешбинишуда 

1. 

Ташкили машварат бо роҳбарони 
синф ва омӯзгорон дар самти 
банақшагирии корҳои равоншиносӣ 

Ҷаласаҳои 
иттиҳодияҳои 
методӣ 

Сентябр Ба маълумоти омӯзгорон 
расондани самтҳои 
асосии талаботи 
равоншиносӣ 

2. 
Тартиб додани нақшаи корӣ барои 
соли таҳсили 20...-20... 

Равоншиноси 
мактабӣ 

Сентябр Истифода аз 
дастовардҳои пешқадами 
илми психология 

3. 

Ташкил ва баргузории баромадҳо: 
1. Равиши давраи мутобиқшавӣ дар 
синфи якум. 
2. Мутобиқшавии синфҳои 5 ба 
таҳсил. 
3. Чораандешӣ нисбат ба рафтор ва 
муоширати байниҳамдигарии 
мактаббачаҳо 

Маҷлисҳои 
падару модарон 

Сентябр – 
январ 

Ба маълумоти омӯзгорон 
расондани натиҷаи 
ташхис 

4. 

Ташкил ва баргузории баромадҳо: 
1. Тайѐрии равонии оила ба 
мактабравии кӯдак ба мактаб. 
2. Дастгирии равонии волидони 
хатмкунандагон. 
3. Чораандешӣ ва пешгирии рафтори 
наврасоне, ки дар гуфтор, рафтор ва 
мулоҳизаронияшон аломатҳои 
худкушӣ мушоҳида мешавад. 

Шурои педагогӣ, 
равоншинос 

Октябр – 
март 

Баланд бардоштани 
савияи дониши 
равоншиносии волидон 

5. 

Пешгирии равонӣ аз стресс ва 
изтироби давраи аттестатсияи 
хатмкунандагон 

Соатҳои тарбиявӣ 
дар синфи 9-11. 
Машғулиятҳои 
гурӯҳӣ ва 
инфиродӣ 

Декабр –
март 

Муътадил намудани 
ҳолати стресс ва 
изтироби пеш аз 
аттестатсияи хатм, 
мустаҳкам кардани 
боварӣ ба худ 

6. 

Мутобиқшавии хонандагони синфи 
якум ба ҷараѐни таҳсил ва муҳити 
мактабӣ 

Соатҳои тарбиявӣ 
дар синфи якум 

Сентябр Ташаккули муносибати 
мусбат нисбат ба мактаб, 
муҳити синф, инкишофи 
боварӣ ба худ 

7. 

Мутобиқшавии хонандагони синфи 5 
ба таҳсил дар шароити нави таҳсил 

Соатҳои тарбиявӣ 
дар синфи панҷум 

Сентябр Ташаккули муносибати 
мусбат нисбат ба мактаб, 
муҳити синф, инкишофи 
боварӣ ба худ 

8. 

Мутобиқшавии хонандагони синфи 10 
ба таҳсил дар шароити нави таҳсил 

Соатҳои тарбиявӣ 
дар синфи даҳум 

Сентябр Ташаккули муносибати 
мусбат нисбатат мактаб, 
муҳити синф, инкишофи 
боварӣ ба худ 

9. 

Такмили дониши равоншиносии 
роҳбарони синф ва сайқал додани 
қобилияти онҳо дар роҳбарӣ ба синф 

Таълими гурӯҳӣ, 
семинарҳои 
методӣ 

Дар 
давоми 
соли 
таҳсил 

Баланд бардоштани 
савияи дониш, маҳорат 
ва малакаи роҳбарии 
онҳо 

10 

Омӯхтани ҳуҷҷатҳои расмии дар соҳаи 
маориф амалкунанда –Қонуни 
Чумҳурии Тоҷикистон «Дар бораи 
маориф», Стандарти давлатии 
таҳсилоти миѐнаи умумӣ, Консепсияи 

Равоншинос, 
омӯзиши 
мустақилона 

Дар 
давоми 
сол  

Бо мақсади баланд 
бардоштани савияи 
дониш, маҳорат ва 
малакаҳои касбии 
равоншинос, ҷойнишини 

миллии тарбия, ҳуҷҷатҳои меъѐрию 
ҳуқуқии соҳаи маориф ва дар заминаи 
онҳо ташкил кардани корҳои 
равоншиноси мактабӣ 

директор оид ба корҳои 
тарбия 

11 

Ташхиси хусусиятҳои шахсияти 
хонандагон ва дар ин замина ба ҳисоб 
гирифтани фикру андешаҳои 
омӯзгорон бо мақсади таҳияи дурусти 
чорабиниҳои тарбиявӣ дар муассиса 

Корбарӣ бо 
коллективи 
омӯзгорон 

Дар 
давоми 
сол 

Муайян намудани 
хусусиятҳои 
равоншиносии 
хонандагон ва интихоби 
роҳҳои самаранокии 
таълим ва тарбия 

12 

Рафти фаъолияти роҳбарони синф 
нисбат ба ташкили корҳои 
равоншиносӣ дар синфҳои 1-4 ва 5-11 

Ҳисоботи 
роҳбарони синф 

Моҳе як 
маротиба 

Огоҳ гаштан аз рафти 
корбарии роҳбарони 
синф оид ба ташкили 
корҳои равоншиносӣ 

13 

Кор бо хонандагоне, ки дар муассиса 
ба қоидаҳои талабагӣ риоя намекунанд 
(дарсшиканӣ, беинтизомӣ ва 
расонидани зарари моддӣ ба муассиса) 

Ташкили корҳои 
гурӯҳӣ ва 
инфиродӣ 

Тибқи 
муро-
ҷиати 
маъ-
мурият 

Дар хонандагон сайқал 
додани рафтори ҳамида 
ва нигоҳ доштани 
моликияти муассиса 

14 

Ташкили соатҳои тарбиявӣ доир ба 
фароҳам овардани муҳити солими 
равоншиносӣ дар синф 

Кори 
гурӯҳӣ 

Дар 
давоми 
сол 

Дар хонандагон сайқал 
додани муносибати 
мусбат ва муоширати 
созанда 

15 

Кор бо хонандагоне, ки дар рафтори 
онҳо аломатҳои худкушӣ мушоҳида 
мешавад. 

Машварати 
равоншиносӣ, 
соатҳои тарбиявӣ 

Дар 
давоми 
сол 

Ташаккули муносибати 
мусбат ба ҳаѐт ва беҳтар 
кардани мавқеи шахс дар 
ҷомеа 

16 

Ташкили корҳои фаҳмондадиҳӣ ва 
пешгирии ҳолати стресс дар 
омӯзгорон 

Машварат ва 
семинарҳои 
равоншиносӣ 

Ноябр Такмил ва вусъат додани 
ҳиссиѐти меҳнатдӯстӣ ва 
ташаккули 
таҳаммулпазирӣ 

17 

Ҳамкорӣ бо мақомоти худидоракунии 
хонандагон, созмони хонандагон, ҷалб 
кардани онҳо ба корҳои муҳофизати 
солимии хонандагон 

Корҳои гурӯҳӣ бо 
хонандагон 

Дар 
давоми 
сол 

Сайқал додани 
малакаҳои худидоракунӣ 
ва нигаҳдории саломатии 
хонандагон 

18 

Муътадил нигоҳ доштани муҳити 
корӣ дар муассиса: ташкилу таъмини 
рафоқат, ҳурмату эҳтиром ва 
таҳаммулпазирӣ дар байни 
омӯзгорону хонандагон 

Кори гурӯҳӣ бо 
омӯзгорон. 
Соатҳои тарбиявӣ 

Дар 
давоми 
сол 

Оид ба таъмини 
муносибатҳои рафоқат, 
ҳурмату эҳтиром, 
таҳаммулпазирӣ корҳои 
фаҳмондадиҳиро пурзӯр 
кардан 

19 

Тибқи талаботи Оинномаи муассиса 
андешидани тадбирҳо нисбат ба 
хонандагоне, ки ҷараѐни таълиму 
тарбияро вайрон месозанд. 

Кор бо роҳбарони 
синҳо, амали 
инфиродӣ 

Дар 
давоми 
соли 
таҳсил 

Дар хонандагон такмил 
додани меъѐрҳои ахлоқи 
ҳамида ва эҳтироми 
муносибатҳои ҷамъиятӣ 

20 

Ташкили чорабинии дастурдиҳӣ бо 
роҳбарони синфҳо ва омӯзгорони 
синфҳои ибтидоӣ дар мавзуи 
«Банақшагирии корҳои тарбиявӣ аз 
рӯи хусусиятҳои фардӣ, синнусолӣ ва 
мизоҷи хонандагон». 

Кори 
гурӯҳӣ бо 
роҳбарони синф 

Моҳи 
ноябри  

Донишҳои равоншиносӣ 
ва физиологии 
омӯзгоронро сайқал 
додан 

21 
Омӯхтани таҷрибаи беҳтарини кор бо 
хонандагони сустхон 

Иштирок ба 
дарсҳои 
омӯзгорон 

Дар 
давоми 
сол 

Ташкили машғулиятҳои 
иловагӣ бо хонандагони 
сустхон 

22 
Мустаҳкам намудани алоқаи доимӣ бо 
волидон ва омӯхтани таҷрибаи хуби 
оилаҳои пешқадам 

Кор бо волидон Мунтазам Тарғиби муносибатҳои 
созандаи волидон ва 
фарзандон 

КОРҲО ДАР САМТИ ТАШХИСИ РАВОНШИНОСӢ 

23 
Ташхиси омодагии кӯдакон ба синфи 
якум 

Омӯзиши 
инфиродии 
хонандагони 

Сентябр Муайян намудани сатҳи 
омодагии кӯдак ба 
мактаб, қайди муаммоҳо 

синфи якум 
дар иштироки 
волидон 

ва тавсияҳо ба волидон 

24 
Омӯзиши мутобиқшавӣ ва рафтори 
хонандагони синфи якум ба мактаб 

Ташхиси 
гурӯҳӣ 

Декабр Муайян намудани сатҳи 
мутобиқати хонандагони 
синфи якум ба таҳсил 

25 

Омӯзиши сатҳи донишандӯзии 
хонандагоне, ки ба меъѐрҳои қоидаҳои 
талабагӣ ҷавобгӯ нестанд (бо дархости 
маъмурият, омӯзгорон ва волидон) 

Ташхиси 
инфиродии 
хонандаҳои 
синфи 1-11 

Дар давоми 
сол 

Муайян намудани сатҳи 
донишандӯзии 
хонандагон 

26 

Омӯхтани сабаб ва асоси рафтори 
ғайримеъѐрии қоидаҳои талабагии 
хонандагон 

Ташхиси 
инфиродии 
хонандаҳои 
синфи 1-11 

Дар давоми 
сол 

Муайян намудани сатҳи 
инкишофи дониши 
хонандагон 

27 

Омӯзиши мутобиқшавии хонандагони 
синфи 5 ва зинаи дуюми таҳсил 

Ташхиси 
гурӯҳии 
хонандагони 
синфи 5 

Октябр Муайян намудани 
муносибат ба ҷараѐни 
таълим, мушкилоту 
муаммо, навовариҳо 

28 

Омӯзиши стресси хонандагони 
хатмкунанда дар давраи пеш аз 
аттестатсия 

Ташхиси 
гурӯҳӣ дар 
синфҳои 9-11 

Март Муайян намудани 
дараҷаи стресси 
хонандагон ва баҳодиҳӣ 
аз ҷиҳати равоншиносӣ 

29 

Омӯзиши ҷараѐни мутобиқшавии синфи 
10 ба зинаи сеюми таҳсил 

Ташхиси 
гурӯҳӣ дар 
синфи 10 

Охири 
сентябр 

Муайян намудани 
дараҷаи стресс ва 
изтироби хонандагон бо 
мақсади баҳодиҳӣ аз 
ҷиҳати равоншиносӣ 

30 

Ташхиси мутобиқшавии кӯдакон ба 
таълим (мушоҳидаи дарс, ташхиси 
фардӣ, кор бо омӯзгор ва волидон), 
муносибатҳои шахсӣ, азхуднамудани 
барномаи таълимии хонандагони синфи 
якум 

Ташхиси 
гурӯҳӣ ва 
фардӣ 

Октябр Муайян намудани сатҳи 
донишандӯзии 
хонандагон ва дарки 
муоширати байнишахсӣ 

КОРҲО ДАР САМТИ ИСЛОҲПАЗИРӢ ВА ИНКИШОФДИҲӢ 

31 

Машғулиятҳои гурӯҳӣ-инкишофдиҳӣ. 
Иҷрои барномаи «Инкишофи фазои 
ҷаҳонфаҳмӣ» (фикрронии мантиқӣ) бо 
хонандагоне, ки дар ҷараѐни 
донишандӯзӣ ба душвориҳо дучор 
меоянд ва ба рафтори ҳамида ҷавобгӯ 
нестанд (синфҳои 2-4). 

Машғулиятҳо
и гурӯҳӣ бо 
хонандагони 
синфҳои 2-4 

Октябр 
апрели  

Инкишофи фазои 
донишандӯзӣ 

32 

Баргузории машғулиятҳо бо 
хонандагони боистеъдод оид ба рушди 
зеҳнӣ, эҷодӣ ва тарзи ҳаѐти солим 

Машғулиятҳо
и фардӣ 

Дар давоми 
сол 

Баланд бардоштани 
ҳиссиѐти 
масъулиятшиносӣ дар 
таълим. Инкишофи шахс 

33 

Ташкили машваратҳо бо омӯзгорон дар 
мавзуъҳои: Муаммо ва мушкилиҳо дар 
зинаи якуми таҳсил. Хусусиятҳои 
давраи гузариши наврасон. Муаммоҳои 
муносибатҳои байнишахсии наврасон 
ва волидон 

Машғулият-
ҳои гурӯҳӣ 

Ноябр – 
апрел 

Такмил додани савияи 
дониши омӯзгорон оид 
ба ҳаллу фасл намудани 
муаммоҳои таҳсил ва 
тарбияи хонандагон 

34 

Корбарӣ бо хонандагони «гурӯҳи 
хатарнок». Ба меъѐрҳои равонӣ мутобиқ 
гардондани онҳо 

Машғулият-
ҳои 
равоншиносӣ - 
фардӣ 

Дар давоми 
сол 

Баланд бардоштани 
ҳиссиѐти масъулиятши-
носӣ ба таҳсил. 
Инкишофи шахс. 

35 

Корбарӣ аз болои бартараф кардани 
стресси хатмкунандагон дар давраи пеш 
аз аттестатсия 

Машғулият-
ҳои равонши-
носии гурӯҳӣ 
ва фардӣ 

Декабр – 
майи 

Бартараф кардани стресс, 
устувор намудани боварӣ 
ба қувваи худ 

36 
Вусъат додани кор бо кӯдакони 
душвортарбия 

Кори фардӣ - 
равоншиносӣ 

Дар давоми 
сол 

Тарбияи шахси комил 

ТАВСИЯҲОИ РАВОНШИНОСӢ 

37 
Тавсияҳои омӯзгорон оид ба 
масъалаҳои умдаи таълим ва тарбияи 
насли наврас 

 
 
 
 
Тавсияҳои 
инфиродӣ 

Душанбе 
соати 
10.00-14.00 
Чоршанбе 
соати 
10.00-15.00 
Панҷшанбе 
соати 
10.00-14.00 
Ҷумъа 
соати 
10.00-15.00 

Муҳокимаи ҷиҳатҳои 
мусбат ва манфии талаба 

38 

Тавсияҳо ба волидон оид ба масъалаҳои 
таълиму тарбия ва мушкилоту 
муаммоҳои дар ин ҷода ҷойдошта 

Расонидани ѐрии амалӣ 
дар муаммоҳое, ки дар 
ҷараѐни таълиму тарбия 
дучор меоянд 

39 

 Баланд бардоштани 
худшиносии насли 
наврас 

КОРҲО ДАР САМТИ ТАШКИЛӢ - МЕТОДӢ 

40 

Худомӯзӣ. Омӯхтани адабиѐти иловагӣ 
дар мавзуъҳои: 
- тарбияи хонанда бо назардошти 
хислатҳояш; 
- хусусиятҳои инкишофи наврасон; 
- пешгирии рафтори худкушӣ. 

Равон-шинос Сентябр – 
декабр 

Ҷиҳатҳои равоншиносӣ-
физиологии насли 
наврасро омӯхтан 

41 

1) Тайѐр кардани мавод барои гузарондани ташхисҳои тадқиқотӣ, маҷлисҳои волидон, тайѐр 
намудани баромадҳо дар Шурои омӯзгорон. 
2) Ташкил ва гузарондани семинарҳо, машғулиятҳо. Тавсияҳо. 
3) Тайѐр кардани тавсияҳои методӣ барои волидон аз рӯи натиҷаи ташхиси хонанда. 
4) Омӯхтан ва ба расмият даровардани натиҷаҳои ташхис. 
5) Додани тавсияҳо ба омӯзгорон. 

42 

Соати тарбиявӣ: «Вақти ман». Роҳбарони 
синфҳои  
9-11 

Сентябр  Мақсаднок ва самаранок 
вақти худро истифода 
кардан. Муносибат ва 
ақидаи худро нисбат ба 
тайѐр ба дарсҳо ифода 
намояд. 

43 

Соати тарбиявӣ: «Дар ҷараѐни таълим 
бо кадом роҳ ва усул бояд мушкилиҳои 
ҷойдоштаро пешгирӣ кард?» 

Синфҳои  
9-11 

Октябр Хонандагон бо роҳу 
усулҳои бартараф 
кардани мушкилиҳо дар 
ҷараѐни таълим шинос 
мешаванд. 

44 

Соати тарбиявӣ: «Инкишофи ҳиссиѐти 
худбоварӣ, такмили лаѐқати худшиносӣ 
ва инкишофи шахс». 

Роҳбарони 
синфҳои  
7-11 

Март Хонандагон хусусиятҳои 
синну соли наврасиро 
дарк мекунанд. 
Қадршиносии хислатҳои 
хуби одамро меомӯзанд. 

45 

Машваратҳои инфиродӣ бо 
хонандагоне, ки дар ҳолати афсурдагӣ 
қарор доранд. 

Тибқи 
дархости 
роҳбарони 
синф ва 
волидон 

Дар давоми 
сол 

Расондани ѐрии амалӣ 
дар пешгирии ҳиссиѐти 
манфии хонандагон 

46 

Ташкили баромадҳо дар маҷлиси 
волидон дар мавзуи «Сабабҳои 
ҳиссиѐти манфии насли наврас, роҳ ва 
усулҳои бартараф намудани онҳо аз 
тарафи волидон» 

Дар 
маҷлисҳои 
волидон 

Сентябр – 
декабр 

Волидон роҳ ва усулҳои 
расонидани ѐрии амалӣ 
дар пешгирии 
мушкилоти таълимро 
меомӯзанд 

47 

Соати тарбиявии ҷамъбастӣ дар мавзуи 
«Рафтору амалҳои хонанда дар ҳолати 
афсурдагӣ» 

Соатҳои 
тарбиявӣ дар 
синфҳои  
7-11 

Апрел – 
май 

Хонандагон дар 
марҳалаи сахти ҳолати 
афсурдагӣ чӣ гуна амал 
карданро меомӯзанд. 

 ЗАБОНДОНӢ 
 

 

 ТЕХНОЛОГИЯИ РАҚАМӢ ДАР 

ТАҲИЯИ МАВОДИ ТАЪЛИМИИ 

ЗАБОНИ ҶОПОНӢ 

 
 Дар замони ҷаҳонишавӣ ва рушди босуръати 

технология, омӯзиши забонҳои хориҷӣ ба яке аз воситаҳои 

муҳимми дастрасӣ ба илму техника ва фарҳанг табдил 

ѐфтааст. Дар ин росто, забони ҷопонӣ мақоми хоса дорад. 

Имрӯз Ҷопон яке аз кишварҳои дорои иқтидори бузурги 

технологӣ, иқтисодӣ ва илмии ҷаҳон мебошад. 
 

Омӯзиши забони ҷопонӣ дар замони муосир ба яке аз равандҳои 

муҳимми рушди илмӣ, фархангӣ ва иқтисодии ҷомеа табдил ѐфтааст. 

Бо рушди технология, ҷаҳонишавии иқтисод ва ҳамкориҳои 

байнидавлатӣ аҳаммияти ин забон торафт меафзояд. Забони ҷопонӣ 

имрӯз ҳамчун забони илм, технология, тиҷорат ва фарҳангӣ ҷаҳонӣ шинохта шудааст. Дар 

замони муосир Ҷопон барои ҷавонони олам, аз ҷумла, кишварҳои Осиѐ, барномаҳои гуногуни 

таълимӣ пешниҳод мекунад. Донистани забони ҷопонӣ имкони гирифтани бурсияҳои давлатӣ ва 

таҳсил дар донишгоҳҳои машҳури Ҷопонро фароҳам меоранд. Барномаҳои MEXT, JICA, 

Monbukagakusho ва курсҳои байналмилалӣ барои донишҷӯѐни фаъол имконоти калони рушди 

илмӣ медиҳанд. 

 Ширкатҳои ҷопонӣ дар соҳаҳои саноат ва истеҳсолот, тиҷорат ва молия, IT ва 

робототехника, сайѐҳӣ ва хидматрасонӣ, тарҷумон ва омӯзгорӣ мутахасисони соҳибзабонро 

дастгирӣ мекунанд.  

 Раванди омӯзиши забонҳо дар асрҳои XXI бо рушди технологияи иттилоотӣ ва 

иртибототии тағйирѐфта, усулҳои анъанавӣ тадриҷан ба системаҳои инноватсионӣ табдил 

меѐбанд. Имрӯз тадбиқи технологияҳои рақамӣ дар таълими забонҳо яке аз талаботи муҳимми 

замон буда, барои баланд бардоштани сифати омӯзишӣ ва самарнокии раванди таълимӣ нақши 

нарзаррас дорад. Ҷаҳонишавии рушди иқтисоди рақамӣ ва тағйирѐбии муҳити иттилоотӣ нишон 

медиҳад, ки омӯзиши забонҳо бояд ба стандартҳои ҷаҳонӣ мутобиқ бошанд. Барои тавсеаи 

тафаккур, тавоноии коммуникатсионӣ ва мутобиқшавӣ ба бозори ҷаҳонии меҳнат, ҷалби 

технологияи рақамӣ ба таълим зарур мебошад. Технологияи рақамӣ имконият медиҳад, ки 

хонандагон ва донишҷӯѐн ба 

манбаъҳои зерин дастрасӣ пайдо 

кунанд:  

- китобҳои электронии ҷаҳо-

нӣ; 

- маводди таълимии муосир;  

- платформаҳои омӯзиши он-

лайн (Duolingo, Coursera, Memrise, 

Khan Academy). 

 Таълими фардӣ ва инте-

рактивӣ 
Яке аз бартариҳои муҳимми технологияи рақамӣ имкони таълими инфиродӣ мебошад. Ба 

воситаи барномаҳо ва системаҳои интеллектуалӣ омӯзгор метавонад: 

 - сатҳи донишро муайян кунад; 

 - барномаи махсус таҳия намояд; 

Мавлуда  

РАСУЛОВА – 

магистранти соли 

якуми Донишгоҳи 

байналмилалии  

забонҳои хориҷии 

Тоҷикистон  

ба номи С. Улуғзода 

 - таҳлил ва ислоҳ кунад; 

 - раванди таълимро назорат созад. 

 Платформаҳои интерактивӣ муносибати донишҷӯѐнро ба омӯзиш фаъол ва завқи 

омӯзишро зиѐд мекунанд. 

 Технологияи имконӣ 

 - назорати пешрафт; 

 - ҳифзи маълумот;  

 - санҷишҳои онлайн; 

 - таҳлили хатоиҳоро фароҳам меорад. Донишҷӯ метавонад худаш маводди таълимиро 

интихоб, суръати омӯзишро танзим ва раванди такмили донишро назорат кунад.  

 Асосҳои назариявии омӯзиши забон ва технология 

Омӯзиши забонҳои хориҷӣ яке аз самтҳои муҳимми илми педагогика ва забоншиносӣ буда, 

ба рушди тафаккур, ҷаҳонбинӣ ва имконоти коммуникатсионии шахс мусоидат мекунад. Барои 

таъмини самти баланди омӯзиш ва ба даст овардани натиҷаҳои самаранок, такя ба пояҳои 

методологии муосир зарур аст. Пояҳои метадологӣ маҷмуи принсипҳо, назарияҳо, рӯйкардҳо ва 

усулҳоеро дар бар мегиранд, ки раванд ва мундариҷаи омӯзиши забонро муайян менамоянд. 

1. Принсипҳои методологии омӯзиши забон 

Принсипҳои асосӣ, ки дар таълими забонҳои хориҷӣ риоя карда мешаванд, инҳоянд: 

 - Принсипи коммуникативӣ – таълим ба муоширати зинда, амалӣ ва фаъолияти гуфторӣ 

нигаронида мешавад.  

 - Принсипи фаҳмишу дарк ва дастрасӣ – мавод ба самти дониш ва имконоти омӯзанда 

мувофиқ мегардад. 

 - Принсипи интихоб – интихоби луғат, грамматика ва маводди мувофиқ ба ҳадафи таълим.  

- Принсипи фаъолиятнокӣ – ҷалби фаъоли донишҷӯ ба раванди омӯзиш. 

- Принсипи пайвастагӣ ва пайдарҳамӣ – гузориши марҳалавӣ аз сода ба мураккаб. 

 - Принсипи инфиродӣ ва дифференсиалӣ – ба ҳар донишҷӯ муносибати инфиродиро бояд 

ба роҳ монд. 

2. Назарияҳо ва равишҳои методологӣ  

 Таҳқиқотҳои илмӣ дар омӯзиши забон чанд равиши асосиро муайян кардаанд:  

а) Равиши грамматикӣ-тарҷумавӣ 

- такя ба қоидаҳои грамматика;  

- тарҷума; 

- такрор. 

в) Равиши шунавоӣ – гуфторӣ (аудиолингвиалӣ) 

- омӯзиш тавассути шунидан ва гуфтани ибораҳои омода; 

- такрори моделҳо. 

с) Равиши коммуникативӣ  

- омӯзиш тавассути муошират;  

- истифодаи ҷумлабандӣ дар ҳолатҳои вокеӣ. 

д) Равиши интерактивӣ 

- кор дар гуруҳҳо, бозиҳои таълимӣ, баҳсҳо.  

е) Равиш тавассути технология  

- дастгирии донишомӯзӣ тавассути воситаҳои рақамӣ, интернет-платформаҳо, барномаҳои 

онлайн. 

3. Усулҳои асосии таълим  

- муаррифӣ ва шарҳи грамматика;  

- машқҳои шунавоӣ (listening);  

- муколама ва суҳбат (speaking); 

- хониш ва таҳлил (reading); 

- навиштан ва иншо (writing); 

- симулятсия (суҳбатҳои амалӣ); 

- бозиҳои забониву мултимедиявӣ. 

4. Технологияҳо ва воситаҳои таълим 

- платформаҳои рақамӣ (Dualingo, Coursera, Quizlet); 

- синфҳои виртуалӣ (Google, Classroom Zoom , MS Teams); 

- китобҳои электронӣ ва подскатҳо; 

- диктантҳои онлайнӣ; 

- лабораторияҳои фонетикӣ;  

- истифодаи зеҳни сунъӣ барои омӯзиш. 

 Нақшаи технологияи рақамӣ дар таълим: замина ва имконот. Дар асри XXI 

технологияи рақамӣ ба яке аз унсурҳои муҳимтарини рушди ҷомеаи ҷаҳонӣ табдил ѐфтааст. 

Системаи таълим низ аз ин раванди глобалӣ берун намондааст. Имрӯз истифодаи технологияҳои 

иттилоотӣ дар соҳаи маориф на танҳо як навоварӣ, балки зарурат ба шумор меравад, зеро онҳо ба 

такмили равандҳои омӯзишӣ, баланд бардоштани сифати таълим ва ба шароити замони муосир 

мутобиқгардонии он мусоидат мекунад.  

 Ба рушди технологияи рақамӣ дар соҳаи маориф чанд омил мусоидат кардааст. 

 Густариши интернет ва дастрасӣ ба он. Пешрафти инфрасохтори иттилоотӣ имкон дод, 

ки мактабҳо, донишгоҳҳо ва муассисаҳои таълимӣ ба интернет пайваст шаванд ва аз захираҳои 

электронии таълимӣ истифода баранд. 

Таъсири ҷаҳонишавии иттилоот. Ҷаҳони муосир ба омӯзиши ҷаҳонбинии васеъ, 

забонҳои хориҷӣ ва малакаҳои рақамӣ ниѐз дорад. Ин боиси ворид шудани технология ба 

барномаҳои таълимӣ гардидааст.  

Дархости бозори меҳнат. Имрӯз мутахассисон бояд дониши технологӣ дошта бошанд. Аз 

ин рӯ, муассисаҳои таълимӣ вазифадоранд, ки кадрҳоро ба истифодаи технологияи рақамӣ омода 

созанд.  

Омӯзиши забони ҷопонӣ дар ҷаҳони муосир на танҳо воситаи беҳтар гардонидани сатҳи 

дониш, балки роҳи васеъ ба ҷаҳони илм, фарҳанг, технология ва рушди шахсӣ мебошад. 

Технология равандҳои таълимро самаранок, шавқовар ва дастрас гардонида, ба донишҷӯѐн 

имкони омода шудан ба ҷомеаи иттилоотии ҷаҳони муосирро медиҳад. Истифодаи 

технологияи рақамӣ дар таълим на танҳо як воситаи нав, балки марҳалаи муҳимми такмили 

низоми маориф мебошад. Он ба таълими сифати баланд, афзудани қобилияти рақобатпазирии 

хонандагон ва мутобиқшавӣ ба талаботи замони муосир мусоидат мекунад. Дар оянда нақши 

технологияи рақамӣ боз ҳам васеъ ҳоҳад гардид ва омӯзгорон бояд пайваста малакаҳои 

иттилоотии худро рушд диҳанд.   

Ҳар сухансанҷе, ки хоҳад сайди маъниҳо кунад, 

Чун забон мебояд аввал хилвате пайдо кунад. 

*** 

Чашме, ки надорад назаре, ҳалқаи дом аст, 

Ҳар лаб, ки сухансанҷ набошад, лаби бом аст. 

Абдулқодири Бедил 

 ҲАМҚАДАМИ ЗАМОН 
 

 

 ИСТИФОДАИ ТЕХНИКА  

ВА ТЕХНОЛОГИЯ ДАР  

ЗАМОНИ МУОСИР 

 
 Ҳолати кунунии ҷомеа бо афзоиши аҳаммият ва 

арзиши иттилоот тавсиф мешавад, ки ин омӯзиши 

равандҳои коммуникатсионӣ дар маҷмуъ ва техноло-

гияҳои равобити ҷамъиятиро ба таври алоҳида дар бар 

мегирад. 
 

Ҳукумати Тоҷикистон илмро яке аз омилҳои асосии рушди 

кишвар ва олимонро захираи бузурги зеҳнии ҷомеа дониста, бо 

мақсади пешрафти ҳамаҷонибаи он ва беҳтар гардонидани шароити 

иҷтимоии кормандони соҳаи илм ҳамаи имконотро муҳайѐ намудааст. 

Воқеан, талошҳои пайвастаи Ҳукумати Ҷумҳурии Тоҷикистон ҷиҳати рушди илм назаррас аст. 

Чунин шароити мусоид, ки бо баракати истиқлоли давлатӣ, Ваҳдати миллӣ ва талошҳои пайвастаи 

Пешвои муаззами миллат муҳтарам Эмомалӣ Раҳмон ба даст омадааст, ҷавононро мебояд аз онҳо 

самаранок истифода намуда, роҳи илмро пеш гиранд. 

Истифодаи натиҷабахши технологияҳои муосири таълимӣ аз ҷониби омӯзгорон барои 

рушди мустақилият ва эҷодкории хонандагон зарур аст. Дар марҳалаи нави тараққиѐти ҷумҳурӣ 

таъмини рушди бонизоми зеҳни сунъӣ, рақамикунонии иқтисодиѐти миллӣ ва технологияҳои 

инноватсионӣ яке аз самтҳои афзалиятноки сиѐсати пешгирифтаи давлат буда, дар як муддати 

кӯтоҳ бо ташаббус ва дастгирии бевоситаи Президенти Ҷумҳурии Тоҷикистон, Пешвои миллат 

муҳтарам Эмомалӣ Раҳмон заминаҳои инфрасохтори иқтисоди рақамӣ ва асосҳои ҳуқуқии соҳа 

ташкилу тақвият ѐфтанд. Бо дарки муҳиммияти мавзуъ, дар шароити муосири рушду таҳкими 

тамоми соҳаҳои ҳаѐти ҷомеа ва дар ин ҷода вусъат бахшидан ба раванди рақамикунонии 

иқтисоди миллӣ ва рушди равандҳои инноватсионии кишвар, бо ибтикори навбатии Президенти 

Ҷумҳурии Тоҷикистон зимни ироаи 

Паѐми навбатӣ (16. 12. 2025) солҳои 

2025-2030 «Солҳои рушди иқтисоди 

рақамӣ ва инноватсия» эълон гардид 

ва дар ин хусус Фармони Прези-

денти Ҷумҳурии Тоҷикистон муҳ-

тарам Эмомалӣ Раҳмон аз 8 январи 

соли 2025, №911 ба тасвиб расид. 

Мавриди зикр аст, ки исти-

фодаи техника ва технологияҳои 

иттилоотӣ дар тамоми бахшҳо, дар 

пешрафти илм нақши калидӣ 

мебозад. Рушди босуръати баланди 

техника ва технологияи навин, 

сатҳи зиндагии мардумро дар ҷомеа 

ба куллӣ тағйир дода, муносибатҳои нави ҷамъиятиро ба вуҷуд овард. Ҳамарӯза дар ҷаҳон барои 

тамоми халқҳо ва миллатҳо садҳо техника ва технологияҳои нав ба нав истеҳсол мешаванд. Ҳама 

намуди ҳуҷҷатгузорӣ, мукотиба, коммуникатсия дар тамоми соҳаҳо оҳиста-оҳиста аз шакли 

коғазӣ ба шакли электронӣ мегузаранд. 

Гулноз 

ҲУСЕЙНЗОДА–  

омӯзгори кафедраи 

фанҳои ҷамъиятӣ ва 

таҳсилоти табиӣ-

риѐзии Коллеҷи 

тиббии шаҳри Бохтар 

Ҳадафи асосӣ ин аст, ки дар самти азхудкунии техника ва технология қобилият ва лаѐқати 

таълимгирандагонро ташаккул дода, раванди таълимро бо истифода аз техника ва технологияи 

замонавӣ ба роҳ монем. Омӯхтани техника ва технологияи навин асоси касбомӯзии насли ҷавон 

аст. Имрӯз касбомӯзии наврасон ва ҷавонон дар омӯзиши самтҳои техника ва технологияи 

муосир ба амал бароварда мешавад. Вобаста ба ин, тарзи таълими техника ва технологияҳои нав 

дар шароити ҳозира онро талаб мекунад, ки бояд ҳар як шахс афкори илмию техникии худро ба 

талаботи муосир мувофиқ гардонад.  

Агар дар раванди таҳсилот барои таълимгирандагону донишҷӯѐн ва устодон иттилоот 

лозим шавад, онро метавонанд бемонеа аз шабакаи умумиҷаҳонии Интернет дастрас намоянд. 

Имрӯзҳо аксар муассисаҳои таълимии соҳаи маориф дорои сомонаҳои худ мебошанд, аммо 

аксарияти маълумотҳои навини худро ақаллан дар шакли электронӣ пешниҳоди хонандаи беруна 

наменамоянд. Барои сайқал додан, таҷриба омӯхтан ва такмил додани дониш донишҷӯѐн 

метавонанд тариқи шабакаҳои комптерӣ на танҳо дар дохили ҷумҳурӣ, балки берун аз он 

муошират намоянд, яъне ба воситаи почтаҳои электронӣ ва ғайра. 

Асосгузори сулҳу ваҳдати миллӣ – Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон зикр менамоянд, ки «барои ҳамқадами замона будан ва рушди 

давлату ҷомеаро таъмин кардан омӯзиши илму дониш, хусусан, илмҳои табиӣ, риѐзӣ дақиқ ва аз 

худ кардани касбу ҳунар роҳи ягона ва дуруст мебошад». 

Дар замони муосир самаранокии истифодаи техника ва технология на танҳо дар суръат, 

балки дар сифат ва сарфаи захираҳо ифода меѐбад. 

Манбаъҳои асосии истифодаи техника ва технология инҳо ба ҳисоб мераванд. 

 

№ Манбаъҳои асосӣ Тавзеҳот 

1 
Афзоиши маҳсулнокии 

меҳнат 

Технологияҳои нав имкон медиҳанд, ки корҳои 

мураккаб ва ҳаҷман калон дар вақти кӯтоҳ ва бо 

иштироки ками неруи дастӣ иҷро шаванд. Ин боиси арзон 

шудани арзиши маҳсулот ва хидматрасониҳо мегардад. 

2 
Автоматикунонӣ ва 

рақамикунонӣ 

Истифодаи зеҳни сунъӣ (AI) ва роботҳо хатоиҳои 

инсониро кам карда, равандҳои истеҳсолиро дақиқ ва 

беист (24/7) мегардонанд. 

3 Сарфаи захираҳо 

Технологияҳои муосир (масалан, технологияҳои 

сабз) барои сарфаи неруи барқ, об ва ашѐи хом кумак 

мерасонанд, ки аз ҷиҳати иқтисодӣ ва экологӣ самаранок 

аст. 

4 
Дастрасӣ ба иттилоот ва 

иртиботот 

Интернет ва технологияҳои абрӣ имкон медиҳанд, 

ки идоракунии тиҷорат ва равандҳои таълимӣ аз дилхоҳ 

нуқтаи ҷаҳон сурат гиранд, ки ин ҳаракати сармоя ва 

донишро суръат мебахшад. 

5 Таъсир ба соҳаи иҷтимоӣ 

Дар тиб, маориф ва хидматрасониҳои давлатӣ ҷорӣ 

кардани технологияҳои нав сифати зиндагии мардумро 

беҳтар ва дастрасии хидматрасониҳоро осон кардааст. 

 

Воситаҳои ахбори омма ва коммуникатсияҳо дар ҳоли ҷаҳонишавӣ қарор дошта, тамоми 

сохтори таҷрибаи муоширати инсонӣ тағйир ѐфта истодааст. Инқилоби иттилоотӣ, ки рушди 

захираҳои иттилоотӣ ва шабакаҳои глобалии компютериро пеш мебарад, дар бар мегирад. 

Истифодаи техника ва технологияи муосир, аз ҷумла, технологияҳои иттилоотӣ-

коммуникатсионӣ (ТИК), зеҳни сунъӣ ва абзорҳои рақамӣ, омили асосии рушди соҳаҳои таълим, 

илм ва иқтисодиѐт ба шумор меравад. Ин технологияҳо барои баланд бардоштани сифати 

таълим, фардикунонии раванди омӯзиш ва самаранокии кор дар муассисаҳо, аз ҷумла, 

китобхонаҳо ѐрӣ мерасонанд.  

Қайд намудан бамаврид аст, ки самаранокии истифодаи техника ва технология дар ҳама 

самтҳои рушди ҷомеа нақши калидӣ дорад. Истифода накардан аз техника ва технологияи 

замони муосир аз ҳамқадамии замони муосир дур будан аст. Дар замони муосир техника ва 

технология на танҳо воситаи кор, балки ҷузъи ҷудонашавандаи ҳаѐти ҳаррӯзаи инсонҳо 

гардидаанд. Онҳо суръати зиндагиро тезонида, сифати кор ва имкониятҳои инсонро ба куллӣ 

тағйир доданд. 

Самтҳои асосии рушди босуръати техника ва технология дар ҷомеаи имрӯза инҳо ба шумор 

мераванд. 

1. Рақамикунонӣ ва интернет (IT). Ин бузургтарин таҳаввулот дар замони мост. 

Технологияҳои иттилоотӣ тарзи муошират ва дастрасии моро ба маълумот дигар карданд: 

пайваст кардани таҷҳизоти рӯзгор (яхдон, чароғҳо, кондитсионер) ба шабака, ки имкони аз дур 

идора кардани онҳоро медиҳад. 

2. Зеҳни сунъӣ (AI). Истифодаи барномаҳое, ки қобилияти таҳлил ва қабули қарорро 

доранд (ба монанди чат-ботҳо, мошинҳои бесарнишин). 

3. Техника дар соҳаи тиб. Технологияҳои муосир дар соҳаи тиб яке аз самтҳои 

рушдѐбанда дар соҳаи тиб, ки кори табобатиро дақиқ, равшан ва осон намудааст. Аз ҷумла, 

роботҷарроҳон, ки амалиѐтҳои мураккабро дар соҳаи тиб анҷом медиҳанд.  

4. Ташхиси компютерӣ – МРТ ва КТ, ки ҳолати дохилии баданро бо дақиқии баланд 

нишон медиҳанд. 

5. Технологияҳои сабз ва энергетика – барои ҳифзи муҳити зист, техникаи муосир ба 

истифодаи манбаъҳои барқароршавандаи энергия гузашта истодааст, аз ҷумла, панелҳои офтобӣ 

ва турбинаҳои бодӣ, истеҳсоли барқи тоза, мошинҳои барқӣ коҳиш додани партови газҳои 

заҳролуд ба ҳаво ва ғайраҳо.  

6. Автоматикунонии истеҳсолот – дар корхонаҳо қувваи дастии инсон ба роботҳо ва 

хатҳои автоматикунонидашуда иваз мешаванд. Роботҳо метавонанд 24 соат бидуни хастагӣ кор 

кунанд. Чопи 3D имконияти сохтани қисмҳои мураккаби техникӣ, биноҳо ва ҳатто узвҳои сунъӣ 

ҳастанд.  

 

Таъсири мусбат ва манфии технология 

Ҷанбаҳои мусбат Ҷанбаҳои манфӣ 

Сари вақт анҷом додани 

корҳо 
Вобастагии равонӣ аз рӯзномаҳо 

Дастрасӣ ба илму дониш 
Кам шудани ҷойҳои корӣ (ба ҷойи одамон 

роботҳо) 

Беҳтар шудани сатҳи 

зиндагӣ 
Хавфи амнияти киберӣ ва дуздии маълумот 

 
Самаранокии технология дар он аст, ки вақтро ҳамчун гаронтарин захира сарфа намуда, 

барои рушди эҷодии инсон имконоти нав фароҳам меорад. Техника ва технологияи муосир 
силоҳи пуриқтидорест, ки агар дуруст истифода шавад, метавонад тамоми мушкилоти 
башариятро ҳал кунад, аммо дар ин раванд муҳим аст, ки омили инсонӣ ва ахлоқи технологӣ 
фаромӯш нашавад.  

 

Соҳибҳунаре, ки ботамиз аст, 

Дар дидаи мардумон азиз аст. 

Дар мавсими қудрати ҷавонӣ 

Нақде ба каф ор, то тавонӣ! 

Бадриддини Ҳилолӣ 

 БИСТСОЛАИ ОМӮЗИШ 
 

 

 МУШКИЛОТИ ПСИХОЛОГИИ 

ОМӮЗИШ ВА РУШДИ ФАНҲОИ 

ТАБИАТШИНОСӢ, ДАҚИҚ  

ВА РИЁЗӢ 

 
 Асосгузори сулҳу ваҳдати миллӣ – Пешвои миллат, 

Президенти Ҷумҳурии Тоҷикистон муҳтарам Эмомалӣ 

Раҳмон дар Паѐмҳои солона ва суханрониҳои худ пайваста 

таъкид менамоянд, ки рушди илмҳои табиатшиносӣ, дақиқ 

ва риѐзӣ яке аз омилҳои асосии пешрафти иқтисодиѐти 

кишвар ва таъмини рақобатпазирии он дар арсаи ҷаҳонӣ 

мебошад. Аз ин рӯ, таҳлили мушкилот ва дарѐфти роҳҳои 

ҳалли онҳо дар самти омӯзиш ва рушди ин фанҳо ба яке аз 

вазифаҳои мубрами соҳаи маориф ва давлат табдил ѐфтааст. 

 
 Масъалаи омӯзиш ва рушди фанҳои табиатшиносӣ, дақиқ ва риѐзӣ дар Тоҷикистон на 

танҳо аз ҷиҳати методӣ ва ташкилӣ, балки аз ҷиҳати психологӣ низ дорои мушкилоти назаррас 

мебошад. Дар ҳоле ки аксари таҳқиқот ва пешниҳодот ба ҷанбаҳои моддӣ-техникӣ ва 

методологии таълим равона шудаанд, ҷанбаҳои психологии раванди омӯзиш аксар вақт аз мадди 

назар дур мемонанд. Ин дар ҳолест, ки самаранокии омӯзиш бевосита ба омилҳои психологӣ, аз 

қабили шавқу рағбат, малакаҳои маърифатӣ, тафаккури интиқодӣ, ҳисси масъулият, эътимод ба 

худ ва устувории эмотсионалӣ вобаста аст. 

Ин мақола ба таҳлили мушкилоти психологии омӯзиш ва рушди фанҳои табиатшиносӣ, 

дақиқ ва риѐзӣ, ки дар ҳамбастагии амиқ бо омилҳои иҷтимоӣ ва фарҳангӣ қарор доранд, 

бахшида шуда, фарогири чунин масъалаҳо мебошад: таҳлили психологии мушкилоти таъмини 

шароити мусоиди таълим, аз ҷумла, хусусиятҳои психологии хонандагон дар муносибат ба 

фанҳои дақиқ, омилҳои мусоидаткунандаи иҷтимоӣ-психологӣ дар муҳити оила ва ҷомеа, ки ба 

самаранокии таълим таъсир мерасонад; 

омилҳои психологии паст шудани ҳавас-

мандӣ: ҳавасмандӣ ва рушди малакаҳои 

маърифатии хонандагон, мушкилоти эмот-

сионалии хонандагон дар раванди таълим; 

мушкилоти психологӣ дар раванди инти-

хоби касб; таъсири муҳити иҷтимоӣ ба 

рушди қобилиятҳои хонандагон;  

1. Таҳлили психологии мушки-

лоти таъмини шароити мусоиди таълим 

Оид ба хусусиятҳои психологии 

хонандагон дар муносибат ба фанҳои 

дақиқ. Дар бисѐр хонандагон ва дониш-

ҷӯѐни тоҷик нисбат ба фанҳои риѐзӣ ва 

дақиқ «изтироби математикӣ» ба назар мерасад. Ин ҳолати руҳӣ бо эҳсоси изтироб, ноумедӣ ва 

дарки душвории аз ҳад зиѐди ин фанҳо тавсиф мешавад. Таҳқиқотҳо нишон медиҳанд, ки 

изтиробнокии математикӣ метавонад ба малакаҳои маърифатӣ таъсири манфӣ расонад ва 

самаранокии омӯзишро то 40% коҳиш диҳад. Сабабҳои психологии пайдоиши чунин изтироб 

аксар вақт дар 

Наим ФОЗИЛЗОДА –  

мудири шуъбаи 

инноватсия 

 ва психологияи 

таҳсилоти Академияи 

таҳсилоти Тоҷикистон,  

номзади илмҳои 

психологӣ 

- усулҳои номувофиқи таълим (такя ба ҳифзи мавод ба ҷойи дарки мазмун); 

- нокифоя будани дастгирии эмотсионалӣ аз ҷониби омӯзгорон ва волидайн; 

- набудани эҳсоси муваффақият дар ҳалли масъалаҳои риѐзӣ; 

- ташаккули тасаввуроти дохилии қолабӣ «Ман қодир нестам» дар натиҷаи баҳои паст ѐ 

муқоиса бо дигарон дида мешавад. 

Ин омилҳо якҷо ба ташаккули муносибати манфӣ ба илмҳои дақиқ оварда мерасонанд, ки 

онро дар синни наврасӣ, ҳангоми ташаккули ҷаҳонбинии шахс тағйир додан хеле мушкил аст. 

Оид ба омилҳои мусоидаткунандаи иҷтимоӣ-психологӣ дар муҳити оила ва ҷомеа, ки 

ба самаранокии таълим таъсир мерасонад. Таҳқиқотҳо нишон медиҳанд, ки эътиқоди волидон 

ва аҳли оила ба фанҳои дақиқ ба ташаккули муносибати кӯдак ба ин фанҳо таъсири амиқ 

мерасонад. Волидон, ки худ аксар вақт дар давраи мактабхонӣ аз ин фанҳо тарс ѐ нофаҳмӣ 

доштаанд, ин муносибатро ба фарзандон интиқол медиҳанд ва кӯдак низ ҳамин намунаи рафтори 

эмотсионалиро такрор мекунад. Ин раванд бо механизми «идентификатсия» (шабоҳат ба 

волидон) ва «шароитпазирии эмотсионалӣ» тавсиф мешавад. 

Дар ҷомеаи мо, ки дар он фанҳои гуманитарӣ таърихан бештар арҷгузорӣ шудаанд, ин 

стереотип то ҳол мавҷуд аст, ки «фанҳои дақиқ барои ҳама нестанд» ѐ «ин фанҳо хеле душвор 

ҳастанд». Чунин стереотипҳо, ки дар сатҳи нохудогоҳ амал мекунанд, ба коҳиши худбаҳодиҳии 

хонандагон ва ташаккули «ноумедии омӯзишӣ» мусоидат мекунанд. Ин ҳолат дар он ифода 

меѐбад, ки хонанда пешакӣ аз ҳалли масъалаҳо даст мекашад ва худро нотавон меҳисобад. 

2. Омилҳои психологии паст шудани ҳавасмандӣ 

Роҷеъ ба ҳавасмандӣ ва рушди малакаҳои маърифатии хонандагон. Ҳавасмандӣ ба 

омӯзиши фанҳои дақиқ аз маҷмуи омилҳои психологӣ, аз ҷумла, «худбаҳодиҳӣ, сатҳи дӯст 

доштани худ, эътимод ба қобилиятҳои худ» ва «таҷрибаи муваффақият» иборат аст. Дар шароити 

имрӯза, вақте ки аксари хонандагон дар муқоиса бо ҳамсолон дар шабакаҳои иҷтимоӣ таҷрибаи 

муваффақияти зуд (вирусӣ шудани мазмун, ба даст овардани «лайк» ва ғайра) доранд, фанҳои 

дақиқ, ки барои ба даст овардани натиҷа вақти бештар ва сабрро талаб мекунанд, аксар вақт 

ҳамчун «бесамар» ва «бемаънӣ» қабул карда мешаванд. 

Малакаҳои зеҳнии хонандагон, аз қабили тафаккури мантиқӣ, хотира ва қобилияти таҳлил, 

дар муҳите беҳтар рушд меѐбанд, ки дар он фикрронӣ ва таҳлилии хонанда ҳавасманд карда 

мешавад. Аммо дар бисѐр мактабҳои Тоҷикистон, ҷанбаи ба вижа дар деҳот, рушди малакаҳои 

маърифатии хонандагон ба сабабҳои зерин метавонанд суст шаванд: 

- методҳои анъанавии таълим (такя ба ҳифз ва такрор, на ба дарк ва таҳлил); 

- камбуди воситаҳои интерактивӣ (лабораторияҳо, компютерҳо, интернет ва ғайраҳо); 

- сатҳи нокифояи тайѐрии касбии омӯзгорон, ки худ метавонанд аз ин малакаҳо бархурдор 

набошанд; 

- набудани дастгирии психологӣ барои кӯдакони дорои мушкилоти омӯзишӣ (кӯдакони 

дорои эҳтиѐҷоти махсуси таълимӣ); 

- сатҳи баланди изтироб дар хонандагон (дар натиҷаи фишори волидон ѐ муҳити муассисаи 

таълимӣ). 

Оид ба мушкилоти эмотсионалии хонандагон дар раванди таълим. Хонандагон ва 

донишҷӯѐне, ки дар омӯзиши фанҳои дақиқ дучори мушкилот мешаванд, аксар вақт «изтироби 

баланд, ноумедӣ ва хастагии эмотсионалӣ»-ро эҳсос карда, душвориҳои гуногунро аз сар 

мегузаронанд. Ин ҳолатҳо, ки дар адабиѐти психологӣ ҳамчун «сарбории зиѐди маърифатӣ» 

шинохта шудаанд, боиси паст шудани маҳсулнокии зеҳнӣ ва ба вуҷуд омадани «ноумедии 

омӯзишӣ» мегарданд. Дар натиҷа хонанда танҳо ба гирифтани баҳои гузаранда майл мекунад, на 

ба дарки амиқи мавод. 

3. Мушкилоти психологӣ дар раванди интихоби касб 

Яке аз мушкилоти асосии психологии омӯзиши фанҳои дақиқ дар замони муосир, 

«мушкилот дар интихоби касб» мебошад, дар ҳоле ки бозори ҷаҳонии меҳнат ба мутахассисони 

соҳаи IT (технологияҳои иттилоотӣ-коммуникатсионӣ), муҳандисӣ, биотехнология, физика ва 

химия талаботи зиѐд дорад. Дар Тоҷикистон имрӯз бештари ҷавонон ихтисосҳои гуманитариро 

интихоб мекунанд ва ин аз чанд сабаби психологӣ сарчашма мегирад: 

1. Омодагии пасти психологӣ ба масъулият ва фишори руҳие, ки бо касбҳои техникӣ 

алоқаманд аст (масъалаи фаҳмиши нодуруст оид ба «нодир будан»-и ин касбҳо). 

2. Афсонаи «барои техника» қобилияти махсус лозим аст, ки на ҳама доранд (ин равиш аз 

стереотипҳои тарбиявӣ сарчашма мегирад). 

3. Таъсири волидон – аксари волидон насли ҷавонро ба касбҳои гуманитарӣ ва 

ҷомеашиносӣ (филолог, забоншинос, ҷомеашинос, ҳуқуқшинос, омӯзгор ва ғайра) равона 

мекунанд, зеро дар ин соҳаҳо дониш гирифтану мавқеъ пайдо карданро «осонтар» ѐ 

«нуфуздортар» мешуморанд. 

Ин тамоюл боиси он мегардад, ки хонандагони равияи риѐзӣ ва техникӣ (дар сурати мавҷуд 

будан) аксар вақт дар натиҷаи интихоби нодуруст, баъдан дар бозори меҳнат номуваффақ 

мешаванд, яъне, маҳз муносибати нодуруст ба интихоб, набудани раҳнамоии касбӣ ва паст 

будани эътимод ба худ сабаби рушд накардани кадрҳои баландихтисос мегардад. 

4. Таъсири муҳити иҷтимоӣ ба рушди қобилиятҳои хонандагон 

Муҳити иҷтимоӣ, аз ҷумла, муҳити оила, муассисаи таълимӣ ва ҷомеа (ҷамоат), таъсири 

мустақим ба рушди қобилиятҳои хонандагон мерасонад. Оилае, ки дар он кӯдакро барои 

ташаббус ва фикрронӣ ҳавасманд мекунанд, эҳтимолан фарзандоне дорад, ки нисбат ба фанҳои 

дақиқ ҳавасмандии бештар доранд. Баръакс, дар оилае, ки хатоиҳо ва шикастҳо ҳамчун ҳодисаи 

номатлуб қабул карда мешаванд, кӯдакон «тарси шикаст» пайдо мекунанд, ки ин ба рушди 

малакаҳои математикӣ монеъ мешавад. Мавриди зикр аст, ки солҳои охир масъулиятнокии аксар 

падару модар дар таълиму тарбияи фарзанд хеле коста шуда, нисбат ба ояндаи фарзандашон 

беаҳаммиятӣ зоҳир менамоянд ва дар ҳолати нодуруст тарбия гирифтан ба истифодаи шаклҳои 

гуногуни зӯроварӣ шуруъ менамоянд.  

Дар ин ҷо, «муҳити рақобатӣ» низ метавонад ҳам мусбат ва ҳам манфӣ таъсир кунад. 

Рақобати солим метавонад ҳавасмандиро афзоиш диҳад, аммо рақобати нодуруст (такя ба 

«наҷотѐбии баҳо» ба ҷои «дарѐфти маъно»), ки бо механизмҳои «муқоисаи иҷтимоӣ» алоқаманд 

аст, метавонад изтироб ва худбаҳодиҳии пастро ба вуҷуд оварад. 

Ҳамин тариқ, таъсири муҳити иҷтимоӣ ба рушди қобилиятҳои хонандагон, хусусан, ҷиҳати 

азхудкунии фанҳои табиатшиносӣ, дақиқ ва риѐзӣ таъсири назаррас дошта, барои дилгарм 

кардани онҳо барои азхудкунии дониш нақши муассир дорад.  

5. Ташаккули тафаккури интиқодӣ ва эҷодкорӣ дар наврасон 

Яке аз ҳадафҳои омӯзиши фанҳои дақиқ, бояд ташаккули тафаккури интиқодӣ ва эҷодкорӣ 

дар наврасону ҷавонон бошад. Аммо ин ҳадаф дар бисѐр муассисаҳои таълимӣ бо сабабҳои 

гуногун амалӣ намешавад. Масалан: 

- сатҳи нокифояи саводнокии баъзе омӯзгорон дар соҳаҳои психологияи умумӣ, 

психологияи синнусолӣ ва педагогӣ, хусусан, дар масъалаи муоширати касбӣ-педагогӣ, 

истифодаи методҳои муосири таълим дар робита бо рушди технологияи иттилоотӣ-

коммуникатсионӣ; 

- набудани системаи доимии мониторинг, ташхис ва арзёбӣ, аз ҷумла, ташхиси 

психологӣ барои муайян намудани рушди хусусиятҳои донишазхудкунии хонандагон; 

- гуногунии сатҳи рушди тафаккур дар хонандагон, ки риояи принсипҳои таҳсилоти 

фарогир шароити зарурии иҷтимоӣ-психологӣ ва педагогиро талаб менамояд;  

- беэътиноӣ ба шахсияти хонандагон ва ниѐзҳои инфиродии онҳо, ки дар робита ба 

гуногунии типи мизоҷ ва хусусиятҳои характер фарқ мекунад; 

- ташкили нокифояи дастгирии психологӣ барои омӯзгорон, хонандагон ва падару 

модари онҳо; 

- афзоиши низоъҳои дохилишахсӣ ва бартарӣ доштани изтиробнокӣ миѐни субъектҳои 

раванди таҳсилот (роҳбарияти муассисаҳои таълимӣ, омӯзгорон, хонандагону падару модари 

онҳо); 

- хастагии эмотсионалӣ ва стресс дар байни ҳам омӯзгорон ва ҳам хонандагон. 

Тафаккури интиқодӣ дар муҳите рушд меѐбад, ки дар он хатоҳо ҳамчун вазифаи нав ва 

манбаи таҷриба қабул гардида, ҳамчун нуқсон рад намешаванд. Дар ин самт, омӯзгорон бояд 

«таҷрибаи эмотсионалии хонандагонро» ба назар гиранд ва барои онҳо муҳити психологии 

бехатар фароҳам оранд. 

6. Мушкилоти худшиносӣ ва интихоби касб 

Дар давраи наврасӣ ва навҷавонӣ, масъалаи худшиносӣ ва интихоби роҳи зиндагӣ ба 

марҳалаи аввалиндараҷа мебарояд. Дар ин давра хонандагоне, ки ба соҳаҳои риѐзиѐт ва 

технология майл доранд, бояд аз ҷониби волидон, омӯзгорон ва муҳити иҷтимоӣ аз ҷиҳати 

психологӣ дастгирӣ ѐбанд. Ин дастгирӣ набояд фақат ба таърифи касб, балки ба ташаккули ҳисси 

мансубият ва арзишҳои касбӣ равона карда шавад. Аммо, дар шароити имрӯза, вақте ки аксари 

ҷавонон ба ихтисосҳои гуманитарӣ майл мекунанд, сохторҳои давлатии дахлдори соҳа 

метавонанд тавассути барномаҳои раҳнамоии касбӣ, вохӯриҳо бо мутахассисон, экскурсияҳо ба 

корхонаҳо ва лоиҳаҳои техникӣ ба ташаккули ҳувияти касбии онҳо мусоидат намоянд. 

Воқеан, раванди таълимро, хусусан, омӯзиши самараноки фанҳои табиатшиносӣ, дақиқ ва 

риѐзиро дар муассисаҳои таҳсилоти умумӣ бидуни истифодаи технологияҳои иттилоотӣ-

коммуникатсионӣ тасаввур кардан ғайриимкон аст. Технологияҳои иттилоотӣ ва 

коммуникатсионӣ (ТИК) маҷмуи воситаҳо, усулҳо ва технологияҳое мебошанд, ки барои 

ҷамъоварӣ, нигоҳдорӣ, коркард, интиқол ва пешниҳоди иттилоот тавассути техникаи компютерӣ 

ва воситаҳои алоқа истифода мешаванд. 

Таъмин намудани раванди таҳсилот бо шароити зарурии технологияҳои иттилоотӣ-

коммуникатсионӣ фарогири чунин масъалаҳо мебошад:  

1) таъминот бо воситаҳои компютерӣ: компютер, ноутбук, планшет, смартфон, сервер ва 

дасгоҳҳои махсуси фаннӣ; 

2) таъминот бо барномаҳои компютерӣ: системаҳои оператсионӣ (Windows, Linux ва 

ғайра), барномаҳои офисӣ (Word, Excel, PowerPoint) барномаҳои таълимӣ, пойгоҳҳои додаҳо 

(Database) ва ғайра; 

3) таъминот бо воситаҳои алоқа ва шабака: шабакаҳои интернет, почтаи электронӣ (E-

mail), шабакаҳои иҷтимоӣ, видеоконфронсҳо; 

4) таъминот бо таҷҳизоти коммуникатсионӣ: модем, роутер, коммутатор (Switch), 

таҷҳизоти шабакавӣ ва ғайраҳо; 

5) таъминот бо воситаҳои мултимедиявӣ: проектор, тахтаи электронӣ (Interactive 

Whiteboard), камера, микрофон, системаҳои аудиоӣ; 

6) таъминот бо технологияҳои рақамӣ: таҳсилоти фосилавӣ, китобхонаҳои электронӣ, 

порталҳои таълимӣ, захираҳои абрӣ (Cloud Technologies), зеҳни сунъӣ (AI) ва ғайраҳо. 

Дар доираи ислоҳоти соҳаи маориф, таҷдиди нақшаҳои таълимӣ ва стандартҳои фаннӣ низ 

аҳаммияти муҳим пайдо мекунанд. Нақшаи таълимӣ на танҳо тақсимоти фанҳо ва соатҳои дарсӣ, 

балки ифодаи фалсафаи таълим ва афзалиятҳои рушди ҷомеа мебошад. Ворид гардидани 

унсурҳои таълими босалоҳият, тақвияти омӯзиши фанҳои табиӣ, дақиқ, риѐзӣ ва технологӣ, 

инчунин, таваҷҷуҳ ба забономӯзӣ ва технологияҳои иттилоотӣ нишон медиҳад, ки низоми 

маориф талош дорад ба ниѐзҳои замони муосир ҷавоб диҳад.  

Пешниҳодҳо оид ба ҳалли мушкилоти психологии омӯзиш ва рушди фанҳои 

табиатшиносӣ, дақиқ ва риѐзӣ: 

1. Таҳлили психологии сабабҳои норасоии таваҷҷуҳ нисбат ба омӯзиши фанҳои 

табиатшиносӣ, дақиқ ва риѐзӣ аз тарафи хонандагон. Пеш аз ҳама, зарур аст, ки таҳқиқоти 

психологӣ оид ба «сабабҳои асосии паст будани шавқ ба фанҳои дақиқ» дар хонандагон ва 

донишҷӯѐн гузаронида шаванд. Ин таҳқиқот бояд омилҳои эмотсионалӣ ва шахсӣ, аз қабили 

изтироб, набудани эътимод ба худ, тарси хато, таҷрибаи номуваффақият, инчунин, таъсири оила 

ва ҳамсолонро дар бар гирад. Бар асоси натиҷаҳои чунин таҳқиқот, барномаҳои корӣ ва нақшаи 

чорабиниҳо таҳия карда мешаванд. 

2. Ташаккули тафаккури мусбат ва устувории эмотсионалӣ дар наврасон. Дар раванди 

таълим бояд ба ташаккули тафаккури мусбат ва устувории эмотсионалӣ таваҷҷуҳи хоса зоҳир 

карда шавад. Ин равиш, ки дар психологияи муосир ҳамчун тафаккури рушд шинохта шудааст, 

ба хонандагон кумак мекунад, ки хатоҳоро ҳамчун қисми табиии раванди омӯзиш қабул кунанд 

ва аз нокомиҳо натарсанд. Ин, махсусан, барои хонандагони синфҳои миѐна ва болоӣ, ки дар 

давраи ташаккули шахсият қарор доранд, муҳим аст. 

3. Такмили методҳои таълим бо назардошти ҷанбаҳои психологӣ ва рушди технологияҳои 

иттилоотӣ-коммуникатсионӣ. Методҳои анъанавии таълим, ки асосан, ба ҳифзи маводди 

таълимӣ асос ѐфтаанд, бояд бо «усулҳои фаъол ва интерактивӣ», аз қабили: 1) иҷрои корҳои 

лоиҳавӣ (кори дастаҷамъона ва гурӯҳӣ); 2) ҳалли мушкилоти ҳаѐтӣ (мулоҳизаронӣ оид ба 

масъалаҳои воқеӣ); 3) шиносоӣ бо татбиқи амалии донишҳои назариявӣ (илмҳо); 4) истифодаи 

технологияҳои иттилоотӣ-коммуникатсионӣ дар фаъолияти таълимӣ; 5) ҷалби хонандагон ба 

фаъолияти таҳқиқотӣ иваз карда шаванд. Ин усулҳо ба рушди малакаҳои маърифатӣ, афзоиши 

эътимод ба худ ва беҳбуди муносибати эмотсионалӣ ба фан мусоидат мекунанд. 

4. Дастгирии психологии хонандагон ва донишҷӯѐн. Зарур аст, ки бо мақсади мушоияти 

психологӣ (ҳамроҳии психологӣ) дар муассисаҳои таълимӣ хидматрасонии психологӣ ташкил 

карда шавад; ѐрии психологӣ ба хонандагон дар ҳалли мушкилоти таълимиву тарбиявӣ, аз ҷумла, 

эмотсионалӣ, ки дар раванди омӯзиш ба миѐн меоянд, кумак мерасонад. Ин хидматрасонӣ 

метавонад чунин самтҳои фаъолиятро фаро гирад: а) мониторинги доимии ҳолати психологии 

хонандагон; б) баргузории машғулиятҳои гурӯҳӣ ва инфиродӣ; в) ѐрӣ расонидан ҷиҳати 

мутобиқшавӣ дар муҳити таълим; г) тайѐр кардани хонандагон ба имтиҳонот ва равандҳои 

арзѐбӣ; ғ) кумак дар интихоби касб ва рушди сифатҳои шахсӣ. 

5. Омӯзиши психология барои омӯзгорон. Ташкили курсҳои такмили ихтисос дар соҳаи 

психология, инчунин, баргузории семинарҳо ва тренингҳои амалӣ барои омӯзгорон муҳим 

мебошад.  

6. Тағйир додани муносибат ба хатоҳо дар мактаб. Одилона мебуд, ки агар омӯзгорон 

барои ҳаҷми корҳои иҷрошуда баҳо мегузоштанд, на ба ҳаҷми хатову камбудиҳои иҷрои амал. 

Муҳим аст, ки дар мактаб муҳити психологии бехатар фароҳам оварда шавад, ки дар он хатоҳо 

ҳамчун вазифаи нави фаъолият, манбаи таҷриба ва омӯзиш қабул карда шаванд. Омӯзгорон бояд 

ба хонандагон фаҳмонанд, ки хато кардан табиӣ аст ва ин яке аз роҳҳои омӯхтан мебошад. Ин 

равиш ба коҳиши изтироб ва тарси хато, афзоиши эътимод ба худ, ташаккули тафаккури эҷодӣ ва 

интиқодӣ, инчунин, баланд шудани ҳавасмандӣ ба омӯзиш мусоидат хоҳад кард. 

Мушкилоти психологии омӯзиш ва рушди фанҳои табиатшиносӣ, дақиқ ва риѐзӣ дар 

Тоҷикистон ниѐз ба муносибати ҳамаҷониба дорад, ки ҳам омилҳои психологӣ-шахсӣ (эътимод 

ба худ, изтироб, ҳавасмандӣ, тафаккур) омилҳои иҷтимоӣ (таъсири оила, ҳамсолон, фарҳанг) ва 

ҳам омилҳои ташкилӣ (методҳои таълим, дастгирии психологӣ, муҳити муассисаи таълимӣ)-ро 

дар бар мегирад. 

Танҳо бо дарки амиқи механизмҳои психологии ташаккули муносибат ба илм, рушди 

малакаҳои маърифатӣ ва ташкили муҳити мусоиди психологӣ, метавонем ба натиҷаҳои устувор 

ноил гардем ва насли ҷавони босавод, эҷодкор ва рақобатпазирро дар арсаи ҷаҳонӣ тарбия 

намоем. Психологияи таҳсилот (масъалаҳои асосӣ: психологияи таълиму тарбия, фаъолияти 

педагогӣ ва муносибати байниҳамии субъектони раванди таҳсилот) на танҳо соҳаи илм, балки 

асоси амалии тағйироти муваффақона дар илму маориф мебошад.  

 
Марди хирадманди ҳунарпешаро 

Умр ду боист дар ин рӯзгор, 

То ба яке таҷриба омӯхтӣ, 

Бо дигаре таҷриба бурдӣ ба кор. 

Саъдии Шерозӣ 

 МАТЕМАТИКА ДАР НАЗМ 

 

 МАҲФИЛИ МАТЕМАТИКӢ 

ҲАМЧУН ВОСИТАИ РУШДИ 

ЗЕҲНИИ МАКТАББАЧАГОН 

 
Баргузории чорабиниҳои гуногун, аз ҷумла, маҳфилҳои 

фаннӣ барои баланд бардоштани тафаккур, нутқ ва рушди 

суханварии хонандагону донишҷӯѐн мусоидат мекунанд. Дар 

чунин маҳфил дастаҳо бо навбат саҳнаҳои омодакардаи худро 

намоиш медиҳанд. 
 

Р О В Ӣ : – Умари Хайѐм рубоие дорад, ки дар он хусусияти яке 

аз асбобҳои асосии созишҳои геометрӣ - ПАРГОР хеле моҳирона 

таҷассум ѐфтааст. Таваҷҷуҳ фармоед, ки шоир ва файласуфу 

риѐзидони машҳури тоҷик чӣ гуна паргорро васф менамояд: 

Ҷоно, ману ту намунаи паргорем, 

Сар гарчи ду кардаем, як тан дорем. 

Дар нуқта равонем ҳаме доиравор, 

Дар охири кор сар ба ҳам боз орем. 

Акнун аз ҳайати ҳакамон хоҳиш карда мешавад, ки корҳои эҷодии омодакардаи дастаҳоро 

мӯшикофона аз назар гузаронида, баҳогузорӣ намоянд. 

(То аз назар гузаронидани корҳои эҷодӣ баранда метавонад лаҳзаи мусиқӣ эълон намояд. 

Суруд ѐ рақс) 

Р О В Ӣ : – Акнун ба таваҷҷуҳи шумо зарбулмасали халқиеро меорам, ки ҳамаи мо онро дар 

омади сухан ва дар ҷойҳои мувофиқ мавриди истифода қарор медиҳем: «Ду понздаҳ – як 

сӣ» 

Нигоҳ кунед, як ҷумла саросар аз 

ададҳои математикӣ иборат аст. Ва боз чунон 

маъмул шудааст, ки ҳама онро истифода 

мебаранд. Аллакай мақсади ин гуфтаҳоро пай 

бурдед, яъне, акнун навбати пешниҳоди зар-

булмасалу мақолҳо мебошад, ки аз мафҳумҳо 

ѐ рақамҳои математикӣ таркиб ѐфтаанд.  

Даври навбатии озмун: Кӣ бештар? 

Пешниҳоди шеърҳои классикон ѐ зар-

булмасалу мақолҳои халқӣ, ки мазмуни 

математикӣ доранд, ѐ дар онҳо мафҳумҳои 

математикӣ истифода шудаанд (дар доираи вақти муқарраркардаи ҳакамон). Дастаҳои «Ибтидо» 

ва «Ал-Хоразмӣ»-ро ба саҳна мехонем… 
 Намунаи зарбулмасалу мақолҳоро меорем: 
 Хишти аввал чун ниҳад меъмор каҷ, 
 То ба охир меравад девор каҷ. 
    * * * 
 Сухан бисёр дону андаке гӯй,  
 Якеро сад магӯ, садро яке гӯй 
    * * * 
 Аз як даст садо намеояд; 
    * * * 
 Дар доираи қисмат мо нуқтаи паргорем, 

Мамадҷон 

МАҲКАМОВ –  

профессори кафедраи 

методикаи таълими 

математикаи ДДОТ  

ба номи С. Айнӣ, 

номзади илмҳои 

педагогӣ, 

Абдураззоқ 

РАЗЗОҚОВ –  

дотсенти кафедраи 

методикаи таълими 

математикаи ДДОТ  

ба номи С. Айнӣ,  

номзади илмҳои 

педагогӣ 

 Лутф он чӣ ту андешӣ, ҳукм он чӣ ту фармоӣ. 
    * * * 
 Каҷ шину рост гӯй; 

 

 Р О В Ӣ :  

Манам шайдои дунёи риёзӣ,  

Шудам ворису ҳампои риёзӣ. 

Бузургу номвар бошам, валекин,  

Мудом созам таманнои риёзӣ. 

Озмунҳо бори дигар исбот намуданд, ки математика, воқеан, шоҳи фанҳосту дар ҳама 

давру замон мавқеи худро тағйир намедиҳад. Шахсе, ки математикаро медонад, шахси 

ҳамаҷониба камолѐфта аст, зеро математика варзиши ақл асту фикрро ба низом медарорад.  

Акнун барои эълон кардани холҳои бадастовардаи дастаҳо ва муайян кардани ғолиби 

озмуни имрӯза сухан ба ҳайати ҳакамон дода мешавад... 

Ҳамин тариқ, дар баробари эълон кардани дастаи ғолиб, аз тарафи маъмурияти муассиса 

барои дастаи ғолиб ва иштирокчиѐни фаъоли озмун туҳфаҳо супорида мешаванд. 

Ба ҳамагон аѐн аст, ки омӯзиши фанни геометрия дар мактабҳо ба таври бояду шояд ба роҳ 

монда нашудааст. Бар замми ин, таълими дарси геометрия ва дарки мавзуъҳои он аз тарафи 

хонандагон нисбат ба дигар қисмҳои математика душвортар аст. Аз ин лиҳоз, барои ба таври 

шавқовару саҳнавӣ ташкил кардани чорабинӣ, ба монанди манзумаи «Баҳси рақамҳо» барои 

геометрия ва мафҳумҳои асосии он низ онро дар шакли назм пешниҳод менамоем. Ин имкон 

медиҳад, ки омӯзгорон бо осонӣ маҳфилҳо ѐ корҳои беруназдарсӣ ташкил намуда, тавассути он 

фанни геометрияро ба шогирдон муаррифӣ карда тавонанд.  

Мо аз китоби «Баѐзи риѐзӣ»-и Абдураззоқи Раззоқ манзумаи «Базми ҳандасӣ»-ро ба 

иҷрокунандагон бо тарзи иҷрояш дар саҳна меорем.  

(Дар ин ҷо манзума пурра оварда мешавад. Вобаста ба лаѐқати иҷрокунандагони нақшҳо 

омӯзгор метавонад онро интихобану ихтисоран мавриди истифода қарор диҳанд).  

Дар иҷрои ин саҳна низ ягон шогирди боистеъдод нақши ровии асосиро бозида, дигарон 

дар симои худ фанни ҳандаса ва шаклу мафҳумҳои асосиро нишон медиҳанд. 

Дар яке аз чорабиниҳо бо мақсади гузаронидани бахши ин барнома, яъне, муколамаи 

«Базми ҳандасӣ» саҳна тибқи талабот ороиш дода шудааст.  

Барандаи чорабинӣ дар бораи мақому манзалати фанни геометрия сухан гуфта, аз рӯйи 

омодагиаш оид ба фан аз олимони соҳа иқтибосҳо меорад ва саҳначаи «Базми ҳандасӣ»-ро эълон 

менамояд. 

Намоиши саҳнача оғоз мешавад 

Аввалан, дар саҳна ровии марказӣ қироати намунаи назмиро оғоз менамояд.  

Сухан кардам оғоз шунав, ҷони ман, 

Ба даргоҳи назмам ту меҳмони ман. 

Зи илми дақиқ гӯямат қиссае, 

Хуб аст, гар бигирӣ аз он ҳиссае. 

Зи авлоди илми риѐзист ӯй, 

Ки ҳар як суханро ба исбот ҷӯй. 

Басо олимонаш ба баҳсу тараб, 

Зи ашколу созиш кушоданд лаб. 

Варо ҳандаса ному исми базеб, 

Ки ӯ дар гузашта басо буд аҷиб. 

Чӣ хуш, ҳандаса-илми даври қадим, 

Ба худ дорад асрори бою азим. 

Ба оғӯши худ парварид шаклу ҷисм, 

Биѐмӯзад ашкол ҳама қисм-қисм. 

Басо шаклу мафҳум, ки фарзанди ӯст, 

Ҳама меҳу кеҳ саф кашида дуруст. 

Ҳама байни худ моҷаро сохтанд, 

Зи худ ҳарфи таъриф бас андохтанд. 

Чу хоҳӣ будан огаҳ аз моҷаро, 

Биѐ бишнав, эй ҷонам, ин қиссаро. 

(Иштироккунандаи дигар дар симои китоби «Геометрия» вориди саҳна мешавад. Дар 

дасташ китоби калони «Геометрия» бо ороиши хоса ба сухан оғоз менамояд): 

 

К И Т О Б И  « Г Е О М Е Т Р И Я » :  

Аё аҳли дониш, шунав номи ман, 

Зи ҳолам надонӣ, ту макшой сухан. 

Ба ном Ҳандаса бошам, эй одамӣ, 

Зи илми қадимӣ надорам камӣ. 

Чӣ ранҷе кашидам аз он даври пеш, 

Басо парваридам ҳама насли хеш. 

Намехоҳам ин дам ситоиши худ, 

Нагӯям чу афсона «буду набуд». 

Ҳама ҳарфи ман дорад исботи хеш, 

Нахоҳам фузуниву гуфтори беш. 

Ба фарзанди худ як ба як ҳамчу ҷон, 

Асосе гузоштам аз аввал бидон. 

Ба атрофи ман ғун шуда он ҳама, 

Зи гуфтори ман гашта шодон ҳама. 

Бигуфтам, чу ваҳдат шавад пойдор, 

Ба аҳли улум мешавад нурбор. 

Ҳама шаклу унсуру мафҳуми ман, 

Маро хондаанд сарвари хештан. 

Ба Юнони бостон, замони куҳан, 

Чу Уқледус омад ба дунёи фан. 

Навишт ӯ китобе ба ном «Ибтидо» 

Аз он дам шудам ҳамчу илм эҳё. 

Бароям басо олимон бурда ранҷ, 

Дар охир шудам худ ба эшон чу ганҷ. 

Ба ту гӯям, эй ҳамдами кори ман, 

Ба ду қисмат омӯзӣ асрори ман. 

Якеаш, ки «ҳамворӣ « ном бурдаанд, 

Дигарро «Фазо» дар забон гуфтаанд. 

Назар афканӣ сӯи «ҳамворӣ»-ам 

Шавӣ огоҳ аз кору шаҳкориам. 

Биёмӯзӣ андозаву қадду бар 

Ҳама мафҳуму унсурам сар ба сар. 

Ба ду ченак андар ҳисоб оварӣ 

Ҳисобро зи исбот кунӣ боварӣ. 

Агар хоҳӣ донӣ ту қисми «Фазо» 

Бидоно, ки се ченак ояд варо. 

Масоҳат бувад хоси ҳамвориям, 

Вале дар фазо ҳаҷми ҷисм ориям. 

Биё,сар ба сар омӯз асрори ман, 

Шиносо шав аз наслу аз кори ман… 

(Китоби «Геометрия» дар як кунҷи саҳна рафта меистаду хонандаи дигар нақшаи нуқтаи 

калон дар даст (ѐ дар пешониаш насб шудааст) ба саҳна мебарояд ва сухан мегӯяд): 

 

Н У Қ Т А :  

Чӣ хуш лаҳзае бар забон омадам, 

Ки гӯё зи нав дар ҷаҳон омадам. 

Ватан ҳандаса бошад ин дам маро, 

Наболам аз ин илм, пас охир чаро? 

Зи тавлидам, ар нестӣ воқиф бидон, 

Чӣ гуна ба наздат биоям давон? 

Зи ашки қалам гаштам эҳёву пас,  

Маро нуқта номе ниҳоданду бас. 

Агарчи ба наздат назарногирам, 

Ба бунёди ашкол беҳин навкарам. 

Чу гӯянд туро шаклу расме бисоз, 

Чу мушкил шавад кор ба наздам битоз. 

Чу лозим шудам худ намой эҳтиром, 

Ба ҳарфи калоне бигирам ту ном. 

Ҳама шакл ба поям сар орад фуруд 

Агар ман намебудам аҳвол чӣ буд? 

Вале худ нахоҳам басе таърифе 

Ҳама дар канор бошам аз тавсифе. 

Чӣ донӣ, ки кори ҷаҳон дар сарам 

Як олам назокат зи худ парварам. 

Ба шаб он ҳама ахтарони само, 

Ба тасвир биоранд басе нуқтаҳо.  

Ҳуронро нигар байни абруяшон, 

Чу холе маро мегузоранд чӣ сон. 

Бубинӣ ту холе ба рӯи нигор, 

Басо дилфиреб асту симинъузор. 

Ва гар хоҳӣ хонӣ ту ҳарфи араб, 

Ба ҳар як сухан дорам он ҷо тараб. 

Яке ман набошам нахонӣ варо, 

Ва хоҳӣ навиштан биҷӯӣ маро. 

Ба хурдӣ чунон дорам арзи вуҷуд,  

Ки ҳаргиз надорам қаду бар ба худ. 

Манам Нуқта бошам, манам Нуқтаҷон, 

Манам зеби инсону ҳусни ҷаҳон. 

 

Р О В Ӣ :  

Қалам чун шунид ҳарфи он нуқтаро, 

Басо пурғазаб гашту додаш ҷазо. 

Бигуфто, чаро кардаӣ «ман-манӣ», 

Ба ҷонат магар дорӣ худ душманӣ. 

Сипас нуқтае рӯи коғаз ниҳод, 

Дигар нуқтаро дуртар аз ӯ бизод. 

Миёни ду нуқта паси ҳамдигар, 

Басо нуқтаҳоро бичид сар ба сар. 

Дар ин ҷо бидоно чӣ пайдо бишуд, 

Ки дорад дарозиву шакле ба худ. 

Ҳама ном ниҳоданд варо Хатти Рост, 

Пас он Нуқта мағлуб шуду барнахост. 

Азеро, ки Нуқта шуда чун ғулом, 

Ба нӯги Хатти Рост кашол аст мудом. 

Ҳамон дам Хатти Рост кушода даҳон, 

Сухан гуфт зи ҳолаш ба аҳли ҷаҳон:  

(Ба саҳна Хатти рост, яъне, хонандаи дигар қадам ниҳода, ба тавсифу таърифи хеш оғоз 

менамояд) 

Х А Т Т И  Р О С Т :  

Хатти ростаму аз каҷӣ дар канор, 

Маро хаткашак чокару дастёр. 

Ба худ хаткашак, ар надорӣ, бидон, 

Бисозӣ ту шакли дурустам чӣ сон? 

Чӣ хуш ман Хатти Ростаму росткор, 

Ба майдони созиш ҳаме номдор. 

Чӣ шакле вуҷуд дорад, охир чу ман 

Набошам агар назди ҳар илму фан. 

Чӣ ҳаст ҳандаса бе Хатти Рост худ?  

Ва ҳам шаклу ҷисме надорад вуҷуд.  

Вале маҳрум аз бар дарозӣ марост, 

Ва баъзан надонам, ки охир куҷост?  

Хатти ростаму боз ба номи дигар, 

Бибошанд маро ҳамчу нур ёдвар. 

Чу маҳдуд шавам аз ду ҷониби худ, 

Бидоно, зи ман порча ҳосил бишуд. 

Агар порчаро ном ниҳодан шавӣ, 

«Алифбои лотинӣ» гӯён давӣ. 

Яке ҳарфи худ аз миёнам гузор, 

Ва ё бар ду гӯша калонаш биёр. 

Ҳама он дарахтони болобаланд, 

Ҳама чӯбу сим гӯӣ шакли мананд. 

Тарафҳои ашкол зи ман ёфта ном, 

Ба номаш бигирӣ маро дар калом. 

Манам Хатти Рост, манам Хатти Рост, 

Дили росту ҳам роҳи ростӣ марост. 

Биёмӯз ту ростӣ зи рафтори ман, 

Каҷиро нахоҳам, аё ҳамватан. 

 

Р О В Ӣ :  

Суханро чу охир намуд Хатти Рост, 

Ҳамон дам қалам гуфтани ҳарф хост. 

Бигуфто: Аё,эй Хатти Рости ман, 

Зи ту ростӣ ҷӯям ба ҳар анҷуман. 

Ту худ ҳосил аз нуқта гаштиву боз, 

Ба наздаш шуда, боз забонат дароз. 

Чӣ ҳосил аз он ман-маниҳои хушк,  

Зи як гул набошад чаман пур зи мушк. 

Аз ин рӯ ба нуқта ту ёвар бишав, 

Ба тангдастӣ ӯро бародар бишав. 

Ба бунёди шакле шумоён мудом, 

Камар баста як ҷо шавед шодком, 

Пас он нуқтаву Хатти рост байни худ, 

Бубастанд аҳде ҷаҳон шод шуд. 

Ду нуре ба як нуқта шуд сар ба сар, 

Таваллуд намуданд шакли дигар. 

Ба навзоди худ Кунҷ ниҳоданд ном, 

Чу Кунҷ омад ин дам баровард калом: 

(Ба саҳна хонандаи дигар, яъне, Кунҷ ворид шуда, сухан мекунад): 

 

К У Н Ҷ :  

Аё, эй суханвар, шунав ҳарфи ман, 

Бувад номи ман Кунҷу гӯям сухан, 

Каме ман мураккаб аз он Хатти Рост, 

Ва зеботарӣ ҳам бигӯӣ, ки рост, 

Ба ашёи дунё ту афкан назар, 

Бубинӣ, ки ҳусне зи ман шуд бадар. 

Ба ҳар хонае чун аруси навин, 

Ва ё чун шаҳеам, ки болонишин. 

Маро чор тариқат бигӯянд ба илм, 

Агар ин надонӣ, ба ту айбу ҳилм. 

Яке кунҷи тезам чу шамшери тез. 

Дигар кунҷи кундам, вале дар ситез 

Ба саввум, агар хоҳӣ шакли маро, 

Ҳамон кунҷи ростам, ки лозим туро. 

Ва кунҷи кушод шакли чорум маро, 

Зи як нуқта бар ду тараф нур кашо. 

(Ҳамин лаҳза чор нафар хонанда метавонад дар симои намудҳои кунҷе, вориди саҳна шуда, 

дар паҳлӯи КУНҶ қарор гиранд ва Кунҷ суханашро идома медиҳад). 

 

Ба андоза ду кунҷи ростам шумор, 

Ва ё як радиан бигирам қарор. 

Бидоно, ки номи дигар дар ниҳон, 

Бигӯнд, ки зовия1 инро бидон. 

Агар чен намоӣ ту андозаам, 

Бигир зовиясанҷ2, ки омодаам. 

Чун андозаам барнамудӣ ҳисоб 

Худ акнун кадом шакли кунҷам, биёб!  

Ба хотир бидорам, ки сеҳрест маро, 

Бад он кунҷи ростам бигӯям туро. 

Агар ду хатти рост бар он кунҷи рост, 

Бибуранд, бидонӣ чӣ ҳосил марост. 

Ба илми қадим қойима3 гуфтаанд, 

                                                           
1
 зовия-кунҷ; 

2
 зовиясанҷ-асбоби кунҷченкунӣ, транспортир; 

Ки ҳамсоякунҷам баробар шаванд. 

Чу қойима номе ниҳоданду з-он, 

Ду ҳамсоякунҷам мусовӣ бидон. 

Чу қойимасозӣ бувад азми ту, 

Бирав назди гунёву4 ёрӣ биҷӯ. 

Агар ҳаст гунне, нагирӣ ту ранҷ, 

Ва ҳоҷат набошад ба зовиясанҷ. 

Ба қойимасозӣ ту гунё бигир, 

Ки зебо бисозиву ҳам дилпазир. 

Маро хосиятҳои хосам раво, 

Якеро надонӣ, намоӣ хато. 

Ду ҳамсоякунҷам агар созӣ зам, 

                                                                                              
3
 қойима-кунҷи рост. 

4
 гунѐ-хаткашаки сегӯшаро гӯянд, ки як кунҷаш рост 

аст. 

Зи кунҷи кушодам на бешу на кам. 

Агар чӣлликӣ бошам, эй тоҷи сар, 

Баробар бисозам ту бар ҳамдигар. 

Ҳама шакли зебо зи ҳусни ман аст, 

Ва ҳам зеби дунё зи ҳусни ман аст 

Ҳама ҷисму ашкол, ки парвардаам, 

Басо нозуку дилкаш овардаам. 

Намудҳои секунҷа кардам қатор, 

Ҳама шакли чоркунҷаам ёдгор. 

 

Р О В Ӣ :  

Чу зовия охир намуд ҳарфи худ, 

Қалам омаду бар сухан сар намуд. 

Ду нӯги тарафҳои кунҷро қалам, 

Хатти рост кашиду бипайваст ба ҳам. 

Ба дунё биовард Секунҷаро, 

Хатти рост бо Кунҷ бизоданд варо. 

Агар хоҳӣ созӣ ту Секунҷаро, 

Қаламро ба ёрӣ бихон, эй дило. 

Чу се нуқта дар як хатти рост нахуфт, 

Ва се порча пайваст варо ҷуфт-ҷуфт. 

Ба коғаз чу Секунҷа омад давон, 

Қаламро ситоиш намуд он замон. 

Ва се нуқта гӯӣ варо қулла шуд, 

Ҳуруфи калонро гирифта ба худ. 

Хатти рост худро тараф ном бурд, 

Ишорат намуданд бо ҳарфи хурд. 

Ба гуфтор Секунҷа лаб баркушуд,  

Сухан кард оғоз зи авлоди худ. 

(Ҳамин вақт ба саҳна хонандае дар даст нақшаи калони секунҷаҳо (намудҳои секунҷа), 

яъне, симои Секунҷа омада, қироат мекунад): 

 

С Е К У Н Ҷ А :  

Манам шакли беҳини рӯйи ҷаҳон, 

Ба мустаҳкамӣ ин манам паҳлавон. 

Басо хешу дилбанди ман бешумор, 

Ҳама ҳар намуданду бас бахтиёр. 

Яке шакли ман аст баробартараф, 

Дар он кунҷҳо низ баробар шунав. 

Яке ном баробартараф аст, дон, 

Ва се кунҷи ман аст мусовӣ дар он. 

Ва ё ду тараф чун баробар шавад, 

Яке аз тарафҳо дигаргун равад. 

Ҳамин номи фарзанди ман дар ҷаҳон, 

Ки паҳлӯбаробар бибошад, бидон. 

Яке он тарафро асос ном бибар, 

Тарафҳои паҳлӯӣ дуи дигар. 

Ду кунҷ, гар бичаспад бар асоси он, 

Ба мисли дугоник баробар бидон. 

Баландӣ фарорӣ, агар бар асос,  

Асосро ду тақсим кунад беқиёс. 

Ба бинии худ лаҳзае менигар, 

Аз он шакли Секунҷа ёбӣ хабар. 

Ҳама тарҳи қасру ҳисори базеб, 

Ва миқдори зебои он андалеб. 

Бубинӣ ҳама шакли секунҷаанд, 

Ҳама зодагони давоми мананд. 

Дигар шакли ман, к-ӯ бувад номдор, 

Ту секунҷаи росткунҷа шумор. 

Агар хоҳӣ созӣ ту ин шакли ман, 

Бирав назди гунёву мегӯ сухан. 

Яке кунҷи манро бубинӣ, ки рост, 

Ду кунҷи дигар он чӣ наққош хост. 

Ба он кунҷи рост, ар бичаспад тараф, 

Бигир ном катет, бирас бар ҳадаф. 

Ва гипотенуза, ки саввум турост, 

Муқобил бихобад бар он кунҷи рост. 

Пифагор аҷаб нукта1 дорад бидон, 

Ки бошад маро хосият ҳамчунон. 

Бидон, моли 2 гипотенуза, писар. 

Ба он ҷамъи моли ду катет нигар. 

Агар донӣ ин нуктаи Пифагор, 

Ҳамеша ба худ кор осон шумор. 

Бидон ин ҳама хешу дилбанди ман, 

Ба хислат яканду бигӯ як сухан: 

Ту се кунҷи дохил, агар созӣ зам, 

Баробар ба кунҷи кушод ҳар қадам. 

Шунидӣ, ту ин қиссаи ҳоли ман, 

Биёмӯз зи асрори ашколи ман. 

Ба наққошӣ, гар хоҳӣ нақши накӯ, 

Ба ман саҷда меору ёрӣ биҷӯ. 

 

Р О В Ӣ :  

Қалам ҳамчу довар чу фаҳмид сухан 

Биғурриду Секунҷа барбаст даҳан. 

Ба чор сӯ гузошта чаҳор ашки худ. 

Ва онро ба хатҳо бипайваст зуд. 

Биёмад Чаҳоркунҷа рӯи замин, 

Ҳамин дам сухан кард аз ону аз ин. 

 

                                                           
1
 нуқта- ба маънои теорема (муаллифи гуфтор); 

2
 мол-квадрат. 

(Чоркунҷа ба саҳна омада, оғоз мекунад): 

 

Ч О Р К У Н Ҷ А :  

Манам шакли зебои чархи барин, 

Маро қулла чору тараф ҳамчунин. 

Ту гар бошӣ сарбози илми замон, 

Биё бишнав, эй ҷон, ту сирри ниҳон. 

Зи Секунҷа дорам басе бартарӣ, 

Агар ту ба тадқиқ ба ман бингарӣ. 

Ту кунҷи муқобил бипайвандӣ, гар, 

Ба олам биояд диагнал1, писар. 

Маро ҳаст авлод басе бешумор, 

Ҳама дорад аз шакли худ ифтихор. 

Яке гӯи парллелограмм, эй писар. 

Квадрат дигар бошад,эй тоҷи сар. 

Зи ромбу трапетсия ҳарф зан, 

Ва ҳам росткунҷа бувад зеби ман. 

Бувад ҳар кадомро нишони дигар 

Ба шаклу ба кунҷу ба қадду ба бар. 

Зи Парллелограмм пурсӣ гӯям чӣ сон, 

Муқобилтарафҳо мувозӣ бидон. 

Муқобилтарафҳо ба як ченаканд 

Ду кунҷи муқобил баробар шаванд. 

Ба росткунҷаву ромб, квадрат чунон, 

Муқобилтарафҳо баробар бидон. 

Чу бинӣ трапетсия, эй писар, 

Варо ҳарду ассос паралел, нигар. 

Тарафҳои дигар зи хости қалам,  

Ба пайванди асос гузоранд қадам. 

Ба сӯи квадрат назар афканӣ, 

Ҳама узви ӯро баробар занӣ. 

Тарафҳо мусовӣ, ҳама кунҷ рост, 

Диагнал бихоҳӣ, баробар варост… 

Дидӣ, эй бародар, ту ашколи ман, 

Бишав воқифи ҳолу аҳволи ман. 

Ҳама хонаҳо гӯи шакли мананд, 

Ҳама ҳарфи зебогии ман зананд. 

Ба мизу ба хону ба дафтар нигар, 

Ҳама тарҳи манро гирифта ба сар. 

Ба бозингари нарду шатранҷ низ, 

Манам ҳамчу майдон басеам азиз. 

Агар нақшасозӣ, шунав ин калом, 

Маро ҳар замон соз, бикун эҳтиром. 

Суханҳои Чоркунҷа поён бишуд, 

Ба пеши қалам гӯи овард суҷуд. 

Азеро, ки модар варо ҳам қалам, 

Ки бе хома ҳаргиз намонад қадам. 

 

Р О В Ӣ :  

Бихост он қалам шакли нав офарад,  

Варо дилкашу дилрабо оварад. 

Ба асбоби нав гӯӣ таъзим намуд, 

Аҷоиб, ки паргор варо ном буд. 

Варо сӯзане буду дасте дигар,  

Ки бо даст қаламро бигирад ба бар. 

Қалам дасти паргор гирифт он замон, 

Ва сӯзан ба як нуқта бигзашт чунон. 

Ба як дурӣ он дам қалам давр зад, 

Ки оғозу анҷоми кор як шавад. 

Қалам чун ба оғози роҳаш расид, 

Яке дид аҷаб давраеро кашид. 

Чу давра таваллуд шуд андар замин, 

Ба гуфтор даромад, чунону чунин. 

(Дар саҳна хонандаи дигар, дар даст Паргор дар симои давра ворид мешавад): 

 

Д А В Р А :  

Манам Давраам, шакли нозофарин, 

Зи ман беҳ наёбӣ ба рӯи замин . 

Бубин ҳалқаҳову бубин гӯшвор, 

Зи асрори ин сӯзани паргор. 

Маро хат мудаввар ва марказ бувад, 

Ва нуру шуоъ гӯӣ унсур шавад. 

Хате, ки ду нуқта бипайваст ба ҳам, 

Варо хорда ном аст, аё ҳамқадам. 

Чу хорда зи марказ равон мешавад, 

Ва қутре2 бигӯӣ, ки ҳосил шавад. 

Зи марказ равад хат ба сӯи канор, 

Шуоъро3 бисозад, аё шаҳриёр. 

Маро, гар ки дохил шавад пур бидон, 

Бигӯям, ки доира омад чунон . 

Бидон шакли доира бисёр бувад, 

Ки мутриб ба ишқаш гирифтор шавад. 

Ва ҳам нону ҳам тангаи бешумор, 

Ва ҳам моҳи пурра чу ман ёд ор. 

Ба чор чархи мошину аробаҳо, 

Ба гардиши онҳо манам бебаҳо. 

Ҳама сиккаву тугмаву тамғаҳо, 

Зи ашколи Давра гирад ибтидо. 

                                                           
1
 Диагнал, яъне, диагонал 

2
 қутр-диаметр; 

3
 шуоъ-радиус. 

(Давра низ қатори дигар шаклҳо рафта ба кунҷи саҳна меистаду Ровӣ аз таърифу 

тавсифи шаклҳо норозӣ шуда, ба насиҳат оғоз мекунад) 

 

Р О В Ӣ :  

Зи таърифи Давра қалам дод зад, 

Ки барги хирадро ҳама бод зад! 

Чӣ суд з-ин ҳама таърифу ман-манӣ, 

Ки таъриф ақлро кунад душманӣ. 

Ҳама шаклу аҷнос якҷо шавед, 

Ҳама ҳусни нозуки дунё шавед. 

Шуморо бувад ҳандаса кишваре, 

Манам чун қалам баҳратон модаре. 

Ҳаме рози ашкол шунидӣ басо, 

Буданд шарҳи ашкол дар ин қиссаҳо. 

Ҷаҳонро гар омӯзӣ пандам шунав, 

Ба даргоҳи илми риёзӣ бидав. 

Аз он ҳандаса шуд ҷаҳон бахтиёр, 

Надонӣ, гар онро ҷаҳони ту тор… 

Бо ҳамин намоиш ба охир мерасаду барандаи маҳфил ба саҳна омада, хонандагонеро, ки 

нақши шаклҳоро бозиданд, бо номи аслиашон муаррифӣ менамояд.  

Зи доно бипурсид пас додгар, 

Ки: «Фарҳанг беҳтар бувад ѐ гуҳар?». 

Чунин дод посух бад-ӯ раҳнамун, 

Ки: «Фарҳанг бошад зи гавҳар фузун; 

Ки фарҳанг ороиши ҷон бувад, 

Зи гавҳар сухан гуфтан осон бувад. 

Гуҳар бе ҳунар зору хор асту суст, 

Ба фарҳанг бошад равон тандуруст». 

Абулқосими Фирдавсӣ 

 ХИМИЯ 
 

КИСЛОТАИ БОРАТ.  

УСУЛҲОИ ГУДОЗИШ ВА 

ИШҚОРИИ КОРКАРДИ 

МАЪДАНҲОИ БОРДОР 
(Ба ёрии омӯзгорони ҷавон)  

 

 Дар Ҷумҳурии Тоҷикистон айни замон инфрасохторҳои истеҳсолие мавҷуданд, 

ки бисѐр соҳаҳои саноатро дар бар мегиранд, аз ҷумла, соҳаи коркарди маъданҳо. Бо 

вуҷуди он ки захираи калони маъданҳои бордошта мавҷуд аст, манбаъҳои истеҳсолии 

маҳсулоти хеле муҳим, ба монанди бор ва пайвастаҳои он вуҷуд надорад.  
 

 Маъданҳои табиии бордор аз давраҳои қадим ба одамон маълум буд. Онро дар тиб барои 

тайѐр кардани дору, дар истеҳсолот барои тоза кардани тилло, барои истеҳсоли глазураҳо ва 

инчунин, маҳсулоти аз маъданҳои боросиликатӣ бадастовардашуда – бура барои гудозиши 

маводди гуногун васеъ истифода мебурданд. Дар замони ҳозира бор ва пайвастагиҳои онро дар 

коркарди маводди хосияти бемислдошта васеъ истифода мебаранд. Сабаби истифодаи васеи бор 

дар он аст, ки маъданҳои бордошта дар ҳама ҷо паҳн шудаанд ва конҳои асосии бузурги 

боросиликатӣ ба шумор мераванд. Талаботи пайвастагиҳои бордор дар соҳаҳои гуногуни 

истеҳсолот ва хоҷагии қишлоқ (аз ҷумла, дар истеҳсоли нуриҳои бордор) хеле зиѐд аст.  

Пайвастагиҳои бор дорои хосиятҳои хеле муфиди консерваторӣ, эмулсияофар, 

каталитикӣ, сафедкунӣ, зудгудоз будан, оташбардор, ингибиторӣ ва ғайраҳо мебошад. Онҳоро, 

инчунин, ба таркиби гербитситҳо, инсектисидҳо ва дигар нуриҳои минералӣ ворид месозанд.  

Яке аз соҳаҳои асосии истифодабарандагони пайвастаҳои бор соҳаи шишасозӣ (барои 

истеҳсоли шишаҳои махсуси ба гармӣ тобовар, шишаҳои оптикӣ, зарфҳо барои озмоишгоҳҳои 

химиявӣ) ба шумор меравад. 

Бураро бо сабаби зудгудоз будан ва инчунин, гудохтаи он қобилияти дар худ ҳал намудани 

оксидҳои металлҳоро доштан, барои гудозиш ѐ кафшери металлҳои қиматбаҳо ва ѐ ин ки 

металлҳои ранга васеъ истифода мебаранд. Флюсҳо дар асоси бура гудохтаҳои металлҳои 

қиматбаҳо ва ѐ ин ки металлҳои 

рангаро аз оксидшавӣ нигоҳ медорад.  

Пайвастагиҳои бор ба сифати 

моддаҳои рӯйпӯшкунанда дар қабати 

болоии лавҳаҳои пӯлодини электро-

техникӣ истифода мешаванд. Рӯйпӯши 

номбурда қобилияти баланди антико-

розионӣ, электроизолятсионӣ ва усту-

вории зиѐд ба равғанро доро мебошад. 

Инчунин, пайвастаҳои бор ба сифати 

иловаи гудохтакунанда дар сатҳи бо-

лоии девораҳои бухориҳое, ки дар он 

раванди гудозиш дар ҳароратҳои ба-

ланд мегузарад, истифода мешаванд.  

Пайвастагиҳои бордореро, ки дар 

вақти коркарди маъданҳои табиии боросиликатӣ ба даст меоранд, ба монанди кислотаи борат, 

бура ва ғайраҳо дар саноати химиявӣ барои ба даст овардани маҳсулоти гуногуни бордор – 

галогенидҳои бор, борид ва боратҳои металлҳо, перборатҳо, ангидриди бор ва дигар маҳсулоти 

пурарзиш истифода мебаранд.  

Маҳмадшариф 

МАҶИДОВ –  

омӯзгори калони 

филиали  ДҶТИБКСМ 

дар шаҳри Бохтари 

вилояти Хатлон 

Яке аз маъмултарин пайвастагиҳои маъданҳои бордор кислотаи борат мебошад. Дар 

табиат кислотаи борат H3BO3 дар намуди минерали сосолин, инчунин, дар обҳои гарми табиӣ, ки 

аз онҳо кислотаи боратро бо спиртҳо экстаксия мекунанд ва ѐ тавассути сорбентҳои органикӣ ва 

ғайриорганикӣ сорбсия менамоянд, дучор мешавад Барои ба даст овардани H3BO3 боратҳои 

табииро дар Н2SO4 дар ҳарорати 1000С ҳал мекунанд ва боқимондаи сахти ҳалнашударо филтр ва 

ҷудо мекунанд. Филтратро то ҳарорати 150С хунук мекунанд, кристаллҳои таҳшиншудаи H3BO3 -

ро дар сентрифуга ҷудо намуда, дар ҳарорати на зиѐда аз 100ºС мехушконанд.  

Кислотаи борат (ортоборат) дар истеҳсолоти маводди зерин васеъ истифода мешавад: 

- истеҳсоли рангҳо, шишаҳои бо мақсадҳои махсус истифодашаванда, нахи шишагӣ, семент 

ва ғайраҳо;  

- истеҳсоли маводди косметикӣ ва шӯянда, пайвастаҳои оташбардор; 

- маводди безараргардонӣ ва муҳофизаткунанда, ингибатори коррозия, реагент дар 

суратгирӣ, ба сифати микронурӣ. 

Бура – борати таркибаш Na2 B4 O7·10H2O (декагидрати тетраборат натрий, синонимҳояш– 

тинкал, боракс) дар шакли сигнони моноклинӣ, моноклинӣ-призмавӣ кристаллизатсия мешавад. 

Кристаллҳои рангаш сафеди ҷилои шишагӣ доранд. Зичии кристаллҳояш ба 1,71 ва сахтиаш ба 2-

2,5 баробар аст. Он ба кристаллҳои кӯтоҳи призмашакли пироксен монанд буда, дар ҳаво вайрон 

шуда, обашро гум мекунад ва ба қабати кернит ѐ тинкаконит мегузарад, баъзан пурра ба онҳо 

табдил меѐбад. 

Улексит (санги телевизионӣ, боронатрокалсит) ба зерсинфи боратҳои обдор мансуб буда, 

асосан, боратҳои обдори калтсий ва натрий мебошад. Ин минерал соли 1849 бо шарафи олими 

олмон Г. Л. Улексон номгузорӣ шудааст. Он аз нахҳои борик, ки мутассил ҷойгир шудаанд, 

иборат аст. Дар минерал нақши «чашми гурба» бинобар сохти нахмонанд доштан бараъло 

намудор аст. Кристаллҳои улексит, ки дар саросари нахҳо аз ҳарду ҷониб сайқал ѐфтаанд, 

хосияти оптикии нахҳоро нишон медиҳад; тасвирро аз як тарафи сайқалѐфта ба тарафи дигар 

равона месозанд. Ҳангоми ҷойгир кардани улексити сайқалѐфта дар хатти ҳарфҳо дар рӯи он 

ҳарф пайдо мешавад, бинобар ин, хосияташ онро «санги телевизор» меноманд. Сатҳи болоии 

минерал улексит бо гузашти вақт тағийр меѐбад, дар рӯйи он қабати сафед ба вуҷуд меояд, ки он 

ҳангоми сайқалдиҳии такрорӣ бартараф мешавад. Аз нимаи асри ХХ тайѐр намудани сангҳои 

синтетикиро, ки ба сохти структурии улексид монанданд, роҳандозӣ намуданд.  

Кернит кристаллҳои кернит изометрӣ буда, бинобар сабаби такрорѐбии қуллаҳои мудаввар 

шакли нодуруст доранд. Кристаллҳои он то 1м калон шуда метавонад. Дар кристаллҳо 

тақсимшавӣ дар ду самт ба қайд гирифта шудаанд, ки аз рӯи онҳо кернитро ҷудо кардан мумкин 

аст, бинобар ин, минерал нахдор менамояд. Кристаллҳо ҷилои шишагин тамоюли абрешимиро 

доро мебошад. Дар вақти ба тикалконит гузаштан рангаш сафед мешавад.  

Кернит аввалин маротиба дар Калифорнияи ИМА кашф шудааст. Дар ин мавзеъҳо захираи 

бузурги кернит мавҷуд аст, ки он эҳтимолан таҳти таъсири сангҳои магматикӣ ва тағйирѐбии 

метаморфии бураи аввалия қисман ба кернит мубаддал ѐфтааст.  

Кони бузургтарини кернит дар ИМА ҷойгир шуда, инчунин, дар Италия, Испания ва 

Туркия низ конҳои онро кашф намудаанд.  

Усулҳои гудозиш ва ишқории коркарди маъданҳои бордор 

Баъзе маъданҳо бо ишқор хеле бад таҷзия мешаванд, аммо таҷзияи маъданҳои бордор бо 

ишқорҳо ба таври одӣ ва фоиданок мебошад. 

Бура ва баъзе пайвастагиҳои бордорро асосан бо усулҳои гудозиш ва ишқорӣ ба даст 

меоранд. Барои асоснок намудани аз маъдан ба даст овардани бура як қатор муҳаққиқон 

системаи мувозинатии намакҳо бо иштироки B2O3-ро омӯхтаанд. Махсусан, ҳалшавандагии 

намакҳо дар системаи Na2O – B2O3 - H2O диққатҷалбкунанда аст. 

Консентратсияҳои ҷоизи моддаҳои асосӣ ва омехтаҳо дар маҳлул ҳисоб карда шудаанд. 

Шароити оптималии ҳарорати таҷзияи маъданҳои бордор ва инчунин, кристаллизатсияи 

маҳсулоти тайѐр дарѐфт карда шудааст.  

Маълумоти илмӣ дар хусуси кинетикаи раванди таъсири маъданҳои бордор бо маҳлули 

ишқорҳо дар адабиѐт кам дода шудааст. Дар Институти илмӣ-тадқиқотии химияи Урал 

кинетикаи раванди таъсири сода ва ишқорҳо бо минералҳои бордор дар маҳлули обӣ дар 

ҳарорати наздик ба истеҳсолот омӯхта шудааст.  

Усулҳои аз маъданҳои бордор ба даст овардани бура, ки ба гудозиши маъдани ибтидоӣ ва 

таҷзияи он бо маҳлулҳои сода ва ишқорҳо дар консентратсияҳои гуногун асоснок карда шудаанд, 

низ маълуманд. Маврид ба зикр аст, ки гудозиши маъдан ҳангоми коркарди ишқорӣ хеле муҳим 

аст, чунки дар натиҷаи он дараҷаи ҷудошавии бура якбора зиѐд мегардад.  Минералҳое, ки дар 

таркиби маъданҳои бордор мавҷуданд, дар бисѐр ҳолатҳо бо кислотаҳои минералӣ ба таври хеле 

мушкил кушода мешаванд. Дар вақти коркарди маъданҳои бордор дараҷаи истихроҷи маҳсулоти 

муфид аз таркиби маъдан муҳим аст. Ба сифати фаъолкунандаҳо хлоридҳои металлҳои ишқорӣ 

ва ишқорзаминиро истифода бурдаанд, ки онҳо дар ҷараѐни раванд структураи дохилии 

минералҳои маъданро вайрон мекунанд. Инчунин, дар ҷарѐни гудозиши маъдани бордор бо 

истифода аз хлоридҳои металлҳо, коркарди маҳаки ба даст омада бо оби гарм ва кислотаҳои 

минералӣ низ муҳим мебошад. Маълум шуд, ки раванд дар минтақаи диффузионӣ мегузарад, 

зеро он адади таҷрибавии ҳисобишудаи энергияи фаъолкунии 29,3 кҶ / мол-ро ташкил медиҳад. 

Кинетикаи таҷзияи ишқории консентрати сӯзонидаи маъдани бордор омӯхта шудааст. Маълум 

карда шуд, ки раванд дар минтақаи диффузионӣ мегузарад, зеро энергияи фаъолкунии 

таҷрибавии ҳисобидашудаи раванд ба 24,62 кҶ / мол баробар аст. Дар технология коркарди 

ишқории маъдани бордори кони Ак-Архарро барои истеҳсоли маҳсулоти бордор таҳия намуданд. 

Коркарди мазкур аз марҳалаҳои зерин иборат аст: сӯзондани пешакӣ дар 950ºС, таҷзияи ишқорӣ, 

филтратсияи омехтаи ҳосилшуда, кристаллизатсия, ҷудо ва хушк кардани маҳсулоти тайѐр. 

Барои чунин усули коркарди технологии таҳияшуда, намудҳои гуногуни ашѐи бордор ба сифати 

ашѐи хом, ба монанди датолит, аксинит, турмалин, думортиерит ва ғайра истифода шудаанд. 

Коркарди технологии маъданҳои бордор бо усули ишқорӣ 

Омӯзиши коркарди маъдани бордор бо кислотҳо ва ишқорҳои мухталиф аҳаммияти бузург 

дорад, зеро ҳангоми таҷзияи ин маъданҳо дар баробари кислотаи борат, инчунин, дигар 

маҳсулоти муфид низ истеҳсол карда шавад. Ғайр аз ин, дар асарҳои олимон усулҳои ишқории 

таҷзияи маъданҳои бордор таҳқиқ карда шуданд. 

Коркарди маъданҳои бордор бо омехтаи кислотаҳои нитрит ва сулфат боиси таваҷҷуҳ аст. 

Барои ба таври илмӣ асоснок кардани раванди истихроҷи пайвастагиҳои бор, як қатор 

диаграммаҳои ҳалшавандагӣ дар иштироки кислотаи борат муфассал омӯхта шудаанд. 
  

Шамс чун пайдо шавад, офоқ аз ӯ равшан шавад, 

Мард чу доно шавад, дил дар бараш дарѐ шавад. 

*** 

Дар ҳикмату илм аст ҷамоли тани мардум, 

На дар ҳашам асту на ҷалол асту ҷамол аст. 

Носири Хусрав 

 ГЕОМЕТРИЯ 
 

 

 КООРДИНАТАҲОИ ФАЗОӢ 
  

 Мо дар ҷаҳони сеченака зиндагӣ мекунем. Ҳар як 

ашѐи атрофи мо аз китоби рӯйи миз сар карда, то тайѐрае, 

ки дар осмон парвоз мекунад, дорои дарозӣ, паҳноӣ ва 

баландӣ мебошад. Агар дар ҳамворӣ (масалан, дар рӯйи 

коғаз) барои ѐфтани мавқеи нуқта ду нишондиҳанда кифоя 

бошад, дар фазои атрофи мо ченаки сеюм-баландӣ пайдо 

мешавад. 
 

Системаи координатаҳо дар фазо, ки онро бо номи риѐзидони 

бузург Рене Декарт низ мешиносанд, заминаи асосии технологияи 

муосир, аз ҷумла, харитасозии моҳвораӣ (GPS), графикаи 

компютерии 3D ва моделсозии муҳандисиро ташкил медиҳад. Он 

дар тибби муосир, махсусан, дар ташхис, ҷарроҳӣ ва сохтани узвҳои 

сунъӣ нақши ҳаѐтан муҳим мебозад. Сабаб дар он аст, ки бадани инсон як объекти сеченака аст 

ва барои омӯзиши дақиқи он риѐзиѐти фазоӣ зарур аст.  

Дар ҳамворӣ аз нуқтаи O  ду хатти рости x  ва y -и бо ҳам перпендикулярро мегузаронем. 

Хатти рости x  чун қоида ба таври уфуқӣ ва хатти рости 

y  ба таври амудӣ чойгир мешаванд. Порчаи воҳидиеро 

интихоб карда, дар тири x  аз нуқтаи O  ба тарафи рост 

ва чап, дар тири y  аз нуқтаи O  ба тарафи боло ва поѐн 

порчаҳои баробарро мегузорем. Дар хатти рости x  аз 

нуқтаи O  ба тарафи рост ададҳои мусбат ва ба тарафи 

чап ададҳои манфиро ҷойгир мекунем. Хатти рости x  

тири абсисса ва хатти рости y  тири ордината ном дорад 

(расми 1).  

Ду тир ҳамвориро ба чор қисм тақсим мекунанд, 

ки ҳар кадоми қисмҳо чоряк ном доранд (чорякҳои I, II, 

III ва IV, ниг. ба расми 1). 

Ҳамворие, ки ба воситаи 

тирҳои координата ба чор чоряк тақсим карда шудааст, ҳамвории 

координатӣ номида мешавад. Нуқтаи O , ки буриши тирҳои абсисса ва 

ордината мебошад, ибтидои координатаҳо ном дорад. 

Системаи координатиро Рене Декарт замоне ихтироъ кард, ки 

бемор буд ва дар бистар дароз кашида буд. Рӯзе ӯ пашшаеро дар кунҷи 

шифти хонааш дид ва фикр кард, ки 

чӣ тавр метавон мавқеи дақиқи онро 

бо ѐрии ададҳо нишон диҳад. Бисѐр 

фикр кард ва бо воситаи нурҳои 

координатии x  ва y  системаи координатаҳоро тасвир кард. 

Ҳамвории координатиро аксаран ҳамвории ( xy ) 

меноманд. Дар таърихи илми математика олими фаронсавӣ 

Рене Декарт (1596-1650) аввалин шуда, мафҳуми ҳамвории 

координатиро дохил кардааст. Аз ин рӯ, ба шарафи ин олим 

ҳамвории координатиро гоҳе ҳамвории декартӣ низ 

меноманд. 

Агар дар ҳамвории координатӣ ягон нуқтаи A -ро қайд 

Шаҳноза  

АХМЕДОВА – 

саромӯзгори ҶДММ  

кунему аз ин нуқта то тири абсисса  x  перпендикуляр фурорем, асоси перпендикуляр ба кадом 

ададе, ки мувофиқ ояд, абсиссаи нуқтаи A  мебошад. Агар аз нуқтаи A  ба тири ордината  y  

перпендикуляр гузаронем, асоси ин перпендикуляр 

ба ададе мувофиқ меояд, ки он ординатаи нуқтаи A  

ном дорад.  

Агар адади 
Ax  - абсисса ва адади 

Ay - 

ординатаи нуқтаи A  бошад, мегӯянд, ки нуқтаи A  

дорои координатаҳои x  ва y  мебошад (расми 2). 

Ҳамвории координатиро баъзан системаи 

координатаҳо низ ном мебаранд. 

Масъалаи 1. Дар ҳамвории координатӣ 

нуқтаҳои зеринро тасвир намоед:  3;2A ,  4;3B , 

 5;4C ,  3;5 D ,  0;3M ,  0;2K ,  2;0P  ва 

 4;0 E . 

Нуқтаи  0;0O  ибтидои системаи координата 

мебошад. 

Нуқтаи дилхоҳи фазо O -ро гирифта, аз он се 

хатти рости ба якдигар перпендикуляри OyOx,  ва 

Oz -ро мегузаронем. 

Аз рӯйи ҳар як ҷуфти ин хатҳо 

ҳамворӣ мегузаронем. Ҳамвориеро, 

ки аз рӯйи хатҳои рости Ox  ва Oy  

мегузарад, ҳамвории Oxy  меномем. 

Ду ҳамвории дигар мувофиқан 

ҳамвориҳои OxzOyz,  ном доранд. 

Хатҳои рости OzOyOx ,,  тирҳои 

координатӣ (Ox  - тири абсисса, Oy  - 

тири ордината, Oz  – тири апликата), 

ҳамвориҳои OxzOyzOxy ,,  ҳамвори-

ҳои координата ном доранд. Ҳамво-

риҳои координата байни худ перпен-

дикуляранд. Нуқтаи буриши тирҳои 

координата O  ибтидои координата ном дорад. Нуқтаи O  ҳар яке аз тирҳои координатаро ба ду 

нимхатти рост – нимтирҳо ҷудо мекунанд. Якеашро мусбат, дигарашро манфӣ меномем. 

Акнун мафҳуми координатаи нуқтаро дохил 

мекунем: нуқтаи дилхоҳи A  дода шудааст. Аз 

нуқтаи A  ҳамвории ба ҳамвории Oyz параллелро 

мегузаронем. Он тири Ox -ро дар ягон нуқтаи Ax  

мебурад. Координатаи (абсиссаи) x -и нуқтаи A  

гуфта, ададеро меноманд, ки қиматаш ба масофаи 

порчаи OAX  баробар аст. Ин қимат мусбат аст, агар 

Ax  дар нимтири мусбати тири Ox  ва дар нимтири 

манфӣ воқеъ бошад. Рафту агар Ax  бо нуқтаи O  

ҳамҷоя шавад, он гоҳ 0x  ҳисоб карда мешавад. 

Координатаҳои y  ва z -и нуқтаи A  айнан ҳамин 

тавр муайян карда мешаванд. 

Координатаи нуқтаро дар қавс дар паҳлуи 

ишорати ҳарфии нуқта менависем:  zyxA ;; . Баъзан бе ишорати ҳарфӣ ҳам, яъне, ҳамчун 

x

y

 zyx ;; . Муҳимтарин масъалае, ки пайдо мешавад, чунин аст: агар барои ҳар як се адади 

батартиб овардашудаи  zyx ;;  дар фазо нуқтае мавҷуд аст, ки дорои ин координатаҳо мебошад, 

ҷавоб мусбат аст. Зоҳиран фаҳмост, ки координатаҳои нуқтаи А ададҳои zyx ,,  мебошанд. 

Хулоса, координатаҳо дар фазо на танҳо дар саҳифаи китобҳои геометрия, балки дар 

утоқҳои ҷарроҳӣ ва ташхиси тибби муосир низ дида мешавад. Навгониҳои технологии тиббиро 

бе истифодаи математикаи сеченака тасаввур кардан ғайриимкон аст. Истифодаи системаи 

координатаҳои декартии сеченака дар дастгоҳҳои МРТ, УЗИ раванди ташхиси бемориро ба 

куллӣ тағйир дода, сари вақт муолиҷаи бемориҳоро осон мегардонад. Омӯзиши ин мавзуъ на 

танҳо тафаккури фазоии донишҷӯѐнро рушд медиҳад, балки заминаро барои ихтирооти нави 

биотиббӣ дар оянда мегузорад.   

СУЛҲ 

Хонаи умеди дунѐ кишварам, 

Кишвари паҳновару бахтоварам, 

З-ин саодат сар ба гардунҳо барам, 

Ҳофизи озодии баҳру барам. 

 

Месароям сулҳро дар сози сулҳ, 

То шавад дунѐ пур аз овози сулҳ. 

Сулҳ чун хуршеди тобон ҳар саҳар, 

Мешавад аз кишвари ман ҷилвагар. 

 

Ҷумла оламро диҳад ӯ зебу фар, 

Нур пошад бар сари навъи башар. 

Месароям сулҳро дар сози сулҳ, 

То шавад дунѐ пур аз овози сулҳ. 

 

Баҳри олам сулҳ даркор аст, сулҳ, 

Насли одамро нигаҳдор аст сулҳ, 

Чун шифои ҷони бемор аст сулҳ, 

Модаронро бахти бедор аст сулҳ. 

 

Месароям сулҳро дар сози сулҳ, 

То шавад дунѐ пур аз овози сулҳ. 

Боқӣ Раҳимзода 

 АДАБИЁТШИНОСӢ 
 

 

«УНСУРИ БЕГОНА» – ҚИССАИ 

ВОҚЕӢ ВА ИБРАТОМӮЗ  

 
Адабиѐтро оинаи тамомнамои ҳаѐт меноманд, ки дар 

воқеият кулли аносиру аҷноси табиат дар он бо либоси 

бадеӣ бозгӯ мегардад. Гуфтан ҷоиз аст, ки сарнавишти 

инсон аз сарнавишти замони зиндагиаш ҷудо нест. Адиб 

ҳам рӯйдоду ҳодисаҳоеро рӯйи коғаз меорад, ки он муҳитро 

амиқ омӯхтааст ва бо он ошност. Адиби муваффақ ҳамон 

адибест, ки сухани ҳақро гӯяд ва аз гуфтани ҳарфи дурӯғ 

дурӣ ҷӯяд. 
 

Нависандаи халқии Тоҷикистон, шодравон Кароматуллоҳи Мирзо аз зумраи он 

суханваронест, ки бо осори пурарзиш ва мондагори худ дар адабиѐти муосири тоҷик мақому 

манзалати хосро касб намудааст. Муҳаққиқон перомуни осори адиб андешаву мулоҳизаҳои 

ҷолиб баѐн намуда, дар зимн, ба маҳсули эҷодии ӯ баҳои воқеӣ ҳам додаанд. Дар ин мухтасар 

мехоҳем танҳо атрофи қиссаи «Унсури бегона»-и адиб назари иҷмолӣ андохта, баъзе мухтассоти 

онро ба риштаи таҳқиқ кашем. 

 Қиссаи «Унсури бегона»-и устод 

Кароматуллоҳи Мирзо муассир ва 

шигифтангезтарин қиссаест, ки аз рӯзгори 

пур аз ғам, саршор аз шебу фароз, омаду 

ноомадҳо, яъсу навмедӣ ва талху 

шириниҳои аз ҳаѐт чашидаи донишманди 

фарҳехтаи миллат Худоӣ Шарифзода 

ҳикоят мекунад. Мусаллам аст, ки 

навиштани асар аз зиндагиномаи шахси 

воқеӣ кори саҳлу осон нест. Адиб дар 

таълифи ин гуна мавзуъ бисѐр бо эҳтиѐт, нозукона ва огоҳона муносибат мекунад. Дар акси ҳол, 

зуҳури як иштибоҳ метавонад, ки боиси камарзиш шудани асар ва ҳамчунин, ба вуҷуд омадани 

озурдагии хотири қаҳрамони асар ва пайвандони ӯ шавад. 

 Суханшиноси фозил Худойназар Асозода осори ин адиби ҳақиқатнигорро ба таҳқиқ 

гирифта, афзудааст, ки: «Сабки ӯ таҳкияи таҳлилист, яъне, сужа дар инкишофи воқеият ва 

бархӯрди воқеаҳо асос меѐбад. Ӯ ҳатто андешаҳои ботинии қаҳрамонашро тавассути нақли воқеа 

ва дар муносибат бо одамон ифода менамояд». Дар ҳақиқат, Кароматуллоҳи Мирзо адиби 

нуктасанҷу дақиқгуфтор аст, дониставу санҷида ҳарф мегӯяд. 

 Қиссаи «Унсури бегона» ба мавзуъҳои алоҳида дастабандӣ шудааст, ки иборатанд аз: 

«Хешу табор гунаҳгор», «Духтари қозӣ», «Падар беназар набуда», «Рӯзи сиѐҳи модар», «Унсури 

бегона», «Дар донишгоҳ», «Назари баланд», «Чашмаи меҳр», «Сафар ба Сталинобод», «Алами 

бекасӣ», «Ҳодисаи тақдирсоз», «Хазинаи шоҳаншоҳӣ», «Чанд хотира», «Дӯстони дар нохунак», 

«Қарздор намонем». Ҳар як мавзуъ ба мавзуи дигари асар бо ҳам иртиботи мантиқӣ дошта, 

мазмун ва мундариҷаи қиссаро мураттаб комил намудаанд. Ин ба он маъност, ки қисса бо услуби 

суннатии ҳикоя андар ҳикоя таълиф шудааст. 

 Адиб зимни ба тасвир овардани чеҳраи ин олими некном ва рӯзгори талхи айѐми кӯдакӣ ва 

ҷавонии ӯ, вазъи бад ва нороҳаткунандаи замонро, ки бе содир намудани ҳеҷ гуноҳе шахсони 

босаводу китобхон ва муллотабору таҳсилдидаро бо шоҳидии ду-се тан муғризи замон муртакиб 

ба гуноҳи азим дониста, онҳоро ба Сибир бадарға менамуданд ва ѐ ҳукм ба қатл медоданд, 

пешорӯи хонандаи ҳушманд ба маърази андеша мегузорад. Солҳои шахспарастии сталинӣ ҳамин 

Маҳдӣ 

ИБРОҲИМЗОДА –  

донишҷӯйи ДДОТ  

ба номи С. Айнӣ 

вазъ бар дӯши мардумон таҳмил ѐфта буд. Аз ин вазъияти ногувор аҳли хонаводаи ин инсони 

шариф дар канор намондааст. 

 Дар қисса нахуст аз гузаштагони қаҳрамон ѐд мешавад. Дар қарни шонздаҳ авлоди ӯ аз 

деҳаи машҳури Даҳбеди Самарқанд, ки ҳамаашон аҳли саводу соҳибэҳтиром будаанд, ба 

маҳаллаи Хумдоди деҳаи Жорфи Дарвоз омада, истиқомат ихтиѐр намудаанд. Ин сулола 

заминдори калон буда, боғу чорвои зиѐд ҳам доштаанд, ки то замони Шуравӣ аз насл ба насл ин 

сарвату дороӣ ба ворисон мерос мондааст. Фақат дар замони нав кор ранги дигар мегирад ва аз 

он ҳама замину макони меросӣ қисмате ба яғмо меравад ва бахши аъзами он моли давлат 

мегардад. Бобои ӯ қозӣ ва амалдори замони шоҳ буд, ки ин розро наметавон пинҳон нигоҳ дошт. 

Аз хонаводаи мансабдор будан дар он замон гуноҳ маҳсуб меѐфт. Ҳамин гуноҳ бас буд, ки 

онҳоро бадарға кунанд.  

 Бародарон Муллошарифу Мирзорауф муддате ба Дарвози Афғонистон кӯч мебанданд ва 

боз ба зодгоҳи худ бармегарданд. Ҳама молу амволашонро ҳамдеҳагон тороҷ кардаанд. Адиб ин 

ҳама рӯйдодҳоро хеле дарднок ба қалам додааст, ки мутолиаи он касро ба риққат меорад. Порае 

аз ин қиссаи ҳузнангезро меорем: «Ҳангоме падари устод Худоӣ Шарифзода  Муллошариф ва 

бародараш Мирзорауф аз Афғонистон баргаштанд, қарибе ҳавлӣ ва хонаю дарашонро 

нашинохтанд. Ба чашмонашон бовар намекарданд, ба мисле пайҷои хонаҳо мондаю дарахтони 

шохшикаста. Деворҳои гирди ҳавлӣ ба хок яксон... Муллошариф лаби суфаи таги пешайвон 

нишаста, сар ба сукут ниҳод. Аз онҳо ба ҳамдеҳагон чӣ бадие расида, ки баъди кӯчида 

рафтанашон ба ин дараҷа бадхоҳона рафтор кардаанд?» Ба назари нотавонбинон, онҳо аз 

«унсурони бегона» ҳастанд. Вале бародарон дилшикаста нашуда, аз нав хона бунѐд карданд ва 

зиндагиро идома доданд. 

 Қиссаи Худоӣ ном гирифтани қаҳрамони асар ҳам ҷолиб ба тасвир омадааст. Дар ин 

хонадон тифл ба дунѐ меомад ва дере нагузашта мефавтид. Гӯиѐ дар ин хонавода ғаму андуҳ 

лона гузошта бошад. Худоӣ таваллуд шудан баробар ӯро ба модар нишон намедиҳанд. Бобои 

Шамсиддин навзодро ба хонаи худ мебарад ва парастории ӯро ба зимма мегирад ва ба тифл 

Худоӣ ном мегузорад. Модари Худоӣ Гулистонбибӣ аз ин воқеа хабар надорад. Пас аз чанд 

муддат огоҳ мешавад ва фарзанди худро ба хона меорад. Ин қисса ба рӯзгори нависандаи 

зиндаѐд Сотим Улуғзода шабоҳат дорад, ки он дар қисмати «Саргузашти Собир» дар повести 

«Субҳи ҷавонии мо»-и адиб дарҷ гардидааст.  

 Пас аз марги падар нохушиҳои зиѐдеро Худоӣ дар зиндагӣ имтиҳон мекунад. Модари 

бечорааш дар он шароити номусоид бо се кӯдак ҳайрону сарсон мешавад. Ноилоҷ ба шавҳар 

мебарояд. Худоӣ аз хона фирор мекунад ва дар интернати деҳаи Навободи Ғарм паноҳ мегирад. 

Дар ин муҳит ҳам нимсеру нимгурусна шабу рӯзи ятимиро пушти сар менамояд. Гоҳе модару 

бародаронашро хабар мегирад. Аз падарандари худ розӣ аст ва ӯро бо некӣ ѐд кардааст. 

 Ба Донишгоҳи давлатии Тоҷикистон дохил мешавад ва дар шаҳр ҳам бо мушкилоти 

бисѐри моддӣ рӯ ба рӯ мешавад. Сарулибоси дуруст ҳам надоштааст, ки пӯшида ба дарс равад. 

Ин ҳолатро аз ѐддоштҳои худи ӯ мехонем, ки бо алам аз он рӯзҳои сангини ҳаѐташ ѐд намудааст: 

«Мушкилоти моддӣ тамоми солҳои таҳсил маро дар ҳолати маҳзунӣ ва ноҳинҷор миѐни шарикон 

нигоҳ медошт. Ба ин сабаб маро шарму изо ба гӯшагирӣ аз шарикон мекашид». Ҳамкурсон 

мехоҳанд, ки ба ӯ кумак кунанд, вале қабул намекунад. Ӯ тавонист, ки бо донишу заковат ва 

хислатҳои хоси инсонии худ миѐни устодону ҳамсабақонаш маҳбубият пайдо кунад. 

 Адиб қиссаеро меорад, ки боре дар рӯзи мавлудаш духтарони гурӯҳ туфлӣ харида, ӯро 

хурсанд кардан хостаанд ва чӣ гуна ин туҳфаро ба соҳибаш доданро фикр кардаанд. Ниҳоят, аз 

ҳамкурсашон Аълохон Афсаҳзод, ки бо Худоӣ дӯст будаанд, туҳфаро ба ӯ доданӣ шудаанд, вале 

боз ҳам қабул накардааст. Ҳамин ҳамияту виқори худро то охири умр пос доштааст, ки ин 

хештаншиносии ӯ намунаи олии ибрат ба дигарон бояд бошад. 

 Дар қисса тасвири воқеият фароху доманадор буда, асосан, рафти воқеаву ҳодисаҳо гирди 

номи як шахс мечарханд. Миқдори персонажҳо ҳам на он қадар зиѐд буда, нависанда хулқу атвор 

ва симои ботиниву зоҳирии шахсони дар ҷараѐни воқеаҳо амалкунандаро возеҳ нишон дода 

тавонистааст. Қаҳрамон инсони собиру собитқадам аст ва бо азму иродаи мустаҳкам барои 

мушарраф шудан ба нияту мақсади худ масъулиятмандона талош мекунад. Муҳимтар аз ҳама, бо 

виқору ғурури ба кӯҳистониѐн хос ва озодипарастиву ворастагӣ рӯзгори пуразоби хешро пеш 

бурда, боре ҳам рӯйи ниѐз ба касе наовардааст. Шикастанафсу фурӯтан буда, ҳеҷ гоҳ аз нодории 

хеш ба касе шикоят нанамудааст. Адиб ботину зоҳири мухотаби худро мунсифона ва 

воқеъбинона кашф намуда, бидуни муболиға, дар бораи ӯ боэҳтиром сухан меронад. 

 Адиб дар симои муаллимаи ғамхору меҳрубон, шевашиноси маъруф Роза Лвовна 

Неменова як образи пурғунҷоиш ва таъсиргузорро ба қалам додааст, ки он моҳияти насиҳатӣ ва 

омӯзишӣ дорад. Муаллима дар ҳама ҳолат мехоҳад, ки ба ин ҷавони ниѐзманд ѐрӣ расонад, то ки 

андаке ҳам бошад, зиндагиаш рӯ ба беҳбудӣ ниҳад. Вале бо нангу номуси ҷавонмардӣ ҷавон ҳеҷ 

гуна инъомро қабул намекунад ва то ба охир ин хислати мақбули инсониро дар сиришти худ 

ҳифз намудааст. Адиб аз ѐддоштҳои Худоӣ Шарифзода як лаҳзаи муассиреро ҳикоят мекунад, ки 

хеле пандомӯз ҳам ҳаст. «Муаллима мегӯяд, ки «Семѐнов фалон сол дар Тошканд аз забони як 

дарвозӣ миқдори афсонаҳоро навиштааст». Муаллима афсонаҳоро ба Худоӣ медиҳад ва мегӯяд, 

онҳоро хонда, аз куҷои Дарвоз будани ӯро аз рӯйи гӯиш ва лаҳҷааш муайян созад, хаттӣ нависад. 

Барои Худоӣ кори вазнине набуд, аз рӯйи гӯиш ва лаҳҷа вай ба мардуми Ванҷ қаробат дошта. 

Муаллима навиштаҳои Худоиро хонда маъқул донисту ба вай лифофаеро дода, таъкид намуд, ки 

он музди кори ӯст. Сипас Худоӣ Шарифзода бо он пул шиму костюм ва либосҳои ба дил 

харидаанд. Ва баъдтар дарк кардаанд, ки он пулҳо аз они худи муаллима буда, ки баҳонае ѐфта 

ба ӯ додаанд. Ба устод яқин шуда, ки дар дунѐ чунин шахсоне ҳам буда, ки ғами касро 

мехӯрдаанд». 

 Нависанда аз сахтгириву серталабии муаллими зиндаѐд Шарифҷон Ҳусейнзода ѐд карда, 

дар шинохту муаррифии Худоӣ Шарифзода саҳм доштани ӯро таъйид намудааст. Бо хоҳиш ва 

раҳнамоии он пири хирад ин ҷавони пажуҳандаву фозил ба донишгоҳ ҳамчун омӯзгори пухтакор 

шуруъ ба фаъолияти меҳнатӣ намудааст. Худоӣ Шарифзода дар китоби «Ёддоштҳо ва ҳикояҳои 

воқеӣ» аз устоди роҳнамои худ бо некӣ ѐд мекунад: «Шарифҷон Ҳусейнзода наттоқ ва сухангӯи 

хубе буданд. Бинобар ин, дар синфи дарс ва маҷлису маҷмаъҳо ӯро ба хубӣ истиқбол мекарданд 

ва гӯш ба суханонаш мениҳоданд, имрӯз ҳам ба некӣ ѐдаш мекунанд» ва ҷойи дигар мегӯяд: «Бо 

вуҷуди соҳиби мансабу мақоми расмӣ набудан салобат ва шаҳомати махсуси шахсияти илмию 

фарҳангиро доштанд ва ба ҳамин авсоф дар ѐдҳо мондаанд». Воқеан ҳам, бузургонро бузургон 

гиромӣ медоранд. 

 Рӯзи бисту ҳафтуми соли 2017 на танҳо барои аҳли байту пайвандони ин бузургвор, балки 

барои кулли мардумони кишвар рӯзи мотам буд, зеро яке аз шаҳсутунҳои илми адабиѐтшиносии 

тоҷикон бо сафари бебозгашти худ моро абадан тарк намуд. «Сухангӯии пурдарду алами 

муҳтарам Абдунабӣ Сатторзода, яке аз олимони номдор ва аз дӯстони наздики устод ба гӯш 

меомад, ҳарфҳои пурсӯзу гудоз, қатраҳои ашк аз дидагон равон» ва боз чанд тан аз аҳли илму 

адаб аз фазилатҳои наҷиби ин пири хирад ѐдовар шуданд, ки нависанда ин лаҳзаҳои вопасини 

дидор бо устоди накуномро ҳунармандона ба қалам додааст. 

 Донишманди фақид Худоӣ Шарифзода бо осори гаронмояи илмии худ дар риштаи 

суханшиносӣ хидмати мондагор намуда, осори бунѐдӣ ба ѐдгор гузошт. Ба саҳифаҳои китоби 

зиндагиномаи ин фотеҳи қуллаҳои илм, ки дар ин мухтасар назари иҷмолӣ ба он андохта шуд, 

барои ҳамзамонон ба манзалаи дарси ибрат ва сабақомӯзӣ хоҳад буд. Қиссаи «Унсури бегона»-и 

Кароматуллоҳи Мирзо аз хонданитарин қиссаҳоест, ки рӯзгори пур аз воқеаҳои нороҳаткунандаи 

ин инсони шарифро дар худ ғунҷонида тавонистааст. Нависанда дар эҷоди ин қиссаи воқеӣ бисѐр 

заҳмат кашидааст ва дар поѐни қисса менависад, ки: «Банда ҳам ба дараҷаи фаҳмишам барояшон 

қисса навиштам, шояд қарздор намондам. Дар навиштан хотираҳояшонро бештар хондам. Банда 

ҳам хотира менависам. Дӯстону азизон, устодон, аз ҷумла, худи устод Худоӣ Шарифзода хотира 

шудаанд». 
 Забони қиссаи «Унсури бегона» хеле сода ва ширадор буда, адиб аз хазинаи пурғановати 

забон оқилона ва ҳушмандона суд бардоштааст. Ин қисса ифодагари зиндагиномаи танҳо олими 
пурмаҳсул Худоӣ Шарифзода набуда, балки таърихи зиндаи як насле, ки дар муҳити ба назар 
осудаҳолона, вале пур аз ҳодисаву воқеаҳои шигифтбору ҳайратовар нақл мекунад, то ки 
наслҳои баъдӣ ба он рӯйдодҳои на он қадар дури таърих ошноӣ пайдо кунанд ва ба онҳо баҳои 
воқеӣ дода тавонанд. Аз ин дидгоҳ, мутолиаи қиссаи ҷаззоби ин нависандаи нуктасанҷ барои 
имрӯзиѐну фардоиѐн аз аҳаммияти хос бархӯрдор хоҳад буд.  

 ОЛИМОНИ МО 
 

 

 ХАЁЛАМ, ҲАР ҲИҶО ЛАХТИ 

ДИЛАШ БУД 
(Ба муносибати 115-умин солгарди  

Абдулғанӣ Эшонҷонов )  
 
 15-уми август зодрӯзи Муаллими хизматнишондодаи 

Тоҷикистон, устоди чандин насли муаллиму адибу ходими 

арсаи фарҳанг Абдулғанӣ Эшонҷонов мебошад. 

Фаъолияти омӯзгории ӯ баъди хатми Дорулмуаллимини 

шаҳри Тошканд (1929), аз деҳаҳои Нимичи Поѐн, Ҷафр, 

Хуфак ва Омӯзишгоҳи омӯзгории вилояти Ғарм (ноҳияи 

Рашти имрӯза) оғоз ѐфтааст. Устоди фақид бо устодони арсаи илму адаб Мирзо 

Турсунзода, Сотим Улуғзода дар Дорулмуаллимини шаҳри Тошканд таҳсил карда, 

дар рушду пешрафти маориф ва илму фарҳанги ҷумҳурӣ саҳми арзанда гузоштааст. 
 

Фаъолияти устод Эшонҷонов ҷуз омӯзгорӣ, ҳамроҳ бо адибон – донишмандон ва устодони 

донишгоҳҳову кормандони муассисаҳои пажуҳишӣ Абдусалом Деҳотӣ, Боқӣ Раҳимзода, 

Додоҷон Тоҷиев, Азиз Каримов Муҳаммадҷон Шукуров (Шакурӣ), Муҳаммадҷон Раҳмонов ба 

таълифи барномаву китобҳои дарсӣ сурат гирифтааст. (Соли 2011 ба ифтихори 100-умин 

солгарди устод дар китоби «Сухан дар коми ӯ меѐфт сайқал» (Душанбе: Эр-граф) дар ин бора 

муфассал сухан рондаам). Абдулғании ҷавон пас аз хатми муассисаи муаллимтайѐркунӣ соли 

1929, дар давраи ниҳоят вазнини иқтисодиву сиѐсӣ, ба шуъбаи маорифи водии Рашт роҳхат 

гирифтаву ба кор омадааст. Дӯстию ҳамкорияшон бо устод Боқӣ Раҳимзода эҳтимолан аз ҳамин 

вақтҳо оғоз ѐфта бошад, ки пас аз хатми Донишгоҳи омӯзгориву муддате дар донишгоҳ ба 

омӯзгорӣ машғул шудани Боқӣ Раҳимзода якҷо дастур навиштаанд. Аз ҷумла, «Грамматикаи 

забони тоҷикӣ» (Грамматика, имло, инкишофи нутқ. Китоби дарсӣ барои синфи 3. Сталинобод, 

1947) ва «Забони тоҷикӣ» (Грамматика, орфография (имло) ва инкишофи нутқ. Китоби дарсӣ 

барои синфи 4. Сталинобод, 1949)-ро, ки бо нашрҳои мукаррари худ ба аҳли маорифу 

шогирдонашон солҳо хидмат кардаанд (Ногуфта намонад, ки муалифони баъдӣ бо такя ба ин 

мавод дастурҳои худро такмил додаанд). 

Пас аз ду-се соли муаллимӣ дар Ғарм, бо маслиҳати 

мудири шуъбаи маорифи вақт А. Н. Кисляков ба 

Сталинобод омада, дар факултети коргарии назди 

Институти педагогии ба номи Т. Г. Шевченко (ДДОТ ба 

номи С. Айнӣ) таҳсил намудааст. Комиссариати маорифи 

ҷумҳурӣ бо дарназардошти қобилияти Абдулғанӣ ӯро ба 

Университети давлатии шаҳри Ленинград (Санкт-

Петербург, ба номи Жданов) роҳхат медиҳад. Як сол давраи 

тайѐриро (1934-1935) мегузарад, пасон дар бахши форсии 

факултети филология мехонад. Соли 1940 онро бо баҳои 

аъло ба итмом мерасонад ва корро дар донишгоҳ идома 

медиҳад. Баъди ду соли фаъолияти омӯзгорӣ ба ҷабҳа 

алайҳи фашизми ғаддор фиристода мешавад. Аз майдони 

корзор ба диѐр бармегардад ва шаш сол (1946-1952) дар Омӯзишгоҳи омӯзгории шаҳри 

Панҷакент ба таълиму тадрис машғул мешавад. Раѐсати Донишгоҳи омӯзгорӣ ӯро боз ба кор 

даъват менамояд ва то поѐни умр дар ин нахустиндонишгоҳи кишвар дар паҳлуи омӯзгорони 

басо донишманд, олимони машҳури соҳаи забон ва адабиѐти тоҷик Холиқ Мирзозода, 

Сулаймон Анварӣ –  

устоди ДМТ 

Муҳаммадӣ Исматуллоев, Тилло Пӯлодӣ, Носирҷон Маъсумӣ, Набиҷон Сатторӣ ба ҳайси 

дотсент дарс гуфта, корҳои илмиву дастурӣ анҷом додааст. Ба унвонҳои баланди илмӣ – 

профессориву академикӣ ноил нагардида бошад ҳам, фанни худро ба дараҷаи олӣ медонист, 

чунки бо заминаи мустаҳками илмӣ умури таълиму тарбиятро шуруъ кардааст. Ду соли тарбият 

гирифтан дар парваришгоҳи шаҳри Самарқанд, ду соли таҳсил дар дорулмуаллимин, гузаштани 

курси яксолаи коргарӣ дар Институти педагогии шаҳри Душанбе (ҳоло ДДОТ ба номи С. Айнӣ) 

ва шаш соли хониш дар Донишгоҳи Санкт-Петербург ба ташаккули шахсияти Абдулғанӣ 

Эшонҷонов бисѐр муассир воқеъ шудааст, ки дар амал як сари мӯ аз иҳота ва талаботи барномаи 

таълиму тарбият инҳироф наварзидааст: ҳама ҳарфу ҳиҷо андешидаву баркашида, суханҳо 

мустанаду мудаллал, навиштаҳо ҳам ҳамин гуна... Шогирди муваффақу бузургсоли муаллим, 

академики Академияи таҳсилоти Тоҷикистон устод Муҳаммадуллоҳи Лутфулло ин гуфтаҳои 

моро таъйид менамояд.  

Чор соли сипаришуда дар Ҷанги ҷаҳонии дуюм низ дар ташаккули ин шахсият беасар 

набудааст. Матонатро дар гуфтору рафтори муаллим вобаста ба омилҳои фавқ медонам. Як 

воқеияти дигарро низ набояд фурӯ гузошт, ки муаллим саводи ибтидоии исломӣ ҳам дошт. Мо, 

ҳамсабақон (нависанда Абдулҳамид Самад), ин огоҳии муаллимро эҳсос мекардем. Вақти 

тавзеҳи масоили имло ба алифбои, ба истилоҳ пешин, қазияро бо далелҳои қотеъ ва боварбахш 

мефаҳмонд. Қазоват фармоед: донишҷӯйи соли чоруми таҳсил аз ҳалли мушкилоти алифбову 

имло, ки соли 1939 зери номи «Мулоҳизаҳои ман» ба унвони рӯзномаи «Тоҷикистони сурх» 

мақола ирсол кардааст ва он 16-уми июн чоп шудааст. Мақолаи дуюми муаллим Эшонҷонов ба 

масоили адабиѐтшиносӣ ихтисос дорад, ки соли 1946 таҳти унвони «Сюжети Хусрави Парвиз 

дар асарҳои Фирдавсию Низомӣ» дар маҷаллаи «Шарқи сурх», №4-5 ба табъ расидааст. Ин 

тадқиқот гувоҳи тасаллути ӯ ба нақди адабӣ низ ҳаст, яъне, устод бо он таҳкурсие, ки аз айѐми 

навҷавонӣ дошт ва бо он маълумоте, ки баъдан ба даст овард, метавонист ҳам дар самти 

забоншиносӣ, ҳам дар соҳаи адабиѐтшиносӣ таҳқиқоте шоиста анҷом бидиҳад, назири 

шарикдарсон ҳамдонишкадаҳои хеш, академикҳои шодравон Абдулғанӣ Мирзрев, ховаршинос 

Михаил Николаевич Боголюбов (Санкт-Петербург) ва дигарон, аммо ба поси назари 

Комиссариати маорифи ҷумҳурӣ, ки ба омӯзгорони ҷавон бисѐр ниѐзманд буд, корро қаблан аз 

омӯзгорӣ шуруъ намуд. Нағз медонист, ки пешбурди бомуваффақияти кори таълиму тарбият 

маҳз бо ҷустуҷӯҳои илмӣ самаровар хоҳад шуд. Аз ин дидгоҳ, ба таълифу таҳияи китобҳои 

дарсӣ, дастурҳо ва барномаҳои таълимӣ машғул шуда бошад ҳам, ковишҳову баррасиҳои жарфи 

илмӣ дурнамои ҳадафашро ҳеҷ тарк намекард. Ҳамон гуна ки дар рӯйхатти мақолаву китобҳояш 

омадааст, дар қадами аввал матолиби муҳимми соҳаи маорифро ба ихтиѐри эҳтиѐҷмандон 

вогузошта, тадриҷан нақшаи фаъолияти илмиашро дар амал татбиқ намудааст. Иҷмолан, ба 

навиштаҳои дигари устод ишора хоҳем кард (Зимнан, дар таълифи дастурҳои дар боло зикршуда 

забоншиноси машҳури тоҷик, профессор Додоҷон Тоҷиев, ки ду сол баъд аз муаллим Абдулғанӣ 

Эшонҷонов Донишгоҳи Санкт-Петербургро хатм намудааст, низ иштирок кардааст). Чунончи, 

ҳамроҳ бо донишманди мумтоз Абдусалом Деҳотӣ «Забони модарӣ» (барои синфи 2, соли 1948), 

мустақим «Китоби хониш» барои синфи 1, соли 1949) ва бо ҳаммуаллифии А. Акрамов соли 

1962 «Китоби хониш» (барои синфҳои 2 ва 3)-ро, ки солҳо китоби рӯйимизии хонандагон 

будаанд, таълиф кардааст. Китобҳои «Забони модарӣ» (барои синфи 2), «Китоби хониш» (барои 

синфи 2)-ро низ бо устод Абдусалом Деҳотӣ ба чоп тайѐр кардааст. «Сохти дарси грамматикаи 

забони тоҷикӣ» (1947), «Дарси намунавӣ» (1947), «Камбудҳои ҷиддии таълими забони модарӣ 

дар район (ноҳия)-и Файзобод» (1947), «Баъзе роҳҳои муҳимми омӯзонидани орфография» 

(имло) дар мактабҳои ҳафтсола» (1948), «Вазъияти таълими забон ва адабиѐти тоҷик дар 

мактабҳои республика» (ҷумҳурӣ, 1948), «Методикаи (усули) таълими забони тоҷикӣ» (барои 

омӯзишгоҳҳои педагогӣ-омӯзгорӣ, 1951), «Намудҳои таҳлили грамматикӣ дар сифҳои V-VII 

мактабҳои тоҷикӣ» (1954), «Программа (барнома) оид ба методикаи (усули) таълими забони 

тоҷикӣ» (1955), «Намудҳои пурсиш ва аҳаммияти он дар машғулиятҳои грамматикӣ» (1956), 

«Методикаи (усули) таълими забони тоҷикӣ дар мактаби ибтидоӣ» (1956), «Омӯзонидани 

пунктуатсия (аломатҳои китобат) дар синфҳои I-IV мактабҳои ибтидоӣ» (1957), «Функцияи 

(аҳаммият ѐ вазифа) грамматикии асосҳои феъл дар забони ҳозираи тоҷикӣ» (1957), «Воситаҳои 

баланд бардоштани маданияти нутқ ва захираи луғавии хонандагон» (1958), «Ҷумлаи пайрави 

муайянкунанда ва хусусиятҳои он дар забони ҳозираи тоҷик» (1960), «Сифати хушхатнависии 

мактаббачагонро боз ҳам баланд бардорем» (1961), «Усули таълими аломатҳои китобат дар 

синфҳои V-VIII» (1962), «Аъзои чидаи ҷумла дар забони ҳозираи тоҷик» (1965), «Хабарҳои номӣ 

ва тарзи ифодаѐбии онҳо» (1969), «Синтаксиси (наҳв) забони адабии ҳозираи тоҷик» 

(ҳаммуалиф, 1970), «Хусусиятҳои грамматикӣ ва услубиии ҷумлаҳои мураккаби пайвасти чида» 

(1971), «Ҷумлаҳои мураккаби пайвасти бепайвандак ва тобишҳои маъноии онҳо» (1973), 

Ҷумлаҳои мураккаби тобеи пайваст ва баъзе тафовутҳои он аз ҷумлаҳои тобеи сертаркиб» (1974) 

ва даҳҳои дигар, ки дар нашрияҳои «Мактаби советӣ» («Маърифати омӯзгор»), «Газетаи 

муаллимон», «Маориф ва маданият» ва нашриѐти «Ирфон»-у «Маориф», маҷмуаҳои илмии 

назди кафедраҳо интишор ѐтаанд, бозгӯйи эҳсоси масъулияти ин омӯзгор ва олими заҳматписанд 

мебошанд. Ба як сухан, муаллим бо санъату маҳорат дарс мегузашт, сеҳр, ҷозиба истеҳкоми 

мантиқи сухани ӯро дар таровишҳои хомаи адибону олимони аз ӯ сабақгирифта Убайд Раҷаб, 

Шарофиддини Рустам, Лоиқ Шералӣ, Ғойиб Сафарзода, Кароматуллоҳи Мирзо, Меҳмон Бахтӣ, 

Ҳабибулло Файзулло, Султон Шоҳзода, Абдулҳамид Самад, Камол Насурлло, Зиѐ Абдулло, 

Муҳтарам Ҳотам, Шаҳрия ва дигарон эҳсос менамоям.  

Дар анҷом, шеъри ҳамкурси шодравонам Султон Шоҳзодаро, ки чун рамзи эҳтирому 

ихлосу сипос ба устоди гиромиқадр Абдулғанӣ Эшонҷонов бахшида шудааст, ин ҷо меорам:  

 

Туро айѐми пирӣ дида будам, 

Ҷавоният надидам ман, муаллим, 

Вале дар солҳои пирият ҳам 

Ба мо мисли ҷавонон додӣ таълим 

 

Ба дастат бӯр, рӯйи тахтаи синф 

Ту бар мо ҷумлаҳо мекардӣ таҳлил. 

Сари ҳар ҷумла беҳад метапидӣ, 

Ки то ҳарфи туро фаҳмем комил. 

 

Намехуфтӣ даруни бистарат шаб, 

Ту будиву шабу ҳарфи китобат. 

Даруни ҷумлаҳо мекардӣ гардиш 

Даруни ҷумлаҳо мебурд хобат. 

 

Даруни синф чашми ҳар яки мо. 

Нигаҳ мекард сӯят пуршарора. 

Забонро то ки шевотар бифаҳмем, 

Ту кардӣ ҷумлаҳоро пора-пора. 

 

Чу мекардӣ талаффуз ҳар ҳиҷоро, 

Хаѐлам, ҳар ҳиҷо лахти дилат буд. 

Сухан дар коми ту меѐфат сайқал, 

Суханорои дилҳо маҳфилат буд... 

 

Ту монанди китоби дарсии мо  

Пур аз ҳарфу ҳиҷо будӣ, муаллим: 

Забони одамӣ, гуфтӣ, ҳалол аст, 

Ҳалолиро ба моѐн додӣ таълим.  

 САНАД 
 

 

ҲУКУМАТИ ҶУМҲУРИИ ТОҶИКИСТОН 

ҚАРОР 
Дар бораи Низомномаи намунавии Созмони хонандагони 

муассисаҳои таълимии таҳсилоти умумӣ 

 
Мутобиқи моддаи 32 Қонуни Ҷумҳурии Тоҷикистон «Дар бораи маориф» Ҳукумати 

Ҷумҳурии Тоҷикистон қарор мекунад: 

Низомномаи намунавии созмони хонандагони муассисаҳои таълимии таҳсилоти умумӣ 

тасдиқ карда шавад (замима мегардад). 

 

Раиси Ҳукумати Ҷумҳурии Тоҷикистон      Эмомалӣ Раҳмон 

 

ш. Душанбе, аз 28 марти соли 2026, №168 

  
Бо қарори Ҳукумати Ҷумҳурии Тоҷикистон 

аз 28 марти соли 2026, №168 тасдиқ шудааст 
 

НИЗОМНОМАИ НАМУНАВИИ СОЗМОНИ 

ХОНАНДАГОНИ МУАССИСАҲОИ ТАЪЛИМИИ 

ТАҲСИЛОТИ УМУМӢ 
 

1. МУҚАРРАРОТИ УМУМӢ 

1. Низомномаи намунавии созмони хонандагони муассисаҳои таълимии таҳсилоти умумӣ 

(минбаъд – Низомнома) дар асоси Қонуни Ҷумҳурии Тоҷикистон «Дар бораи маориф» таҳия 

гардида, мақсад, вазифа, шаклҳои фаъолият, тартиби қабули хонандагон, ҳуқуқ ва уҳдадориҳои 

аъзо, ташкили кор, идоракунӣ, роҳбарии фаъолият, барҳамдиҳӣ ва азнавташкилдиҳии созмони 

хонандагонро дар муассисаҳои таълимии таҳсилоти умумӣ новобаста аз шаклҳои моликият ва 

тобеияти идоравӣ ба танзим медарорад. 

2. Созмони хонандагони муассисаҳои таълимии таҳсилоти умумӣ (минбаъд – Созмон) 

тавассути шурои ҷумҳуриявӣ, вилоятӣ, шаҳрӣ ва ноҳиявӣ, ки дар муассисаҳои таҳсилоти иловагӣ 

ташкил карда мешаванд, фаъолият менамояд. Фаъолияти шурои ҷумҳуриявӣ, вилоятӣ, шаҳрӣ ва 

ноҳиявӣ дар асоси Низомнома, ки мувофиқан аз ҷониби раисони шурои ҷумҳуриявӣ, вилоятӣ, 

шаҳрӣ ва ноҳиявӣ тасдиқ карда мешаванд, ба роҳ монда мешавад. 

3. Фаъолияти Созмон тавассути гурӯҳҳои зинавии «Ахтарон», «Ворисони Сомониѐн» ва 

«Сомониѐн» ба роҳ монда мешавад. 

4. Созмон ташкилоти ҷамъиятии худидора ва худихтиѐри кӯдакон ба шумор рафта, аъзогӣ ба 

сафи он тариқи ройгон ба роҳ монда мешавад. 

5. Созмон дар вилоят, шаҳру ноҳияҳо ба воситаи муассисаҳои таҳсилоти иловагӣ назорат 

карда мешавад. Директори муассисаи таҳсилоти иловагӣ ҳамзамон раиси шурои Созмон 

мебошад. Муассисаи давлатии «Маркази ҷумҳуриявии муассисаҳои таҳсилоти иловагӣ»-и 

Вазорати маориф ва илми Ҷумҳурии Тоҷикистон фаъолияти Созмонро дар вилоятҳо ва шаҳру 

ноҳияҳо тавассути шурои ҷумҳуриявии Созмон ба танзим дароварда, дар асоси нақшаи кори 

шурои ҷумҳуриявии Созмон фаъолияти ҷории онҳоро назорат мекунад. 

6. Созмон дар асоси Низомномаи мазкур ва низомномаи аз ҷониби муассисаҳои таҳсилоти 

умумӣ тасдиқшаванда фаъолият менамояд. 

2. МАҚСАД, ВАЗИФА ВА ШАКЛҲОИ ФАЪОЛИЯТИ СОЗМОН 

7. Мақсади асосии Созмон тарбия намудани насли наврас дар руҳияи худшиносиву 

ватандӯстӣ, омӯзиши таъриху фарҳанги милливу башарӣ ва арҷгузорӣ ба арзишҳои Истиқололи 

давлатӣ мебошад. 

8. Созмон дар ҳамкорӣ бо муассисаи таълимӣ, оила ва ҷомеа иҷрои вазифаҳои зеринро амалӣ 

менамояд: 

- дар шуури хонандагон ташаккул додани ғояҳои миллӣ ва мусоидат дар ҳимояи Ватан ва 

таҳкими ҷомеаи демократӣ; 

- баланд бардоштани ҳисси ифтихори миллӣ, эҳтиром ва гиромӣ доштани таърих, мероси 

фарҳанги ниѐгон, урфу одати неки гузаштагон, арҷгузорӣ ба арзишҳои тамаддуни башарӣ; 

- ҷалби хонандагон ба мутолиаи адабиѐти бадеии муосиру ҷаҳонӣ, баланд бардоштани сатҳи 

тарбияи ахлоқӣ ва маънавии насли наврас; 

- мусоидат дар ташаккули зеҳнӣ ва маърифатнокӣ тавассути ба роҳ мондани иштироки 

хонандагон дар маҳфилҳои гуногуни илмиву тадқиқотӣ; 

- омӯзонидани асосҳои давлатдорӣ, ҳифзи ҳуқуқ ва манфиатҳои кӯдакон, арҷгузорӣ ба 

волоияти қонун; 

- фароҳам овардани шароит барои қавӣ гардонидани муносибати дӯстона байни насли наврас, 

эҳтиром нисбат ба омӯзгор, падару модар, насли калонсолон ва намояндагони қавму миллатҳои 

дигар; 

- тарбияи ҳисси зебопарастии хонандагон тавассути ташаккули завқу истеъдод, эҷодкорӣ, 

ѐдгориҳои таърихиву фарҳангӣ, муҳтавои асарҳои бадеӣ тибқи урфу одати миллӣ; 

- фароҳам овардани шароит барои интихоби бошууронаи касб ва тавассути он фароҳам 

овардани муҳит барои тарбияи меҳнатӣ; 

- ташаккул ва мутобиқгардонии тафаккури иқтисодӣ ва афкори насли наврас ба шароити 

иқтисоди бозоргонӣ; 

- тарбияи сиѐсии наврасон ба воситаи омӯзиши асосҳои сохтори конститутсионии давлат, 

ҳуқуқу озодӣ, вазифаҳои асосии инсон ва шаҳрванд дар пайравӣ ба сиѐсати пешгирифтаи давлат; 

- мусоидат намудан дар инкишофи ҷисмонии насли наврас ва ҷалби хонандагон ба 

машғулиятҳои тарбияи ҷисмонӣ ва варзиш; 

- ташаккули тафаккури интиқодии насли наврас, ҳисси худинкишофдиҳии онҳо ба воситаи 

ташкили маҳфилҳо ва муҳокимаҳо; 

- тарбия ва водор намудани наврасон ба таҳсил, фаъолияти ҷамъиятиву меҳнатӣ, виҷдони 

пок, ҳифзи шаъну шараф, нангу номус ва ҳисси баланди масъулиятшиносиву миллӣ. 

9. Фаъолияти Созмон дар шаклҳои зерин амалӣ карда мешавад: 

- ба роҳ мондани фаъолияти бевоситаи аъзои Созмон дар муассисаҳои таҳсилоти умумӣ; 

- баргузор намудани конференсия, тренинг, семинарҳои омӯзишӣ, машваратҳо ва 

чорабиниҳои дигари фарҳангиву маърифатӣ; 

- гузаронидани маъракаҳои ободониву кабудизоркунӣ, машғулиятҳои экологӣ, шанбегиҳо ва 

чорабиниҳои дигари марбут ба ҳифзи муҳити зист; 

- таҷлили ботантанаи ҷашну идҳои давлативу соҳавӣ, баргузории чорабиниҳои фароғативу 

фарҳангӣ дар доираи қонунгузории Ҷумҳурии Тоҷикистон; 

- баргузории фестивал ва форумҳои бадеиву эҷодии кӯдакону наврасон; 

- иштирок дар раванди фаъолияти истироҳатгоҳҳои фароғативу солимгардонӣ; 

- ҳавасмандгардонии моддию маънавии кӯдакону наврасон; 

- ҳамкорӣ бо ташкилотҳои давлатӣ дар самти амалисозии вазифаҳои низомномавии Созмон; 

- интишори маводди методӣ, адабиѐти ѐрирасон, рӯзномаву маҷалла, ҳамкорӣ бо воситаи 

ахбори омма; 

- таҳияи лоиҳа ва барномаҳо оид ба ҳифзи ҳуқуқу манфиатҳои кӯдакон. 

3. ТАРТИБИ ҚАБУЛ БА САФИ СОЗМОН 

10. Ба сафи Созмон хонандагон синфҳои 2-11 дохил шуда, аъзои он бояд рафтори намунавӣ, 

дониши хубу аъло дошта бошад ва ѐ дар корҳои ҷамъиятӣ фаъол бошад. 

11. Ҳар як хонанда новобаста аз миллат, нажод, ҷинс, забон, эътиқоди динӣ, вазъи иҷтимоӣ 

ва молу мулк ҳуқуқи аъзои Созмон шуданро дорад. 

12. Хонанда ба сафи Созмон бо қарори шурои дастаи Созмон қабул карда мешавад. 

13. Хонандагоне, ки бори аввал ба сафи Созмон қабул мешаванд, дар ҳузури аъзои Созмон 

савганд ѐд менамоянд, ки матни он чунин аст: 

«Ман, (насаб, ном ва номи падар) ба сафи Созмони хонандагони муассисаҳои таҳсилоти 

умумӣ дохил шуда, дар назди виҷдони худ ва ҳамсолонам савганд ѐд мекунам, ки талаботи 

Низомномаи Созмонро риоя намуда, бо баҳои хубу аъло ва рафтори намунавӣ таҳсил намоям. 

Дар корҳои ҷамъиятӣ фаъолона иштирок намуда, Ватани худро сидқан дӯст медорам ва ба 

хизмати он ҳамеша тайѐрам». 

14. Пас аз ѐд кардани савганди тантанавӣ, аъзои Созмон ба шиори «Ба хизмати халқу Ватан 

тайѐр бош!» кафи дасти ростро ба синаи чап гузошта, ҷавоб медиҳад: «Доимо тайѐр!». 

4. ҲУҚУҚ ВА УҲДАДОРИҲОИ АЪЗОИ СОЗМОН 

15. Аъзои Созмон ҳуқуқҳои зеринро дорад: 

- дар ҷамъомадҳо, ҷаласаҳои шурои дастаи Созмон иштирок намояд; 

- дар ҳалли мушкилоти ҷойдошта баѐни андешаҳо, таклифу пешниҳодҳо намояд; 

- дар чорабиниҳои ҷамъиятии муассисаи таҳсилоти умумӣ саҳм гузорад; 

- оид ба риояи қоидаҳои тартиботи дохилии муассисаи таҳсилоти умумӣ, меъѐрҳои одобу 

ахлоқ, иштирок дар чорабиниҳои дигари маърифатӣ ба шурои дастаи Созмон муроҷиат ѐ 

пешниҳод намояд; 

- ҳуқуқҳои дигарро, ки Низомномаи Созмон пешбинӣ намудааст, амалӣ намояд. 

16. Аъзои созмон уҳдадориҳои зеринро дорад: 

- супориш ва вазифаҳои аз ҷониби шурои дастаи Созмон гузошташударо сари вақт ва 

бенуқсон иҷро намояд; 

- бо дарки масъулият аз тамоми имкониятҳои моддию техникии муассисаи таҳсилоти умумӣ 

истифода барад; 

- аз амали ғайриқонунии маъмурият, омӯзгорон ва кормандони дигари муассисаи таҳсилоти 

умумӣ манфиатҳои худро ҳифз намояд; 

- уҳдадориҳои дигарро, ки Низомномаи Созмон пешбинӣ намудааст, иҷро намояд. 

17. Дар сурати риоя накардани талаботи Низомномаи Созмон, шурои дастаи Созмон 

масъалаи аз аъзогӣ хориҷ намудани хонандаро баррасӣ менамояд. 

5. ТАШКИЛИ КОР ВА ИДОРАКУНИИ СОЗМОН 

18. Фаъолияти Созмон дар муассисаҳои таҳсилоти умумӣ ба воситаи таъсиси шуро, даста, 

зина, гурӯҳҳо ва маҷлиси умумӣ ба роҳ монда мешавад. 

19. Гурӯҳҳо дар ҳар як синф ба таври алоҳида, дар сурати мавҷудияти аз 3 то 25 нафар аъзо 

ташкил карда мешаванд. Ба гурӯҳ сардор, ки аз байни аъзои фаъоли он тариқи овоздиҳӣ интихоб 

мегардад, роҳбарӣ менамояд. 

20. Гурӯҳ ҳуқуқ дорад, вобаста ба шавқу завқи аъзои он ва бо мақсади самарабахш 

гардонидани кори худ самти муайяни фаъолиятро интихоб намояд. 

21. Гурӯҳҳо вобаста ба зинаҳои таҳсилот ва синф ба гурӯҳҳои зинавии «Ахтарон», «Ворисони 

Сомониѐн» ва «Сомониѐн» ҷудо мешаванд. 

22. Гурӯҳи «Ахтарон» зинаи ибтидоии Созмон буда, он хонандагони синфҳои 2-4-ро фаро 

мегирад. Дар ин гурӯҳи зинавӣ хонандагон бидуни пешниҳоди ариза ба сафи Созмон дар отрядҳо 

муттаҳид мешаванд. Фаъолияти отрядҳо дар ин гурӯҳи зинавӣ ба воситаи бозиҳои шавқовари 

варзишӣ, дорои хусусияти маърифатӣ ва тарбиявидошта сурат мегирад. 

23. Ҳадафи асосии ташкили кор дар гурӯҳи зинавии «Ахтарон» омода намудани хонандагон 

барои аъзогӣ ба сафи гурӯҳи зинавии минбаъдаи «Ворисони Сомониѐн» мебошад. Масъули 

гурӯҳи зинавии «Ахтарон» гурӯҳи зинавии «Ворисони Сомониѐн» мебошад. 

24. Гурӯҳи зинавии «Ахтарон» фаъолияти худро аз рӯйи панҷ самт ба роҳ мемонад: 

- «Ватан - модар»; 

- «Биѐ, бо ҳам мехонем»; 

- «Табиат зебо аст»; 

- «Ҳушѐр, чолок ва нотарс»; 

- «Тарбияи меҳнатӣ». 

25. Аъзои гурӯҳи зинавии «Ахтарон» нишони худро дорад. Тасвири нишон, муҳтаво, мазмун 

ва тартиби истифодаи онро Низомномаи Созмон муайян менамояд. 

26. Гурӯҳи зинавии «Ворисони Сомониѐн» гурӯҳи зинавии дуюми Созмон буда, хонандагони 

синфҳои 5-9-ро фаро мегирад. Аъзогӣ дар ин ҷо тариқи пешниҳоди ариза ба унвонии раиси 

шурои дастаи Созмон сурат мегирад. Дар ин гурӯҳи зинавӣ сардорони отрядҳо аз ҳисоби худ 

раиси гурӯҳи зинавиро интихоб намуда, дар ҷамъомадҳои умумӣ вобаста ба самтҳо 

фаъолияташонро ба роҳ мемонанд. Вазифаи асосии гурӯҳи зинавии «Ворисони Сомониѐн» кор 

бо хонандагони хурдсол мебошад. 

27. Гурӯҳи зинавии «Ворисони Сомониѐн» аз рӯйи самтҳои зерин фаъолияти худро ба роҳ 

мемонад: 

- «Бо Ватани худ ифтихор дорам»; 

- «Китоб дӯсти беҳтарини мост»; 

- «Зебоиро дуст дорем ва шод бошем»; 

- «Сулҳ ва Ваҳдат»; 

- «Муҳофизи табиат-муҳофизи Ватан»; 

- «Ҷасуру фаъолем ва пирӯзӣ бо мост»; 

- «Ғамхорӣ ва шафқат». 

28. Аъзои гурӯҳи зинавии «Ворисони Сомониѐн» нишон ва гарданбанди худро дорад. 

Тасвири нишон, муҳтаво, мазмун ва тартиби онро Низомномаи Созмон муайян менамояд. 

29. Гурӯҳи зинавии «Сомониѐн» гурӯҳи зинавии ниҳоии Созмон буда, хонандагони синфҳои 

10-11-ро дар бар мегирад. Аъзогӣ ба ин гурӯҳи зинавӣ тариқи пешниҳоди аризаи хонандагон 

сурат мегирад. Аъзои фаъоли гурӯҳи зинавии «Ворисони Сомониѐн» ба гурӯҳи зинавии 

«Сомониѐн» қабул карда мешаванд. Ин гурӯҳ дар фаъолияти худ аъзои Созмонро ба интихоби 

бошууронаи касб, тайѐрӣ барои дохил шудан ба муассисаҳои таҳсилоти ибтидоӣ, миѐна ва олии 

касбӣ, хизмат дар сафи Қувваҳои Мусаллаҳ, шомил гардидан ба узви иттиҳодия ѐ ташкилотҳои 

ҷавонони Тоҷикистон ва омодагӣ ба ҳаѐти мустақил роҳнамоӣ мекунад. 

30. Гурӯҳи зинавии «Сомониѐн» аз рӯйи шаш самт фаъолияти худро ба роҳ мемонад: 

- «Садоқат ба ватан-шарафи мост»; 

- «Дар олами зебоӣ»; 

- «Сулҳ ва Ваҳдат»; 

- «Ваҳдат қувва аст, Сулҳ неъмат аст»; 

- «Табиат мекунад моро табобат»; 

- «Пайравони Пешвои миллатем». 

31. Аъзои гурӯҳи зинавии «Сомониѐн» нишон ва гарданбанди худро дорад. Тасвири нишон, 

муҳтаво, мазмун ва тартиби истифодаи онро Низомномаи Созмон муайян менамояд. 

32. Дар сурати фаъолияти ҳар се гурӯҳи зинавӣ дар муассисаи таҳсилоти умумӣ шурои 

дастаи Созмон таъсис дода мешавад. Фаъолияти даста аз ҷониби шурои дастаи Созмон идора 

карда мешавад. Шуро аз раис, муовини раис, котиб (масъули гурӯҳи зинавии «Ахтарон», раиси 

гурӯҳи зинавии «Ворисони Сомониѐн», раиси гурӯҳи зинавии «Сомониѐн»), масъули 

чорабиниҳои фарҳангӣ – фароғатӣ, масъули рӯзномаи деворӣ ѐ сомонаи муассисаи таҳсилоти 

умумӣ, масъули бахши кор бо хонандагони душвортарбия ва сустхон, масъули чорабиниҳои 

вобаста ба моҳияти тарбиявидошта, тарзи ҳаѐти солим ва ҳифзи муҳити зист иборат мебошад. 

33. Ҳамоҳангсози фаъолияти Созмонро дар муассисаи таҳсилоти умумӣ бевосита роҳбари 

Созмон, ки ҳамзамон раиси шурои дастаи Созмон мебошад, ба уҳда дорад. Роҳбари Созмон аз 

ҳисоби омӯзгори муассисаи таҳсилоти умумӣ, ки зиѐда аз ду сол таҷрибаи кории омӯзгорӣ дорад, 

бо фармоиши директори муассисаи таҳсилоти умумӣ таъин ва озод карда мешавад. 

34. Роҳбари Созмон ба фаъолияти Созмон дар муассисаи таълимӣ роҳбарӣ намуда, онро 

намояндагӣ мекунад, дар шурои омӯзгории муассисаи таҳсилоти умумӣ ширкат варзида, ҳуқуқу 

манфиатҳои аъзои Созмонро ҳифз менамояд, оид ба фаъолияти он гузориш медиҳад, барнома ва 

нақшаҳои кориро муаррифӣ менамояд. Хароҷот ва таъминоти роҳбари Созмон аз ҳисоби 

муассисаи таълимӣ ба роҳ монда мешавад. Муассисаи таҳсилоти умумӣ барои фаъолияти 

Созмон утоқи алоҳида ҷудо менамояд. 

35. Роҳбари Созмон дар назди шурои Созмон (вилоят ва шаҳру ноҳияҳо), директор ва 

муовини директори муассисаи таълимӣ оид ба корҳои тарбиявӣ ҳисоботдиҳанда мебошад. 

36. Барои дуруст ва самарабахш гардонидани фаъолияти Созмон дар муассисаҳои таҳсилоти 

умумӣ раиси Созмон аз ҳисоби хонандагони синфҳои 10-11 дар ҷаласаи шурои дастаи Созмон 

раиси дастаи Созмон интихоб мегардад, ки аъзои фаъоли гурӯҳи зинавии «Сомониѐн» мебошад. 

Раиси дастаи Созмон дар якҷоягӣ бо роҳбари Созмон барои банақшагирии фаъолияти даста аз 

рӯйи принсипи таълиму тарбия бо дар назар доштани ташаббус, шавқу ҳавас ва талаботи аъзои 

Созмон ѐрии амалӣ мерасонад. 

37. Созмон дорои рамзу нишонҳои худ мебошад. Ба рамзу нишонаҳои Созмон дохил 

мешаванд: 

- Парчами Тоҷикистон; 

- шиори Созмон; 

- кӯлоҳ; 

- нағора; 

- шайпур; 

- ливо (вимпел) барои гурӯҳҳои зинавии «Ахтарон», «Ворисони Сомониѐн» ва «Сомониѐн»; 

- овезаҳои ҳуҷраи Созмон (як маҷмуъ аз нишони гурӯҳҳои зинавии Созмон, нишони гурӯҳҳои 

зинавӣ, матни суруди «Дунѐи миллат», матни савганди аъзои Созмон); 

- нишони сарисинагии барои гурӯҳҳои зинавии «Ахтарон», «Ворисони Сомониѐн» ва 

«Сомониѐн»; 

- гарданбанд барои гурӯҳи зинавии «Ворисони Сомониѐн»; 

- гарданбанд барои гурӯҳи зинавии «Сомониѐн» (барои духтарон ва писарон). 

38. Омода ва харидории рамзу нишонҳои Созмон – парчами Созмони ҷумҳуриявии 

муассисаҳои таҳсилоти умумӣ, кулоҳ, нағора, шайпур, ливо барои зинаҳои «Ахтарон», 

«Ворисони Сомониѐн» ва «Сомониѐн», овезаҳои ҳуҷраи Созмон аз ҳисоби соҳибкорон, шахсони 

саховатманд ва сарчашмаҳои дигари маблағгузорие, ки қонунгузории Ҷумҳурии Тоҷикистон 

манъ накардааст, таъмин карда мешаванд. 

39. Рамзу нишонҳои Созмон ҳамчун рамзи якдилӣ ва муттаҳиддии аъзои Созмон буда, 

истифодаи он барои ҳамаи самтҳо баробар татбиқ мегардад. Тасвири рамзҳои Созмон, муҳтаво, 

мазмун ва тартиби истифодаи онҳоро Низомномаи Созмон муайян менамояд. 

6. РОҲБАРИИ УМУМИИ ФАЪОЛИЯТИ СОЗМОН 

40. Роҳбарии умумии фаъолияти Созмонро Маҷлиси умумии Созмони хонандагон амалӣ 

менамояд, ки дар як сол як маротиба даъват карда мешавад. Дар Маҷлиси умумӣ масъалаҳои 

зерин баррасӣ карда мешаванд: 

- тасдиқи барномаи дурнамо; 

- шунидани ҳисоботи раиси шуро, даста ва роҳбари Созмон; 

- танзими фаъолияти умумии Созмон; 

- ҳалли дигар масъалаҳои муҳимми Созмон. 

41. Тартиби ташкил ва гузаронидани Маҷлиси умумии Созмонро Раиси Шурои 

ҷумҳуриявии Созмон – директори Муассисаи давлатии «Маркази ҷумҳуриявии муассисаҳои 

таҳсилоти иловагӣ»-и Вазорати маориф ва илми Ҷумҳурии Тоҷикистон муайян менамояд.  

САЙҚАЛИ ЗЕҲН 

МУАММОИ «АФКОР» 

 
1. Қаҳрамони достони «Шоҳнома» - Фирдавсӣ. 2. Шакли ҷамъи вожаи «фикр». 3.Сурх, сафед, 

сиѐҳ. 4. Аз он орд истеҳсол мешавад. 5. Романи  А. М. Горкий. 6. Навъи шеърӣ. 7. Нашриѐт. 
8.Зироати ғалладонагӣ. 9. «Сарф шуд умри ман эй ѐр, ғалат *** ҳайф» (Сайидо). 10. «***, рав ҳимоят 
кун Ватанро» (М. Турсунзода). 11. Шаҳр ва вилоят дар Ҷумҳурии  Ӯзбекистон. 12. Ҳаммаънои 
«мактуб». 13. Як қисми даст. 14. Техникаи ҷангӣ. 15. Зарфи таомхӯрӣ. 16. Шакли ҷамъи вожаи «сир». 
17. Даҳ, дувоздаҳ. 18. Жанри матбуот. 19. Андози давраи амирӣ. 20. Асил буданро  ифода  мекунад. 
21. Асбоби  мусиқии зарбӣ.  22. Як навъ матоъ. 23. Дар асоратбуда. 24. Исми  маъмулии  занонаи 
тоҷикӣ. 25.Пайвандаки шартӣ дар забони тоҷикии асрҳои миѐна. 26. Аспи Рустам. 27. «Аблаҳонро  
ҳама *** зи гулобу қанд аст» (Ҳофиз). 28. Асбоби дуредгарӣ. 29. Донаи шоҳмот. 30. Манзили 
истиқоматӣ. 31. Нидои пушаймонӣ. 

Дар доираи калон: 
  1. Академик, фолклоршиноси шинохтаи тоҷик. 2. Романи Ф. Ниѐзӣ. 3. Собиқ президенти 

АМИТ. 4. Қаҳрамони достони Абдураҳмони Ҷомӣ. 5. Ҳаммаънои «сурат». 6.Суруди мотамӣ. 7. 
Тарафи ростро гӯянд. 8. Ҳиссаи нутқ. 9. Нашрияи соҳавӣ. 10. Исми пештараи шаҳри Турсунзода. 11. 
Истилоҳи илми физика. 12. Саҳариро гӯянд. 13. Исми мардона. 14. Қаҳрамони достони «Шоҳнома» - 
и Фирдавсӣ.15. Нишастгоҳи махсус дар деҳот,  ки аз хок сохта мешавад. 

 Дар доираи хурд: 
 1. «*** замин, ки хор гардӣ» (Садриддин Айнӣ). 2. Гиѐҳи хӯрданӣ. 3. Як навъи нӯшоба, ки аз 

гулу гиѐҳ тайѐр мешавад. 4.Қаҳрамони филми «Бандии Қафқоз». 5. *** Хачатурян, бастакори 
шинохта, Ҳунарпешаи халқии ИҶШС. 6. Соҳаи  афзалиятноки  ҷомеа. 7. Ҳаммаънои «ришва». 8. 
Ҳуҷҷат, санад. 9. Муқобили «чап». 10. Дарс додан, омӯзондан. 11. Ҳиссаи нутқ. 12.Поѐни ҳар кору 
амал.  

Мураттиб  Ҳотами  ҲОМИДЗОДА 


